
Монгол Улсын Их Хурлын 2022 оны ээлжит бус чуулганы
Байгаль орчин, хүнс, хөдөө аж ахуйн байнгын хорооны
08 дугаар сарын 24-ний өдөр /Лхагва гараг/-ийн
хуралдааны товч тэмдэглэл
 

Байгаль орчин, хүнс, хөдөө аж ахуйн байнгын хорооны дарга Х.Болорчулуун ирц, хэлэлцэх асуудлын дарааллыг танилцуулж, хуралдааныг даргалав. 
 

Ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр хуралдаан 09 цаг 41 минутад Төрийн ордны “Их эзэн Чингис хаан” танхимд эхлэв. 

Томилолттой: Ц.Анандбазар, Ж.Бат-Эрдэнэ, Г.Тэмүүлэн; 
Чөлөөтэй: Г.Ганболд, Н.Ганибал, Г.Мөнхцэцэг, Б.Саранчимэг, Ц.Цэрэнпунцаг.
 

Нэг.Өвөлжилтийн бэлтгэл ажлын талаар Хүнс, хөдөө аж ахуй, хөнгөн үйлдвэрийн сайдын мэдээллийг сонсох
Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд З.Мэндсайхан, Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын дарга Ц.Болорчулуун, мөн яамны Газар тариалангийн бодлогын хэрэгжилтийг зохицуулах газрын дарга Д.Есөн-Эрдэнэ, Мал аж ахуйн бодлогын хэрэгжилтийг зохицуулах газрын дарга Д.Баянбат, Мал эмнэлгийн ерөнхий газрын дарга Д.Батчулуун нар оролцов.
 
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн референт Г.Алтанцэцэг, Байгаль орчин, хүнс, хөдөө аж ахуйн байнгын хороо хариуцсан ахлах зөвлөх Н.Наранцогт, Хяналт шалгалт, үнэлгээний газрын Хяналт шалгалтын хэлтсийн референт Ц.Рэнцэнтогтох нар байлцав.

Өвөлжилтийн бэлтгэл ажлын талаар Хүнс, хөдөө аж ахуй, хөнгөн үйлдвэрийн сайд З.Мэндсайхан мэдээлэл хийв.

Мэдээлэлтэй холбогдуулан Улсын Их Хурлын гишүүн Ж.Батжаргал, Д.Өнөрболор, Б.Бат-Эрдэнэ, Т.Аубакир, Н.Наранбаатар, Ц.Туваан, Т.Энхтүвшин, С.Бямбацогт, Ш.Адьшаа, Х.Болорчулуун нарын тавьсан асуултад Хүнс, хөдөө аж ахуй, хөнгөн үйлдвэрийн сайд З.Мэндсайхан, Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын дарга Ц.Болорчулуун, Мал эмнэлгийн ерөнхий газрын дарга Д.Батчулуун нар хариулж, тайлбар хийв.

Үг хэлэх Улсын Их Хурлын гишүүн гараагүй болно.

Улсын Их Хурлын гишүүд Өвөлжилтийн бэлтгэл ажлын талаар Хүнс, хөдөө аж ахуй, хөнгөн үйлдвэрийн сайд З.Мэндсайханы мэдээллийг сонсов.
Уг асуудлыг 11 цаг 37 минутад хэлэлцэж дуусав.
Хоёр.“Хүнсний хангамж, аюулгүй байдлыг хангах талаар авах зарим арга хэмжээний тухай” Монгол Улсын Их Хурлын 2022 оны 06 дугаар сарын 17-ны өдрийн 36 дугаар тогтоолын хэрэгжилтийн талаар Хүнс, хөдөө аж ахуй, хөнгөн үйлдвэрийн сайдын мэдээллийг сонсох
Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд З.Мэндсайхан, Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын дарга Ц.Болорчулуун, мөн яамны Газар тариалангийн бодлогын хэрэгжилтийг зохицуулах газрын дарга Д.Есөн-Эрдэнэ, Мал аж ахуйн бодлогын хэрэгжилтийг зохицуулах газрын дарга Д.Баянбат, Мал эмнэлгийн ерөнхий газрын дарга Д.Батчулуун нар оролцов.
 
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн референт Г.Алтанцэцэг, Байгаль орчин, хүнс, хөдөө аж ахуйн байнгын хороо хариуцсан ахлах зөвлөх Н.Наранцогт, Хяналт шалгалт, үнэлгээний газрын Хяналт шалгалтын хэлтсийн референт Ц.Рэнцэнтогтох нар байлцав.

“Хүнсний хангамж, аюулгүй байдлыг хангах талаар авах зарим арга хэмжээний тухай” Монгол Улсын Их Хурлын 2022 оны 06 дугаар сарын 17-ны өдрийн 36 дугаар тогтоолын хэрэгжилтийн талаар Хүнс, хөдөө аж ахуй, хөнгөн үйлдвэрийн сайд З.Мэндсайхан мэдээлэл хийв.

Мэдээлэлтэй холбогдуулан Улсын Их Хурлын гишүүн Т.Аубакир, Б.Бейсен, Ц.Туваан, Ж.Батжаргал, Д.Өнөрболор, Х.Болорчулуун нарын тавьсан асуултад Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын дарга Ц.Болорчулуун, Газар тариалангийн бодлогын хэрэгжилтийг зохицуулах газрын дарга Д.Есөн-Эрдэнэ, Мал эмнэлгийн ерөнхий газрын дарга Д.Батчулуун нар хариулж, тайлбар хийв.

Үг хэлэх Улсын Их Хурлын гишүүн гараагүй болно.


Улсын Их Хурлын гишүүд “Хүнсний хангамж, аюулгүй байдлыг хангах талаар авах зарим арга хэмжээний тухай” Монгол Улсын Их Хурлын 2022 оны 06 дугаар сарын 17-ны өдрийн 36 дугаар тогтоолын хэрэгжилтийн талаар Хүнс, хөдөө аж ахуй, хөнгөн үйлдвэрийн сайд З.Мэндсайханы мэдээллийг сонсов.

Уг асуудлыг 12 цаг 33 минутад хэлэлцэж дуусав.

Байнгын хорооны хуралдаанаар 2 асуудал хэлэлцэв.

Хуралдаан 2 цаг 53 минут үргэлжилж, 19 гишүүнээс 11 гишүүн хүрэлцэн  ирж, 57.9 хувийн ирцтэйгээр 12 цаг 34 минутад өндөрлөв. 
 
 

  
Тэмдэглэлтэй танилцсан: 

БАЙГАЛЬ ОРЧИН, ХҮНС, 

ХӨДӨӨ АЖ АХУЙН БАЙНГЫН 

ХОРООНЫ ДАРГА





Х.БОЛОРЧУЛУУН
 

Тэмдэглэл хөтөлсөн:
ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ 

ШИНЖЭЭЧ 






Ц.АЛТАН-ОД

МОНГОЛ УЛСЫН ИХ ХУРЛЫН

2022 ОНЫ ЭЭЛЖИТ БУС ЧУУЛГАНЫ 

БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ 

08 ДУГААР САРЫН 24-НИЙ ӨДӨР /ЛХАГВА ГАРАГ/-ИЙН 

ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Х.Болорчулуун: Эрхэм гишүүдийнхээ энэ өдрийн амгаланг айлтгая. 

Ээлжит бус чуулганы дундуур Байгаль орчин, хүнс, хөдөө аж ахуйн байнгын хороо хуралдаж байна. 

Байнгын хорооны гишүүдийн олонх нь хүрэлцэн ирж ирц 52.6 хувьтай бүрдсэн тул Байгаль орчин, хүнс, хөдөө аж ахуйн байнгын хорооны 2022 оны 08 дугаар сарын 24-ний өдрийн хуралдаан нээснийг мэдэгдье. 

Байнгын хорооны хуралдаанаар хэлэлцэх асуудлыг танилцуулъя. 

Нэгд нь, Өвөлжилтийн бэлтгэл ажлын явцын талаар Хүнс, хөдөө аж ахуй, хөнгөн үйлдвэрийн сайдын мэдээлэл сонсох. Газар тариалан, мал аж ахуйн талаар байгаа.

Хоёрт нь, “Хүнсний хангамж, аюулгүй байдлыг хангах талаар авах зарим арга хэмжээний тухай” Улсын Их Хурлын 2022 оны 36 дугаар тогтоолын хэрэгжилтийн талаарх Хүнс, хөдөө аж ахуй, хөнгөн үйлдвэр сайдын мэдээлэл сонсох. 

Хэлэлцэх асуудлын талаар санал. Өөр саналтай гишүүд байна уу? Өөр саналтай гишүүн байхгүй. Ажлын хэсгийг танхимд оруулаарай. 

Нэг.Өвөлжилтийн бэлтгэл ажлын талаар Хүнс, хөдөө аж ахуй, хөнгөн үйлдвэрийн сайдын мэдээллийг сонсох

Нэгдүгээр асуудал. Өвөлжилтийн бэлтгэл ажлын хүрээнд хүнс, хөдөө, аж ахуйн ахуйн салбарын өвөлжилтийн бэлтгэл ажлын явцын талаарх мэдээллийг Хүнс, хөдөө аж ахуй, хөнгөн үйлдвэрийн сайд Загджавын Мэндсайхан танилцуулна. 2 номер дээр микрофон олгоё. 

З.Мэндсайхан: Эрхэм Байнгын хорооны дарга, Улсын Их Хурлын гишүүд ээ, 

Мал аж ахуйн салбарын өнөөгийн байдлын талаар Та бүхэнд танилцуулга хийе. 

2021-2022 оны өвөл Говь-Алтай, Ховд, Баянхонгор, Архангай, Өвөрхангай, Булган, Төв, Говьсүмбэр, Дундговь, Өмнөговь, Дорноговь, Хэнтий, Сүхбаатарын зарим, Баян-Өлгий, Увс, Завхан, Хөвсгөл, Сэлэнгэ, Дорнод аймгийн зарим нэг сумдын нутгаар хүчтэй цас болон шороон шуурга шуурч, малын бэлчээрт таагүй нөлөөтэй байсан ч ихэнх нутгаар олон жилийн дунджаас дулаан, цас багатай өнтэй өвөл болж өнгөрсөн. 

Энэ хавар орсон тунадасны хэмжээг олон жилийн дундажтай харьцуулбал нийт нутгийн 90 гаруй хувьд дунджаас ахиу, 10 орчим хувь дундаж ба түүнээс бага орсон нь хаварт хур элбэг байсан ч агаарын температур, хүйтэн байдал зонхилж өвөлжиж хаваржилт нэлээд хүндэрлээ. 

Зуншлагын байдал одоогийн байдлаар нийт нутгийн 50 орчим хувьд буюу Сэлэнгэ, Орхон, Дархан-Уул, Говьсүмбэр, Дорнодын нийт, Архангай, Хөвсгөл, Булган, Төв, Хэнтий, Сүхбаатарын ихэнх, Баян-Өлгий, Увс, Ховд, Говь-Алтай, Өвөрхангай, Дундговь, Дорноговийн зарим, Завхан, Баянхонгор, Өмнөговийн ганц нэг сумдын нутгаар сайн, 40 орчим хувь дунд, 10 гаруй хувьд буюу Увс, Говь-Алтай, Баянхонгор, Өвөрхангай, Дундговь, Өмнөговийн зарим, Баян-Өлгий, Ховд, Завхан, Дорноговийн сумдын нутгаар тааруу байна. Энэ нь өмнөх онтой харьцуулахад зуншлага 40 орчим хувиар муу байна гэсэн дүгнэлт гарсан. 

Мал аж ахуйн салбарын үйлдвэрлэлийн хувьд 2021 оны эцсээр 169.7 мянган малчин өрхийн 67.7 сая малаас 25 хувь буюу 168.5 мянган мал зүй бусаар хорогдож, 0.25 буюу 168.5 мянган мал зүй бусаар хорогдож хорогдол хэвийн. 24.4 сая толгой төл хүлээн авч одоогийн байдлаар 90 орчим сая мал бэлчээрлэж байна. 

Манай орны мал аж ахуйн бүтээгдэхүүн үйлдвэрлэл нэмэгдэж нэг малчин өрхийн дундаж орлого 2000 онд 1.2 сая төгрөг байсан 2021 онд 1.4 сая төгрөг буюу 14 хувиар нэмэгдлээ. Мал аж ахуйн бүтээгдэхүүн үйлдвэр 2019 онд 5.1 их наяд, 2021 онд долоо аравны их наяд төгрөг болж нэмэгдсэн. Сүү, цагаан идээний борлуулалт сайн байгаа боловч мал, махны борлуулалтаар байна. 

Мал аж ахуйн салбарын өвөлжилт бэлтгэл, зохион байгуулалтын талаар хөдөө аж ахуйн салбарын хувьд 2022-2023 оны өвөлжилт, хаваржилтын бэлтгэл хангах зарим арга хэмжээний тухай Засгийн газрын 277 дугаар тогтоол, 2022-2023 оны өвөлжилт, хаваржилтын болон ургац хураалтын бэлтгэл хангах тухай Монгол Улсын Ерөнхий сайдын 09 дүгээр албан даалгаврыг гаргуулан орон нутагт хүргүүлэн ажиллаж байна. 

Өвөлжөлтийн бэлтгэл ажлыг хангах чиглэлээр Монгол Улсын Шадар сайд С.Амарсайхан, Хүнс, хөдөө аж ахуй, хөнгөн үйлдвэрийн сайд З.Мэндсайхан нар 21 аймаг, нийслэлийн Засаг дарга болон хөдөө аж ахуйн дарга, Мал эмнэлгийн дарга, Онцгой байдлын газрын удирдлагуудтай цахимаар хуралдаж малын гоц халдварт өвчний халдварыг гаргахгүй байх, отор нүүдлийг зохион байгуулалттай хийх, өвс тэжээлийн нөөцийг сайтар бүрдүүлэх зэргээр үүрэг чиглэлүүдийг өгсөн. 

Мөн Хүнс, хөдөө аж ахуй, хөнгөн үйлдвэрийн яам гурил үйлдвэрлэгчидтэй уулзалт зохион байгуулан ирэх жилийн дотоодын зах зээлийн гурилын хангамж, улаан буудайн нөөц бүрдүүлэлт, үнийн зохицуулалт, буудай хадгалах сав, агуулах, гурилын экспорт, хивэг үйлдвэрлэл, зудын эрсдэлтэй аймгуудад хивэг, тэжээлийн нөөц бүрдүүлэх чиглэлээр санал солилцсон байна. 

Гурил үйлдвэрлэгчид өвөлжилт хүндэрч болзошгүй баруун 5 аймгийн хивэг тэжээлийн нөөц бүрдүүлэлтэд туслахад бэлэн байгаагаа илэрхийлсэн. Аймгийн удирдлагуудтай хамтраад энэ жилийн өвөлжилтийг давахад мал аж ахуйн салбарт хэрэгцээтэй байгаа гурил, тэжээлийн нөөцийг гаргаж байна. 

Онцгой байдлын ерөнхий газрын Гамшгийн эрсдэлийн удирдлагын газартай хамтран цахимаар эрсдэл өндөр 10 аймагт үнэлгээ хийсэн. Үнэлгээгээр Ховд аймаг маш их. Өмнөговь, Дорноговь, Дундговь, Өвөрхангай, Баянхонгор, Завхан аймаг их, Увс, Говь-Алтай, Архангай аймгууд дунд эрсдэлтэй гэсэн дүн гарсан тул Улсын онцгой комиссын ажлын хэсгийг 09 дүгээр сард томилон эрсдэлийн үнэлгээ хийхээр ажиллуулахаар төлөвлөж байна. 

Өвөлжилтийн бэлтгэл ажлын явцын хувьд бэлчээрийн мал аж ахуйг байгалийн эрсдэлээс урьдчилан сэргийлэх, өвөл, хаврын улирлыг өнтэй даван туулах зорилгоор орон нутаг отрын нөөц нутгийг байгуулж, хил заагийг баталгаажуулан хамгаалалтад авч ажиллах тухай Хүнс, хөдөө аж ахуй, хөнгөн үйлдвэрийн сайдын аймаг, сумын Засаг дарга нартай байгуулсан 2022 оны гүйцэтгэлийн гэрээнд тусгай ажиллаж байна. 

Отрын бүс нутгуудыг зүй зохистой ашиглах, бэлчээрийн даацад тохируулах, мал эмнэлгийн үзлэг оношилгоо, заавал хийх чиглэлээр үүрэг чиглэлүүдийг өгсөн. 

Аймаг, орон нутгаас авсан судалгааны үр дүнгээр одоо ашиглалтгүй байгаа болон бага ашиглалттай бэлчээрийг эргэлтэд оруулах зорилгоор улсын төсөв, олон улсын төсөл, хөтөлбөрийн санхүүжилтээр 21 аймаг, отрын бүс нутагт инженерийн хийцтэй 240 гаруй худаг шинээр барьж байгуулах, ажлын хайгуул, өрөмдлөгийн ажлыг эхлүүлсэн. Ажлын үр дүнд 280 мянга орчим малыг усаар хангах боломжийг бүрдүүллээ. 

Бэлчээрийн ургамалд хөнөөл учруулдаг үлийн цагаан огтонотой тэмцэх 2022 оны хаврын ажлыг 250 мянган га-д гүйцэтгэж, намрын ажлыг 300 мянган га-д хийхээр төлөвлөж байна. Ингэснээр мал аж ахуйн үйлдвэрт 550 мянган га бэлчээрийг эргэлтэд оруулах болно. Энэ онд 22-оос 24 сая төл малыг хүлээж авсан төлийн хэмжээгээр эдийн засгийн эргэлтэд оруулахаар төлөвлөн ажиллаж байна. 

Энэ онд малчдын түвшинд өвс 1.2 сая тонн, сүрэл 1.8 мянган тонн, ногоон тэжээл 18.6 мянган тонн, үйлдвэрийн тэжээл 73.1 мянган тонн, гар тэжээл 82.6 мянган тонн, дарш 1.1 мянган тонн, давс, хужир, шүү 99.4 мянган тонн бэлтгэхээр төлөвлөсөн. 

Аймаг, нийслэл, сум, дүүргийн өвс, тэжээлийн аюулгүй нөөцөд өвс 25.3 мянган тонн, тэжээл 12.5 мянган тонн бэлтгэх үүрэг хүлээсэн. Өнөөдрийн байдлаар зарим нутгаар хур бороо элбэг байгаатай холбогдуулж хадлан бэлтгэлийн ажил удаашралтай байна. 

Малчдын түвшинд 16.7 мянган тонн өвс, 1.2 мянган тонн гар тэжээл, 0.5 мянган тонн хужир, шүү бэлтгэл байна. Харин аймаг, нийслэл, сум, дүүргийн өвс, тэжээлийн нөөцөд 0.3 мянган тонн өвс, 0.1 мянган тонн тэжээл бэлтгээд байна. 

Мал аж ахуйн салбарын өмчлөлийн бэлтгэл хангуулах Засгийн газрын тогтоол, Ерөнхий сайдын даалгаврын хэрэгжилтийг хангуулах чиглэлээр Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн даргын тушаалаар ажлын хэсэг байгуулан долоо хоног бүрийн Баасан гараг бүрт хүнс, хөдөө аж ахуйн газрууд болон мал эмнэлгийн удирдлагуудтай цахим хурал хийж, нөхцөл байдлыг сонсож, үнэлт үнэлгээ өгч, авч хэрэгжүүлэх арга хэмжээний талаар мэргэжил, арга зүйн зөвлөгөө өгч, байнгын ажлын хэсгийг ажиллуулж байна. 

Хоёр. Мал, амьтны гоц халдварт өвчний нөхцөл байдлын талаар шүлхийн өвчинтэй тэмцэх арга хэмжээний хэрэгжилтийн талаар.
Шүлхий өвчний гаралт 2022 онд нийт 20 аймгийн 203 суманд 457 голомт бүртгэгдсэн. Өнөөдрийн байдлаар Архангай аймгийн Ихтамир, Баян-Өлгий аймгийн Баяннуур, Алтанцөгц, Дундговь аймгийн Эрдэнэдалай, Өмнөговь аймгийн Ханхонгор, Цогт-Овоо, Увс аймгийн Өмнөговь зэрэг 5 аймгийн 7 суманд хорио цээрийн арга хэмжээ хэрэгжиж, 20 аймгийн 196 сумын 448 голомтын хорио цээрийн цээрийн дэглэмийг бүрэн цуцалсан. 

Энэ нийт өвчин гарсан аймгийн тоо 80 хувь, сумын тоо 96.4 хувиар, голомтын тоо 98.1 хувиар тус тус буурсан үзүүлэлттэй байна. 

Шүлхий өвчнөөс сэргийлэх, дархлаажуулалтыг 2012 оны 4 сарын 15-аас 5 сарын 10-ныг хүртэлх хугацаанд 5 сая толгой үхэр, 35 мянган толгой гахай, 2500 толгой цаа бугыг тус тус дархлаажуулалтад бүрэн хамруулаад байна. 

Шүлхий өвчин бүртгэгдэж буй 5 аймгийн 7 суманд зөвхөн бог малд доголох шинж тэмдэг илэрч байгаа бөгөөд сүргийг яаралтай вакцинжуулах, угаалга хийх, хорио цээрт оруулах болон эмчилгээ хийх арга хэмжээг тухай бүр нь шуурхай авч зохион байгуулж байна. 

Дархлаажуулалтын ажлыг жилд хоёр удаа буюу мэдрэг амьтдыг 04, 09 дүгээр саруудад вакцинжуулалтын шүлхий өвчний тархалтыг хумих, таслан зогсоох ажлууд үргэлжлэн хийгдэнэ. 

Дархлаажуулалтын аяныг 09 дүгээр сарын 15-наас зохион байгуулахаар бэлтгэл ажлыг хангаж байна. Өвчинтэй тэмцэх, сэргийлэх, шуурхай бэлэн байдлыг хангах зорилгоор аймаг тус бүрт 20 мянгаас 50 мянган тун шүлхийн вакцины нөөц бүрдүүлэн ажиллаж байгаа бөгөөд Мал эмнэлгийн ерөнхий газрын нөөцөд 5.4 сая тун вакцины нөөцтэй байна. 

Мөн Хүнс, хөдөө аж ахуй, хөнгөн үйлдвэрийн яам, Нэгдсэн Үндэстний Байгууллагын Хүнс, хөдөө аж ахуйн байгууллагын хамтын ажиллагааны хүрээнд Оросын Холбооны Улсаас 5 сая тун вакциныг татан авахаар ажиллаж байна. 

Үхрийн арьс товруутах өвчинтэй тэмцэх арга хэмжээний хэрэгжилт, үхрийн арьс товруутах өвчин 2021 онд Монгол Улсад анх удаа бүртгэгдсэн. 2022 оны 06 дугаар сарын 18-ны өдөр Дорнод аймгийн Баянтүмэн суманд оношлогдсон. 

Өнөөдрийн байдлаар Дорнод аймгийн Баянтүмэн, Булган, Халх гол, Матад, Булган аймгийн Орхон, Булган, Сүхбаатар аймгийн Эрдэнэцагаан, Увс аймгийн Давст сумдад үхрийн арьс товруутах өвчин бүртгэгдэж, хорио цээрийн дэглэм тогтоож, холбогдох арга хэмжээг шуурхай хэрэгжүүлж байна. 

2022 оны 08 дугаар сарын 22-ны өдрийн байдлаар илэрхий шинж тэмдэгтэй 625 толгой үхрийг зориудаар устгасан. Үхрийн арьс товруутах өвчнөөс урьдчилан сэргийлэх дархлаажуулалтад 2022 оны 5 сарын 09-ний өдрөөс 06 сарын 13-ны өдрийн хооронд зохион байгуулсан дархлаажуулалтад нийтдээ сая толгой үхэр хамруулж, 97.4 хувьтай гүйцэтгэж дууссан. 

Хүнс, хөдөө аж ахуй, хөнгөн үйлдвэрийн яам, Мал эмнэлгийн ерөнхий газар 4 сая 89 мянган толгой үхэр хамруулж, 97.4 хувьтай гүйцэтгэсэн. Хүнс, хөдөө аж ахуй, хөнгөн үйлдвэрийн яам болон Мал эмнэлгийн ерөнхий газар, Цөмийн энергийн комисстой хамтран Олон Улсын Атомын Энергийн Агентлагийн буцалтгүй тусламжийн хөтөлбөрөөр 500 мянган тонн үхрийн арьс товруутах өвчний вакциныг хүлээн авахаар ажиллаж байна. 

Бог малын мялзан өвчинтэй тэмцэх арга хэмжээний хэрэгжилтийн талаар.
Бог малын мялзан өвчний гаралт 2022 онд нийтдээ 6 аймгийн 28 суманд нийт 3774 толгой мал өвчилж, 1047 толгой мал, үхэр устгасан. 2435 толгой мал шинж тэмдэг арилсан. Одоо тусгаарлалтад 299 толгой мал байна. Дундговь аймгийн Өлзийт, Төв аймгийн Баян-Өнжүүл, Өмнөговь аймгийн Цогтцэций, Манлай, Хонгор, Цогт-Овоо сумдад, Дорноговь аймгийн Улаанбадрах сумдад хорио цэрийг үргэлжлүүлж байна. 

2012 оны 08 дугаар сарын 18-ны өдрөөс эхлэн 20 хоногийн хугацаанд Өвөрхангай, Дундговь, Дорноговь, Өмнөговь, Төв аймгийн 15 сумын 2.3 сая толгой бог малын мялзан өвчнийг сэргийлэх дархлаажуулалтад хамруулж эхлээд байна. 

Хонины цэцэг өвчний гаралт, тархалт бүртгэгдээгүй. Тайван байна. Мал эмнэлгийн ерөнхий газраас өвчнийг эрт илрүүлэх, хариу арга хэмжээг шуурхай хэрэгжүүлэх талаар мэргэжлийн баг томилох, тандалт судалгаа хийх, яаралтайгаар дархлаажуулалт эрсдэлийг үнэлэх, малчид, иргэдийг соён гэгээрүүлэх ажлыг хэрэгжүүлж байна. 

Гурав. Ургац хураалт ямар чилсан балансын талаар танилцуулга. 

2020 онд улсын хэмжээгээр 378.1 мянган га-д үр тариа. Үүнээс 353.1 мянган га-д улаан буудай, 19.9 мянган га-д төмс, 11.1 мянган га-д хүнсний ногоо, 57.4 мянган га-д малын тэжээл, 117.4 мянган га-д тосны ургамал, 4.6 мянган га-д жимс, жимсгэнэ. Нийтдээ 588.5 мянган га-д тариалалт хийлээ. 

Ургацын урьдчилсан балансаар 470.3 мянган тонн үр тариа. Үүнээс 441.4 мянган тонн улаан буудай, 234.1 мянган тонн төмс, 125.8 мянган тонн хүнсний ногоо, 55.7 мянган тонн тосны ургамал, 104.4 мянган тонн малын тэжээлийн ургамал тус тус хураан авах боломжтой гэсэн төлөвлөө гарч байна. Үүнээс 2002 оны тариалалтад зориулан аж ахуйн нэгж, иргэд өөрсдийн хэрэгцээнд 49 мянган тонн улаан буудайн үр нөөцлөх бөгөөд үрийн зориулалтаар 10.3 мянган тонн, тэжээл 36.1, спиртийн үйлдвэрлэлд 11.1 мянган тонн тус тус зарцуулахаар санал ирүүлснээр гурилын үйлдвэрт нийтдээ 334.7 мянган тонн улаан буудай нийлүүлэгдэх төлөвтэй байна. 

Урьдчилсан балансаас харахад улаан буудай, төмсний хэрэгцээг 100 хувь, төмсний ногооны хэрэглээг 70 хувийг дотоодын ургацаас хангах боломж бүрдэж байгаа бөгөөд хүнсний ногооны үйлдвэрлэл өнгөрсөн жилийнхээс 10 хувиар өсөхөөр байна. 

Байгалийн давагч хүчин зүйл болон ган мөндрийн улмаас 13.2 мянган га талбай ургац алдаж, болц дутуугаас 11.4 мянга га талбай ногоон тэжээлд шилжсэн. Нийтдээ 24.6 мянган талбайн ургац баланс тусгадаг болно. 

Энэ жилийн хувьд тарималын болц харьцангуй жигд. Урд жилүүдээс таваас долоо хоногийн орчим хоногийн өмнө буюу 09 дүгээр сарын 10-ны орчим ургац хураалтын ажил эхлэхээр байгаа тул хураан авах ургацын хэмжээ, чанарт эерэгээр нөлөөлөхөөр байна. 

Засгийн газрын 2012 оны 276 дугаар тогтоолын хэрэгжилтийн хүрээнд холбогдох төрийн болон төрийн бус байгууллагуудын ажлын уялдаа холбоог хангах чиглэлээр хамтран ажиллаж өнөөдрийн байдлаар аж ахуйн нэгжүүдэд 1522 оюутан, сонсогч гэрээгээр ажиллаж байна. 

Ургац хураалтад нийтдээ 1095 комбайн, 620 ширхэг жатка, 230 гаруй үтрэм, 1035 ширхэг үр тариа цэвэрлэх, сортлох, ачих машин, 75 ширхэг төмс хураах комбайн, 510 ширхэг төмс ухагч, ангилах, сортлох машин ажиллах бөгөөд техник засварын ажил 80 гаруй хувьтай байна. 

Засгийн газрын хөнгөлөлттэй зээлийн үр дүнд дилер аж ахуйн нэгжүүд өндөр хүчин чадлын 40 гаруй компанийг ургац хураалтын өмнө нийлүүлэхээр ажиллаж байгаа бөгөөд техникийн иж бүрдлээр тооцоход ургац хураалтын ажлыг 26-аас 30 хоногт багтаан дуусгах техникийн боломж бүрдэж байна. 

Улсын хэмжээнд үр тариа хадгалах 550.2 мянган тонн багтаамжтай төмөр бетон элеватор байгаагаас Хөдөө аж ахуйг дэмжих санд 186 мянган тонн, хувийн хэвшилд 364.2 мянган тонн ашиглагдаж байгаа. Элеваторуудын ариутгал, засвар үйлчилгээ хийгдэж, будаа хүлээн авахад бэлэн болсон.

Улаанбаатар хотод хүнсний ногоог хямд үнээр борлуулах, ногоочдын борлуулалтыг дэмжих зорилгоор нийслэлийн захирагчийн ажлын албатай хамтран 31 байршилд томоохон хэмжээний төвлөрсөн цэгүүдийг байгуулан ажиллаж байна. 

Цаг агаарын урьдчилсан мэдээгээр 08 сарын сүүл, 09 дүгээр сарын дунд арван хоногийн эцсээр тариалангийн бүс нутгаар хур тунадас, нойтон цас орж, цочир хүйтрэх төлөвтэй байгаа тул ургацыг хүйтрэлтээс хамгаалах техникийн бэлэн байдлыг хангах, ургац хураалтын ажлыг технологийн хугацаанд үр дүнтэй шуурхай зохион байгуулахад холбогдох төрийн байгууллагуудын оролцсон ажлын уялдааг хангах чиглээр анхааралтай ажиллаж байна. Баярлалаа. 

Х.Болорчулуун: Мэдээлэл тавьсан сайдад баярлалаа. 

Сайдын мэдээлэлтэй холбогдуулан асуулт асуух гишүүд нэрсээ өгье. Т.Энхтүвшин гишүүнээр тасаллаа. 

Хөдөө аж ахуйн салбарын өвөлжилтийн бэлтгэлийн ажлын талаар Хүнс, хөдөө аж ахуйн сайдын мэдээлэл. “Хүнсний хангамжийн аюулгүй байдал байдлыг хангах талаар авах зарим арга хэмжээний тухай” Монгол Улсын 2022 оны 06 сарын 17-ны өдрийн 36 дугаар тогтоолын хэрэгжилтийн талаарх Хүнс, хөдөө аж ахуй, хөнгөн үйлдвэрийн сайдын мэдээлэл.

Ажлын хэсэгт З.Мэндсайхан Хүнс, хөдөө аж ахуйн сайд, Ц.Болорчулуун Бодлого, төлөвлөлтийн газрын дарга, Д.Есөн-Эрдэнэ Газар тариалангийн бодлогын хэрэгжилтийн зохицуулах газрын дарга, Д.Баянбат Мал аж ахуйн бодлогын хэрэгжилтийг зохицуулах газрын дарга, Д.Батчулуун Мал эмнэлгийн ерөнхий газрын дарга. 

Яамны сайд болон энэ бусад хүмүүсээс асуулт асууж. Нээлттэй.

Ж.Батжаргал гишүүнээр асуулт эхэлье. 

Ж.Батжаргал: Та бүгдийг өглөөний амгаланг айлтгая. 

Тэгэхээр хөдөө аж ахуйн салбарын өвөлжилтийн бэлтгэл хангалтын мэдээллийг сонсож байна. Тэгэхдээ байгаль дэлхий энэ жил бас харьцангуй тааламжтай байж энэ хөдөө аж ахуйн салбарын үйлдвэрлэл бас ахиц, үр дүнтэй явж байгаа. 

Тэгэхээр бид бүхэнд бас зарим бүс нутгуудад маань зуншлага тийм их сайнгүй, зуслан алаг цоог байгаатай холбогдуулж өвөлжилтийн бэлтгэл ажил руугаа нэлээн сайн, онцгой анхаарал хандуулж ажиллах ёстой юм. Энэ хүрээнд хэд хэдэн асуудал тодруулмаар юмнууд байна гэж. 

Нэгдүгээрт, мэдээж бид энэ бэлчээрийнхээ даац юманд тодорхой хэмжээний судалгаа, дүгнэлтүүд гаргаад тодорхой отрын бүс нутгуудаа тогтоосон байх. Энэ бүс нутгуудын тогтоолт, тэр лүү орох коридоруудыг зөв тодорхойлох чиглэлээр ер нь ямархуу ажлууд, зураглалууд гарч байна уу гэдэг нэг ийм асуудал байгаад байгаа юм. 

Хоёр дахь зүйл. Тэжээл бэлтгэлийн асуудал руу бид онцгой анхаарал хандуулах ёстой. Мэдээж хадлан, гар тэжээлийнхээ асуудал руу орон нутгууд тодорхой яам, Засгийн газрынхаа чиглэлийн дагуу нэлээн сайн ажиллаж байгаа гэдэгт би одоо итгэлтэй байна. 

Ер нь газар тариалангийн салбараас энэ сүрэл боож тэжээл хангалтыг нэмэгдүүлэх талаар ер нь ямар бодлого чиглэлүүд байна вэ? Орон нутгуудын аюулгүйн нөөц, бүрдүүлэлтийн асуудал руу ер нь ямар дэмжлэг, юу үзүүлье гэж бодож байна вэ? Энэ талаар тодруулах шаардлагатай байна. Аюулгүйн нөөцөөр өвлийг давна ч гэж байхгүй л дээ. Тийм учраас малчны хотонд энэ өвөлжилтийн бэлтгэлийг хангуулах асуудал руу бид онцгой анхаарал хандуулах ёстой. 

Тийм учраас энэ малчид, иргэдийг хадлан тэжээл бэлтгэх, бэлтгэсэн газраас бэлтгэж чадахгүй байгаа газрууд руу борлуулалтыг нэмэгдүүлэх чиглэлээр ер нь ямар удирдлага, зохион байгуулалтын арга хэмжээнүүдийг авч ажиллаж байна вэ гэж. 

Дараагийн нэг зүйл бол хамгийн гол зүйл энэ малаа ангилж, мах бэлтгэлийг нэмэгдүүлэх замаар малчдыг мөнгөжүүлж, өвөлжилтийн бэлтгэл хангах тухай асуудал байгаад байгаа юм. 

Тийм учраас одоогийн байдлаар ер нь хэдий хэмжээний мах гарчихав? Өнөө өмнө яригдаад байсан зоорь савнуудад байсан махнууд гарсан уу? Одоо хэдий хэмжээний мах гарах гэрээ хэлцэл юмнууд хийгдсэн юм бэ? Энэ бидэнд хамгийн чухал асуудал болж гарч ирж байна гэж. 

Ургац хураалтын бэлтгэл ажил мэдээж манай аж ахуйн байгууллагууд, холбогдох байгууллагууд хангаад ажиллаж байгаа байх. Орон нутагт ажиллахаар хоёр, гурван зүйл их тодорхой гарч ирж байгаа юм. 

Нэгдүгээрт, ажиллах хүчний асуудал. Дан дамаа хүнсний ногоо арай ахиу тариалалт хийчихсэн аж ахуйнууд бол 9 сарын 01-нээс эхлээд ургац хураалтын ажил руугаа орох гээд байгаа. Энд нэлээн их ажиллах хүч шаардлагатай байгаад байгаа. Үүний зохицуулалтын ажил ер нь хэрхэн хийгдэв? Зэвсэгт хүчний жанжин штаб, энэ холбогдох байгууллагуудтайгаа ер нь яаж тохирч байна вэ? 

Орон нутгийн тариаланчдын ярьж байгаа санал бол бүтээмжээр хөдөлмөрийн хөлс тооцолтыг л тогтоомоор байна гэдэг юм яригдаад байгаа. Энэ ер нь яаж зохицуулагдаж байгаа юм бэ гэдэг асуудал байна гэж.

Хоёр дахь асуудал. энэ шатахууны хангалт үнийн асуудал ерөөсөө энэ өвөлжилтийн бэлтгэл, ургац хураалтын гол ажил болж хувирчхаад байна. 

Тийм учраас энэ шатахууны үнэ ханш нь ямархуу байдалтай олгогдож барихаар яригдаж тохирч байна уу? Зөвхөн ургац хураалтад биш ээ. Энэ ерөөсөө энэ өвөлжилтийн бэлтгэлийн, хадлан тэжээл, тээвэрлэлтээс авхуулаад бэлтгэлтийн бүхий л асуудалд дизель түлшний хангалт үнийн асуудал онцгой анхаарал…/минут дуусав/

Х.Болорчулуун: 2 номер. З.Мэндсайхан сайд асуултад хариулъя. Ж.Батжаргал гишүүнийн асуултад. 

З.Мэндсайхан: Ж.Батжаргал гишүүний асуултад хариулъя. 

Тэгэхээр өвөлжилтийн бэлтгэл ажлыг хангах хүрээнд 7 сарын 28-нд баруун аймгуудын бүсчилсэн уулзалтыг Ховд аймаг дээр аймгийн Засаг дарга нар болон Хөдөө аж ахуйн газар, Мал эмнэлгийн дарга нартай зохион байгуулсан. Энэ уулзалт дээр бид ерөнхийдөө энэ жилийн хувьд эрсдэл ажиглагдаж байгаа баруун таван аймгийг онцгойлон авч үзэж байгаа. Бусад нутгийн талаар би танилцуулга дээр дурдсан байгаа. 
Ер нь отрын бүсийн хувьд энэ жилийн хувьд бид босоо дагуу уртрагийн дагуу бид шилжилт хөдөлгөөнөө зохицуулъя. Хөндлөнгөөрөө явах юм бол бид одоо нөгөө баруун таван аймаг руу, төвийн бүс рүү, зүүн бүс рүү гэдэг байдлаар явах юм бол нөгөө хумьж явсан өвчний хувьд том эрсдэлд орно. Энэ өвчнийг чинь бид бас нэг тодорхой хэмжээгээр хумиад авсан учраас төвийн бүс болон зүүн бүсийнхээ малыг ямар нэгэн шилжилт хөдөлгөөн оруулахгүй байх бодлогыг барьж байгаа. 
Засгийн газрын баталсан 47 дугаар өвөлжилтийг хангах, отрын бүс, отрын зураглал хийх зураглалын дагуу бид Мал аж ахуйн газар болон аймгийн Хөдөө аж ахуйн газрууд отрын бүс, хилийн бүс, тусгай хамгаалалтын газар бүс рүү орж өвөлжих малын тоо толгойг захиалга аваад ажиллаж байна. 
Баян-Өлгий аймаг дээр гэхэд хилийн бүс рүү ороход малчдын хувьд гуравласан гэрээ хийх ёстой гэдэг хүндрэлүүдээс энэ асуудлуудыг Хил хамгаалахын газартай яриад энэ асуудлуудыг нь эхнээс нь шийдвэрлээд явж байна. 
Ерөнхийдөө баруун таван аймгийн болон Ерөнхий сайдын гаргасан албан даалгавар, өвөлжилтийн бэлтгэл ажлыг хангах Засгийн газрын тогтоолын хүрээнд 21 аймгийн Засаг дарга, Хөдөө аж ахуйн газар, Мал эмлэгийн дарга нартай уулзалт хийсэн. Баруун таван аймгийн хувьд өвөлжилтийн хувьд эрсдэл хүндэрч болзошгүй аймгуудад тэжээлийг гурил тэжээлийн үйлдвэрүүдтэй холбож өгөх, тэдгээрийг урьдчилгаа төлбөртэйгөөр дараа тооцоотойгоор зээлээр өгөх боломжийг бүрдүүлэх чиглэл дээр гурилын үйлдвэрүүдтэй уулзсан. Гурилын үйлдвэрүүд энэ дээр тооцоо судалгаа гаргая. Нийтдээ тэжээлийн нөөц 17 мянган тонн өнөөдрийн байдлаар байна. Гурилын үйлдвэрүүд дээр. 
Тэгэхээр бид хивэг буюу улаан буудайн үйлдвэрлэлээс гарсан тэжээлийн нөөц бидний хувьд хангалттай байна. Энэ жилийн хувьд малын тэжээлийн тариалалт 11.4 мянгаад тариалсан байгаа. 57 мянган га тариалсан байгаа. Мөн 24.6 мянган га дээр ургацыг мөндөрт цохиулах, технологийн болц дутуугаас тэжээл рүү шилжиж байгаа ийм талбайнуудаас гарч ирэх 24.6 мянган тонноос гарч ирэх ийм тэжээлийн нөөц бас байна гэж харж байгаа. 
Ингээд үзэхэд бид нарын хувьд тэжээлийн хувьд боломж байна. Харин аймгийн орон нутгийн нөөц бүрдүүлэх чиглэл дээр аймгийн Хөдөө аж ахуйн газар Засаг дарга буюу одоо нэгжүүд маань захиалгаа яам дээр ирүүлж байгаа. Ингээд бид гурилын үйлдвэрүүдтэй эргэж ярихаар Гурилын холбоо болон үйлдвэрүүдтэй уулзалтуудыг зохион байгуулж байна. 
Энэ сүрлийн боодол дээр Ц.Болорчулуун дарга нэмээд хариулчихна байх. 
Орон нутгийн нөөц бүрдүүлэлтийн талаар иймэрхүү чиглэлүүдийг борлуулалт дээр ингэж яам бодлогоор холбож өгч ажиллая. Гол нь ирэх оны төсөв дээр аймгууд маань орон нутгийн төсөв дээрээ үлдэх зардлаа тавиад ингээд явъя гэдэг байдлаар саналыг гурлын үйлдвэрүүдэд ирүүлсэн. Энэ саналыг нь уламжлаад гурилын үйлдвэрүүд нэгдсэн байдлаар холбоо саналаа өгье гэдэг байдлаар тохиролцоо явж байгаа. 
Мал ангилах, экспорт нэмэгдүүлэх чиглэлээр энэ жилийн хувьд өнөөдрийн байдлаар 22 аймаг, нийслэлээс 19.3 сая толгой малыг буюу 5.6 сая толгой малыг хүнсэнд, 13.7 сая толгой малыг зах зээлд нийлүүлэхээр судалгаа ирүүлсэн байгаа. Энэ нь нийт малын 21.2 хувьтай тэнцүү байгаа. Бойжуулсан төлийн маань 80.6 хувийг бид энэ жил эдийн засгийн эргэлтэд оруулах нь гэдэг ийм шийдвэр, урьдчилсан төлөвлөлт байна. 
Засгийн газар өнөөдрийн хуралдаанаар бид мал махны экспорт буюу одоо таны түрүүний асууж байгаа хаврын өмнө жил бэлтгэсэн дулааны аргаар боловсруулсан махны экспортын талаар өнөөдөр Засгийн газрын хуралдаанаар би энэ хурлын дараа орж танилцуулж шийдвэр гаргана. Гарсан зөрчлийн хүрээн дэх болон тэр үед шалгалтын хүрээнд хамрагдсан бүх аж ахуйн нэгжүүд дээр…/минут дуусав/

Х.Болорчулуун: 2 номерт минут нэмье. 
З.Мэндсайхан: Ажиллах хүчний талаар энэ жил нийтдээ Засгийн газрын 276 дугаар тогтоолын хүрээнд тариалан бүхий 7 аймгаас 2399 оюутан, 2377 цэргийн албан хаагч, нийтдээ 4776 хүнийг ургацад авч ажиллуулахаар хүсэлт захиалга ирүүлсэн. Өнөөдрийн байдлаар 1522 оюутан, сонсогч гэрээгээр Төв, Сэлэнгэ, Дархан-Уул аймгийн нэгжүүдэд ажиллаж байна. 
Үүнтэй холбоотойгоор Засгийн газрын ургацыг бүрэн авах чиглэлээр холбогдох шийдвэрийг гаргасан. Энэ жилийн ургац хураалтад оюутан болон хугацаат цэргийн албан хаагч нарыг ажиллуулахаар шийдвэр гарсан. Энэ хүрээндээ ажлын хэсэг гараад ажиллаж байна. Одоо сургууль эхлээгүй байгаа учраас оюутны асуудал бол ургац хураалт маань 9 сарын 10-даас эхэлнэ. 

Ингээд эндээс уг нь бид зохион байгуулалтыг хийж хүн хүчний бололцоогоо хангана гэсэн ийм төлөвлөгөөтэй байна. Шатахууны хангалтын хувьд Засгийн газар ургац хураалтын үед дизель түлшний үнийг өнгөрсөн хаврын тариалалтын үе буюу 3400 гэдэг үнэ дээр барья гэдэг ийм шийдвэрийг гаргасан. Үүний зөрүүнд намрын ургац хураалт болон уринш бэлтгэлд 10 мянга орчим тонн дизелийн түлш шаардлагатай байна гэдэг дүгнэлт, судалгаа гарсан. 6.5 тэрбум төгрөгийг дотацаар өгөх болсон. Гэхдээ энэ нефтийн зах зээлийн өнөөдрийн хил үнээр намрын ургац хураалтын үеэр дизель түлшний үнэ нь 3400 орж ирэх нь гэсэн ийм таамаглалыг Уул уурхайн яам өнөөдөр гаргасан байна. 

Тэгэхээр шатахууны хувьд хангамж хангалттай. Харин үнийн хувьд хаврын тариалалтын үеийн түвшинд үнэ хүрчихнэ гэсэн ийм мэдээллийг Уул уурхайн яам өгсөн байгаа. 
Х.Болорчулуун: Тэр тэжээлийн асуудал дээр Ц.Болорчулуун дарга нэмж хариулъя. 1 номер.

Ц.Болорчулуун: Ж.Батжаргал гишүүний асуултад нэмэлт хариулт өгье. 
Тэгэхээр тэжээлийн тариалалт сүүлийн жилүүдэд бас нэмэгдэж байгаа. Өнгөрсөн жил гэхэд бид 100 гаруй мянган га-д таримал тэжээлийг тариалж 300-гаад мянган тонн тэжээлийг хурааж авсан. Энэ жилийн тухайд гэх юм бол 57 мянган га-д тэжээл тариалж, 100 гаруй мянган тонн тэжээлийг хурааж авахаар ингээд урьдчилсан баланс гарчихсан байж байгаа. 
Одоо бид нарын ашиглаж байгаа хураалтын техникийн технологиуд технологио дагаад техник бол ер нь хураалтын техник буюу компанийн 80 гаруй хувь нь сүрлээ хэрчдэг технологитой комбайнуу ороод ирчихсэн. Энэ нь юу вэ гэхээр мэдээж хөрснийхөө үржил шим, сүрэлн хучлага үүсгэх, хөрсөө хамгаалах талын энэ технологи руу явчихсан байж байгаа. 

Тэгэхээр энэ яг сүрэл боож тэжээлд хэрэглэх энэ технологийн ажил сүүлийн жилүүдэд хийгдэхгүй байгаа. Яагаад гэвэл таримал тэжээлийн тариалалт бас нэмэгдэж байгаатай холбоотой. Нөгөө талдаа комбайны техникийн шинэчлэлтэй холбоотой технологийн өөр шинэчлэлт орж ирж байгаа учраас энэ сүрлийг боох тал дээр сүүлийн жилүүдэд ажил хийгдэхгүй байгаа. 
Х.Болорчулуун: Тэр гурилын үйлдрийн тэжээл бол 17 мянган тонн байгаа. Хангалттай гэж л хэллээ. Сайд. Тэр ногоон тэжээл хэдэн мянган га тарьсан бэ? Асуусан шүү дээ. Тэр талаар. Яг ногоон тэжээл. Сүрэл бол яах вэ тусдаа асуудал. 
Ц.Болорчулуун: Ногоон тэжээлийг 57.4 мянган га-д тарьж, энэ ургацын урьдчилсан балансаар 117 мянган га-д тариалж, тэгээд урьдчилсан балансаар 104 мянган тонн тэжээл хурааж авахаар ийм баланс гарч байгаа юм. 
Х.Болорчулуун: Бүгд ногоон тэжээл юм уу?

Ц.Болорчулуун: Тийм. 
Х.Болорчулуун: Нэмэлт. Ж.Батжаргалыг гишүүн асууя. 

Ж.Батжаргал: Тэгэхээр одоо бид бол хоёр, гурван зүйл дээр онцгой анхаарал хандуулах хэрэгтэй болчхоод байгаа юм. Яах аргагүй энэ мах бэлтгэлд экспортын асуудлыг маш яаралтай шийдэхгүй бол болохгүй. Хавар энэ нэг хоёрын хооронд хязгаарлалт хийсэн шийдвэр нь одоо эргээд нөхцөл байдалд улам хүндрүүлж байгаа байхгүй юу. 

Тийм учраас үүнийг маш шуурхай шийдэхгүйгээр бид энэ өвлийг эрсдэл багатай даван туулах, чарган дээр малын хорогдол гаргахгүй байх ийм боломж байхгүй шүү. Үүнийг бүр онцгой анхаарах хэрэгтэй байна. 
Хоёр дахь зүйл. Стратегийн нөөц, технологийн нөөц бүрдүүлэлтийнхээ асуудлыг энэ онд бид хийх ёстой. Одоо Хөдөө аж ахуйг дэмжих сангаас авч байгаа мэдээллээр дизель түлшний гэдэг юм уу, ургамал хамгааллын бодисын урьдчилгаанд өгөгдсөн мөнгийг буцаагаад өмнөх жилийн хөдөө аж ахуйг дэмжих санд тушаагдсан хүнсний улаан буудайн үнэн өгчихсөн ийм юм гарч ирээд болохгүй байгаа юм. 

Тэгэхээр яг…/минут дуусав/

Х.Болорчулуун: Микрофонд асуугаад, микрофонд хариулах хэрэгтэй шүү. 2 номер асуултад хариулчихъя. 
З.Мэндсайхан: Өнөөдрийн байдлаар Хөдөө аж ахуйг дэмжих сан дээр 19 аж ахуйн нэгжийн 4.6. Энэ нөгөө таваарын будааны. 10 аж ахуйн нэгжийн стратегийн технологийн нөөцийн 1.5 тэрбум төгрөгийн өглөг байгаа. Өнөөдөр энэ гүйлгээнүүд бүрэн хаагдаж байгаа. 

Х.Болорчулуун: Д.Өнөрболор гишүүн асуулт асууя.

Д.Өнөрболор: Өнөөдөр ингээд энэ өвөлжилтийн бэлтгэл ажлын талаарх салбарын мэдээллийг бид сонсож байна. 
Өнгөрсөн хугацаанд миний бие бас энэ тойрогтоо ажиллаад ирсэн. Тариаланчид, малчидтай уулзлаа. Тэр дундаа тариаланчид маш их бухимдалтай байна. Нэн ялангуяа энэ Хөдөө аж ахуйн яамны салбарын дотоод бодлого алдагдсан. Төлөвлөгөө, төлөвлөлт ерөөсөө хийгдэхгүйгээс өнөөдрийн маш ноцтой ийм үр дагавар энэ салбарт үүсчхээд байна гэдэг тал дээр тариаланчид маш их бухимдалтай байна. 
Энэ асуудлыг би бас зүгээр одоо юу гэдэг юм яриа төдий асуудал дээр үндэслээд ярьж байгаа биш. Ер нь энэ Монгол Улсын газар тариалангийн үйлдвэрлэлийн 60 хувийг дангаараа үйлдвэрлэдэг Сэлэнгэ аймгаас сонгогдсон гишүүний хувиар надад энэ Монголын тариаланчдын үндэсний холбооноос ийм албан бичиг ирүүлсэн байж байгаа. 
Тариаланчдын гол бухимдаад байгаа асуудал бол ерөөсөө л одоо юу гэдэг юм энэ 2020 онд улсын хэмжээнд тийм ээ, хангалттай хангах хэмжээний ургац авчхаад нэмээд Оросын Холбооны Улсаас гуравдугаар зэргийн буюу хямд үнэтэй 240 мянган тонн улаан буудайг импортолсны хор уршиг нь өнөөдөр хүртэл арилаагүй ийм нөхцөл байдалтай холбоотой байгаа юм. 
Үүнээс үүдээд энэ тариаланчдын намрын ургац нөөцлөх сав агуулах бол ерөөсөө тэр чигээрээ дүүрэн байгаа юм байна. Тухайлах юм бол танай яамны харьяа энэ Хөдөө аж ахуйг дэмжих сангийн агуулахад 47 мянга 700 тонн, тариаланчдын үтрэм дээр 30 мянган тонн, гурилын үйлдвэрүүдийн агуулахад 84 мянган тонн. Нийтдээ 150 мянгаас 161 мянган тонн улаан буудайн нөөц үйлдвэрийн агуулахад одоо ингээд энэ нөөцлөгдсөн.

Энэ байдлаасаа улбаалаад тариаланчдын намрын ургац нөөцлөх сав агуулах бол бүрэн нэлээн дүүргэлттэй багтаамж савууд хүрэлцэхгүй байгаагаас намрын ургацын борлуулалтад маш их сөргөөр нөлөөлнө гэсэн асуудал дээр маш их бухимдалтай байна. Энэ тал дээр би тайлбар авмаар байна. 

Нөгөөтээгүүр хэрвээ одоо импортын бараа, бүтээгдэхүүнийг ингээд оруулж ирэх. Мөн одоо юу гэдэг юм энэ цар тахлын нөхцөл байдлаас энэ стратегийн энэ нөөцийг бүрдүүлэх ийм асуудал байсан бол тэгвэл дотоодын үйлдвэрлэгчидтэйгээ тодорхой бодлого, төлөвлөлтөөр зохицуулалт хийх ёстой байсан юм биш үү. 
Энэ асуудалтай холбоотойгоор энэ илүүдэл нөөцийг тийм ээ, одоо эдийн засгийн эргэлтэд оруулж, экспортын зах зээл дээр гаргах энэ урсгалыг нь Хөдөө аж ахуйн яам нээж өгөх ёстой байсан ийм асуудал дээр маш их бухимдалтай байна. 
Тариаланчид бол ер нь тарьж ургуулж, хөдөлмөрлөж чадаад байгаа. Хамгийн гол нь энэ төрийн, тэр дундаа энэ салбарын яамны бодлого, шийдвэр алга байгаад үнэхээр бухимдалтай байна гэдгийг ерөөсөө байнгын илэрхийлж байна. 
Энэ экспортын зах зээлийг нээх урсгал нь өнөөдөр алдагдчихаад байгааг одоо юугаар бид хэмжиж үзэх боломжтой байна вэ гэхээр үүний тод жишээ нь бол 2021 оны ургац хураалтаар хураасан тосны ургамал болох энэ рапс 35 мянган тонныг хураасан байгаа юм. Ингэхэд өнөөдөр гээд тэгэхэд 2 мянган тонныг л экспортод гаргасан ийм дүнтэй бид сууж байна л даа. 
Тэгээд боловсруулах үйлдвэрийн дайвар бүтээгдэхүүн, энэ хивэг, одоо юу байдаг юм, тэжээлийн будаа. Энэ талаар бүр яриад ч хэрэггүй гэж. Ийм байдалтай байна. 
Тэгээд энэ рапсын үлдэгдэл нь стандартын шаардлага хангахгүй ийм агуулахад илжирч, хөгцөрч. Ингээд энэ хөдөлмөрийн үр дүн үнэгүйдэж байна гэдэг дээр маш их бухимдалтай байна. 
Энэ жилийн шинэ ургацын рапс, тосны ургамлыг тийм ээ, 60 мянган тонныг хурааж авна гэж үзэх юм бол нийт 100 мянган тонн рапсыг экспортын бодлогын зохицуулалт хийх…/минут дуусав/

Х.Болорчулуун: Д.Өнөрболор гишүүнд минут нэмж олгоё.

2 номер З.Мэндсайхан сайд хариулъя. 
З.Мэндсайхан: Д.Өнөрболор гишүүний асуултад хариулъя. 

2020 оны импортоор оруулж ирсэн будаанаас болоод Монгол Улсын газар тариалангийн салбар доголдоод байгаа асуудал огт байхгүй. Бодит мэдээллийг өгөх ёстой. Бид 2020 онд намрын ургацаа бүрэн алдсан. Монгол Улс.

210 мянган тонн гурил үйлдвэрлэлд шилжсэн. Манай дотоодын хэрэглээ 310 мянган тонн байдаг. Улаан буудайн үйлдвэрлэлийн. Үүнтэй залгуулаад 11 сард Монгол Улсад КОВИД гарсан. КОВИД гарсантай холбоотойгоор КОВИД-ын үед хүнсний хариу арга хэмжээний төлөвлөгөөг Засгийн газрын баталсан төлөвлөгөөний дагуу дутагдаж байгаа 60 мянган тонн дээр нэмэх нь 3 сарын нөөц бүрдүүлэх ийм Засгийн газрын журам байгаа. КОВИД-ын үед авч хэрэгжүүлэх.

Энэ хүрээнд 150 мянган тонн улаан буудай, 40 мянган тонн үрийг КОВИД-ын нөхцөл байдал хэр үргэлжлэх, ирэх жилийн тариалалт ямар болох тодорхойгүй үед 11 сард бид Улсын Их Хурлаар орж хэлэлцүүлж гааль, НӨАТ-ын татварыг тэглэж оруулж ирсэн. 
Үүний үр дүнд бид энэ КОВИД-ын хүнд нөхцөлд дотоодын гурилын үйлдвэрлэлийн хангамжийг тогтвортой явуулсан. Өнгөрсөн жил одоо бид нар балансаар нэлээн өндөр дүнтэй ургац хурааж авсан боловч гурилын үйлдвэрлэлд тэнцэх хэмжээний стандарт шаардлага хангасан будаа байгаагүй. Энэ бол маш бага тоотой байсан. 
Одоо гурилын үтрэм байгаа 30 мянган тонн гэдэг бол гурил үйлдвэрлэлд тэнцэхгүй будаа байж байгаа. Энэ жилийн хувьд бид нарт харьцангуй дотоодын хэрэглээгээ хангах боломж бүрдэж байгаас гадна сая би нийт 5 аймгийн 13 сумаар орж ажиллалаа. Газар тариалангийн. Энэ жилийн хувьд улаан буудайны чанар бол харин харьцангуй сайн байгаа. Энэ жилийн хувьд дотоодын үйлдвэрлэлээс 30 мянган тонноор илүү гарах ийм л дүр зураг харагдаж байгаа. 
Экспорттой холбоотой асуудал дээр мөн ялгаа байхгүй. Хоёр долоо хоногийн өмнөөс эхлээд рапсын экспорт урагшаа гарч эхэлсэн. Яагаад гарахгүй өнөөдрийг хүрч вэ гэдэг бол ерөөсөө хоёр жилийн өмнөх экспорт буюу Монгол Улсаас импортолж байгаа хүнсний бараа, бүтээгдэхүүний сав, баглаа боодол дээр КОВИД илэрсэн гэдэг шалтгаанаар гол импортлогч орон хилээ хаасантай холбоотойгоор энэ асуудлууд хуримтлагдаж байгаа. 
Яам энэ асуудал дээр Засгийн газар онцгойлон анхаарч Гадаад хэргийн яамаар ажилласны хүчинд хоёр долоо хоногийн өмнөөс эхлээд хөдөө аж ахуйн гаралтай бүтээгдэхүүнийг Бүгд Найрамдах Хятад Ард Улс импортолж эхэлж байгаа. Ингээд хуримтлагдсан байгаа тэр 30 мянга орчим тонноор рапс гарна. 
Нийт сав бол одоо өнөөдрийн байдлаар Хөдөө аж ахуйг дэмжих сан дээр өнөөдөр гурилын үйлдвэрүүд рүү 10 нь гараад яваад өр ширээ хаагаад ингэхээр нэг 37 орчим мянган тонн үлдэнэ. Цаана нь бид нарт 150 мянган тоннын сав энэ жилийн үр тариаг хүлээж авахад бэлэн болсон байна. 
Стратегийн нөөц бүрдүүлэх, хүнсний хангамжийн тогтоолын хүрээнд 100 мянган тонн стратегийн будааг бүрдүүлээ гэдэг Их Хурлын тогтоол байгаа. Энэ хүрээндээ бид 100 мянган тонныг хүлээн авах, 150 мянган тонныг хүлээн авах сав бэлэн байна. 
Гурилын үйлдвэрлэл дээр өнгөрсөн жилийн нөөц ирэх оны энэ жилийн шинэ ургац гарах буюу 11 сар хүртэл үйлдвэрлэлд хэрэглэгдэнэ. Өнөөдрийн байдлаар гурилын үйлдвэрүүд дээр 50 орчим мянган тонн будаа байна. Гурилын үйлдвэрүүд дээр нийтдээ 320 гаруй мянган тонн савны нөөц байна. 

Тэгэхээр энэ жилийн ургацаа бид авахад сав дээр ямар нэгэн хүндрэл үүсэхгүй. Мөн гурилын үнэтэй холбоотойгоор Хөдөө аж ахуйг дэмжих санд худалдан авах үнийг Монголын газар тариалангийн холбоотой бид тариаланчидтайгаа газар дээр нь очиж ажиллаж өртгийн судалгаа хийж өнгөрсөн хугацаанд дэлхийн зах зээл дээр газар тариалангийн салбарын өртөгт оролцож байгаа деталиудын үнийн өсөлтийг хоёр талаас яам болон Газар тариалангийн холбоо хамтарч тогтоосны үндсэн дээр Хөдөө аж ахуйг дэмжих санд авах будааны үнийг тогтоосон байгаа. 
Өнгөрсөн жил тоннд нэгдүгээр зэрэглэлийн будааг 800 мянгаар авч байсан бол энэ жил үнийн өсөлтийг тооцоод сая төгрөгөөр авч байгаа. Дэлхийн зах зээл дээр өнөөдрийн байдлаар улаан буудайны үнэ сая 80 мянган төгрөгтэй байгаа. 
Х.Болорчулуун: Сайд хариуллаа. Өнгөрсөн жил импортоор Оросын Холбооны Улсаас 240 мянган тонн буюу нийт гурилын хэрэгцээнийхээ 70 хувьтай тэнцэх хэмжээний будааг импортоор авсан. 
Энэ бол нэг талаасаа Засгийн газрын шийдвэр гарч КОВИД-ын үед нөөц бүрдүүлэх байдлаар гэж авсан шалтгаан байгаа боловч импортоор авахдаа Засгийн газар өөрөө авч өөрийнхөө саванд хийгээгүй. Гурилын үйлдвэрүүдэд эрх олгох замаар гурилын үйлдвэрүүд импортоор улаан буудай худалдаж авсан. Энэ бол яах аргагүй газар тариаланчдын одоо тэр будаа борлуулах үйл ажиллагаанд нөлөөлсөн. Гурилын үйлдвэрүүд хэтэрхий урьд урьд байгаагүй цамаан загнасан гэж байгаа юм. Тийм ч учраас газар тариалангийн тэр үтрэм дээр байсан будаа борлохгүй муудах, чанараа алдах ийм байдлууд хүрсэн. Энэ дээр Д.Өнөрболор гишүүний хэлж байгаа бас агаар нэг байна гэж бодож байна.

Тийм ч учраас энэ жилийн хувьд бас улаан буудай тарих сонирхол багасаад, буудайн үнэ ч өнгөрсөн жил 650. Бага байлаа. Рапс тарих байдал үлэмж их болсон нь үнэн. Ийм хоёр талтай шүү. Энэ. 
Яах вэ, улсын хувьд бол хил гаалийн хорио цээр бий болж байна. Одоо улаан буудай нөөцөлж авъя гэсэн ийм байдлаар тогтоол, шийдвэр гаргасны улмаас энэ тодорхой хэмжээний газар тариаланд сөрөг нөлөө үзүүлсэн.

Харин энэ жилийн хувьд бас Хүнс, хөдөө аж ахуйн яам одоо бас судалгаа тооцоо хийж байгаад буудайн үнийг сая дөхүүлж, 900 гаруй мянгаар тогтоосон нь. 980 мянга. Тийм ээ. Энэ нь одоо бас нэлээн үндэслэлтэй тооцоо судалгаатай үнэ тогтоосон байна гэдгийг хэлэх байна. 

Д.Өнөрболор гишүүн нэмж асууя.
Д.Өнөрболор: Хор уршгийн талаар сайд хор уршиг байхгүй гэдэг асуудал. Мэдээж яах вэ, Засгийн газар өөрийнхөө стратегийн төлөвлөлтийн дагуу нөөцөө бүрдүүлэх асуудал мэдээж ойлгомжтой. Гэхдээ энэ нөөцийн эрсдэлийг дотоодын үйлдвэрлэгч нар үүрэх ёсгүй гэдэг асуудал дээр. Энэ шударга бус байна гэдэг дээр тариаланчид маш их бухимдалтай байгаа шүү. 

Ер нь Монгол Улсын хэмжээнд жилд 305 мянган тонн улаан буудай, 215 тонн гурилын хэрэгцээ байдаг гэж тооцох юм бол жилийн хэрэглээний 53 хувь нь өнөөдөр агуулахад байж байна. 

Тэгэхээр энэ агуулахын сав багтаамжийг ч бодоод үзсэн пиг дүүрэн. Тэгээд хэрэв эндээсээ харах юм бол үүнийг экспортын урсгалыг яам бодлогоор нээж өгөх ёстой байсан гэдэг бол угаасаа маш тодорхой асуудал байж байгаа. 
Дараагийн нэг асуудал нь энэ рапсын асуудал. Тариаланчид юу гэж хэлж байна гээд тэгэхээр энэ 5 сарын 26-нд Гадаад харилцааны яамаар дамжаад нот бичиг ирүүлсэн байж байгаа. Өөрөөр хэлэх юм бол Хятад Улс…/минут дуусав/

Х.Болорчулуун: Д.Өнөрболор гишүүнд минут нэмж олгоё.

Д.Өнөрболор: Хятад Улсаас энэ рапс, хивгээ импортолж авъя гэдэг нот бичгийг аль 5 сарын 26-нд ирүүлсэн байж байгаа. 
Тэгээд сая сайдын мэдээллээр хоёр долоо хоногийн өмнөөс л хөдөлж эхэлсэн гээд тэгж байгаа юм. Энэ дээр тариаланчид маш их бухимдалтай байгаа. Энд бодлого алдагдсан гэдэг дээр маш их бухимдалтай байгаа. 
Нөгөөтээгүүр гэх юм бол энэ бичиг дээр бас нэг ноцтой асуудлыг сая Х.Болорчулуун дарга хэлж байна л даа. Өөрөөр хэлэх юм бол одоогийн одоо энэ таримлын болц удааширч байгаа. Тийм ээ. Хур бороо ихтэй байгаа тариа түрж ургахад нөлөөлж байгаа. Тэгээд ургамал хамгааллын бодис бордооны олдоц маш муу байгаагаас болоод нэг, хоёрдугаар ангиллын чанартай ургац хураах боломжгүй нөхцөл байдал үүсээд байгаа юм. 

Тэгэхээр үнэлгээн дээр яам маш судалгаагүй, бодит дүгнэлт хийгээгүй, хийсвэр үнэлж зарласан нь яамны алдаатай буруу бодлого гэж үзэж байна гэж энэ бичиг дээр байж байна. Тэгээд энэ нийт чийг хогийн хорогдол нэмж тооцоод тийм ээ, тээврийн зардал зэрэг орох…/минут дуусав/

Х.Болорчулуун: Сайд. 2 номер. Нэмж хариулах уу. 
Нот бичиг ирсэн. Рапс, хивэг импортоор авъя гэж Хятадын талаас ирсэн гэж байна. Гурилын экспорт, импортын асуудал Хятад руу яах. Тэр ямар түвшинд явж байна. Уг нь шийдэгдээд биз дээ. 10 гаруй үйлдвэрүүд.

З.Мэндсайхан: Засгийн газрын хүнс, хөдөө аж ахуйн салбарын барьж байгаа бодлого бид өртөг шингэсэн бүтээгдэхүүнээ экспортолъё, гурилаа экспортолъё гэдэг ийм л бодлогыг барьж байгаа. Энэ нь өөрөө улаан буудайн экспорт өнөөдөр одоо юу гэдэг юм 100 тариаланчийн тарьсан улаан буудай 100 хувиар чанартай. Манай гурилын үйлдвэрүүд маш сайн шинэчлэл хийгдсэн. Технологийн хувьд. Дандаа евро стандартын үйлдвэрүүд байгаа. 

Тэгэхээр гурил өөрөө нэг, хоёр, гурав, дээд зэрэглэл болон хоёр, гуравдугаар ба хоёрдугаар гурил гэсэн л ангилалтай байж байгаа. Энэ бол импортлогч гол орон буюу Хятадын стандарт шаардлагыг бүрэн хангаж байгаа. 13 үйлдвэр экспортлох эрхээ авчихсан. Энэ жилийн ургац хураалтын балансаар илүү гарсан…/минут дуусав/ 
Х.Болорчулуун: Бадмаанямбуугийн Бат-Эрдэнэ гишүүн асуулт асууя. 

Б.Бат-Эрдэнэ: Баярлалаа. Та бүхнийхээ өглөөний амгаланг айлтгая.

Би тэгээд нэг хоёр зүйл асууж тодруулъя. Асуултынхаа өмнө нэг зүйл хэлье. Ер нь 2008 оноос хойш нөгөө ад үзэгдээд байдаг урт нэртэй гэж нэрлэгддэг ойн сан, усан сан бүхий газраа хамгаалах, энэ уул уурхайн буруу үйл ажиллагаанаас жаахан хязгаарласан ийм хууль бодлого гарсантай холбоотойгоор Монгол орны газар нутаг ер нь нийтдээ тийм тааламжтай аятайхан. Нөгөө ган зудны айхтар гамшиг. Энэ байдал ер нь одоо тун гайгүй ийм он жилүүдийг бид туулж байгаа. 
Тэгээд үүнийг хэлэхгүй бол хүмүүс нэг их анхаардаггүй. Анхаарахгүйгээс гадна энэ уул уурхайн үйл ажиллагаа явуулахаар зорьсон гадна дотнын хүмүүс үгсэн хуйвалдаад ерөөсөө одоо энэ усан жаран эхэлсэн юм. Энэ байгаль орчин нэг аятайхан болох 10 жил нь эхэлчихсэн юм гэх мэтчилэнгээр толгой хуваагаад байдаг. Гэтэл бодит байдал дээр Монголчууд энэ байгаль орчноо олон жил, олон мянган жил ажиглалт. Энэ танин мэдсэн мэдлэг дээр суурилаад үзэх юм бол ерөөсөө байгальтайгаа л хүн зохицож зөв зүйтэй л харьцах, амьдрах ёстой. 
Тэгээд тийм учраас би юу гэж хэлэх гээд байгаа вэ гэхээр зэрэг энэ ад үзэгдээд байдаг урт нэтэй хууль гарч, бүрэн хэрэгжиж чадаагүй ч гэсэн тодорхой хэмжээнд хэрэгжсэний үр дүнд өнөөдөр бид үр шимийг нь хөдөө аж ахуйн салбар, тариаланчид, малчид, мал аж ахуйн салбарынхан бид хүртэж, үүний үр дүнд дэлхий нийтийг хамарсан ийм хүнд хямралт байдал, цаг хугацааг бид давж туулж байгаа. 
2009, 2010 оны Америкаас эхэлсэн дэлхийн хэмжээний энэ том эдийн засгийн хямралыг мөн л хөдөө аж ахуйн салбар нуруун дээрээ үүрсэн. Одоо энэ КОВИД, энэ дайны хүнд нөхцөл байдалтай дэлхий нийтээрээ хямарчихсан байхад хэн монголчуудыг авч гарч байна. Хөдөө аж ахуйн салбар л нуруун дээрээ авч гарахаар ийм байдалтай байна шүү дээ. Тоо худлаа адилгүйтэй адилхан бодит байдал бас худлаа хэлэхгүй. Тийм учраас энэ зүйлийг би хэлж байгаа юм. 
Тэгээд бид одоо яах ёстой вэ гэхээр би тодорхой санал асуулт асуух гээд байгаа нь энэ малчдынхаа, газар тариаланчдынхаа бүтээсэн, бий болгосон энэ баялаг, энэ даралт дээр нь одоо тодорхой дэмжлэг үзүүлээч ээ л гэдэг юмыг би хэлж байгаа юм. 
Хавар одоо энэ үнэ тогтворжуулах, үнийн өсөлтөөс сэргийлэх энэ гуравхан төрлийн. Тийм ээ. Шатахуун. Тэгээд гурил, мах гээд. Тэгээд энэ асуудлыг ярихад би хэлсэн шүү дээ. Яг эхнийх нь одоо үүнийг үйлдвэрлэж байгаа энэ хүнсүүд дээр нь та нар бодитой дэмжлэг үзүүлээч ээ. Гэтэл гурил үйлдвэрлэгч рүүгээ хандсан бодлого гаргана, махаа үйлдвэрлэж бэлтгэдэг компаниуд руу дэмжсэн бодлого гаргана. Нөгөө малчид хаана байна. Нөгөө тариаланчид хаана байна гэдэг л ийм асуудал яриад байгаа юм. 

Тэгэхээр одоо бол энэ малчдын бий болгосон малыг, махыг экспортод гаргах чиглэлээр тодорхой юм хий. Одоо яг бодитойгоор энэ намар малчдын гар дээр байгаа малыг, махыг худалдаж аваад Улаанбаатар хот, төв суурин газрынхаа хэрэгцээнд хэрэглэнэ үү, гадаадад гаргана уу, та нар одоо худалдаж аваад тэгээд тэр үнийнх нь зөрүү хэрвээ хямд гардаг юм бол тэр үнийнх нь зөрүүг, одоо гадаадад гаргаж байгаа үнийх нь зөрүүг малчид руугаа өгөөд малчдынхаа орлогыг нэмэгдүүлээд. Харин малчдын орлого бодитой нэмэгдэх юм бол малчид тэр, одоо бидын яриад байгаа бэлчээр ус, малын эрүүл мэнд, үүлдэр угсаа сайжруулах чанаржуулах…/минут дуусав/ 

Х.Болорчулуун: З.Мэндсайхан сайд хариулъя. 2 номер.

З.Мэндсайхан: Б.Бат-Эрдэнэ гишүүн асуулт хариулъя. 

Тэгэхээр тантай санал нэг байна. Энэ жилийн хувьд Засгийн газар хөдөө аж ахуйн салбарын экспортыг бүх талаар дэмжиж ажиллана. 
Экспортын хувьд махан дээр гэхэд дулааны аргаар боловсруулснаас бусад махан дээр ямар нэгэн хориг байхгүй. 
Түрүүн Д.Өнөрболор гишүүний асуулт дээр ч бас асуугаад байсан. Өнгөрсөн 5 сард Гадаад хэргийн яамаар дамжуулж нот бичиг ирсэн. Энэ Засгийн газрын удаа дараагийн тавьсан хүсэлтийн хүрээнд энэ асуудал шийдэгдсэн. Ингээд Хятадын импортлогч орон хил гаалийнхаа бүрдүүлэлтийг хийгээд сая 8 сараас хилээ нээж энэ хөдөө аж ахуйн гаралтай бүтээгдэхүүнийг импортоор авч эхэлж байгаа. 
Мах, гурилын гол нэрийн бараа, бүтээгдэхүүний үнийн өсөлтийг сэргийлэх хууль дээр хоёр бүтээгдэхүүнийг тавьж өгсөн нь хөдөө аж ахуйн салбараас гурил, махны үнэ гэсэн хоёр бүтээгдэхүүн байгаа. Үүнтэй холбоотойгоор бид Монголбанктай ажлын хэсэг гаргаад хэрхэн санхүүжүүлэх вэ гэдэг дээр шийдлээ гаргаад явж байгаа. 
Гурил дээр нийтдээ 100 тэрбум төгрөгийг репо санхүүжилтийн хүрээнд арилжааны банкнуудаар дамжуулж гурилын үйлдвэрүүддээ гаргана. 
Хууль дээр заасан гурвалсан гэрээ байгуулах шаардлага байгаа. Гурилын үйлдвэрүүд авсан репо зээлийнхээ санхүүжилтээр тариаланчдаас улаан буудайг шууд худалдаж авах ёстой. Ийм заалтаар явж байгаа. Өөр ямар нэгэн байдлаар зарцуулахгүй. Энэ дээр Монголбанктай ажиллаж байна. 
Яагаад бид 3 хувийн хүүтэй зээл гаргаж чадахгүй байна гэхээр бодлогын хүү хоёр дахин хоёр удаа өссөн. 2 пунктээр. Нэг өсөлт нь арилжааны банк дээр нэмэгдэх үнэ 3 хувь болчхож байгаа юм. 

Тэгэхээр арилжааны банкны хүүгийн дундаж нь 16.7 хувьтай болчхоод байна. Тэгэхээр арилжааны банкнууд маань зээл гаргахгүй, мөнгөний хувих бодлого явагдаж байгаа учраас бид ийм зохицуулалтыг Монголбанктай хамтарч хийж байна. 
Махны нөөц бүрдүүлэх дээр 130 тэрбум төгрөгийн эх үүсвэрийг мөн Монголбанктай бид шийдлээ гаргаад энэ дээр. Биш ээ. Энэ гурилын үйлдвэрүүд дээр вексель. Махан дээр бол репо санхүүжилт гаргая. Энэ 130 тэрбум төгрөгөөр энэ жилийн улсын нөөц буюу хаврын төв, суурин газрын хүн амын нөөц бэлтгэх, махны экспортод дэмждэг болгоё. Энэ нь өөрөө малчдын шууд мал худалдаж авах буюу малчдын орлого болж очно. Дэмжсэн бодлогыг одоо бид энэ жилийн хувьд экспорт дээр онцгойлон анхаарч мал, мах. Ядаж ирүүлсэн судалгаа буюу нийт 24.4 сая толгой төл хүлээж авсан. Үүний хэмжээгээр буюу мал, махыг экспортод гаргах чиглэл дээр онцгойлон анхаарна. 
Мөн түүнчлэн өвөлжилт хүндэрч болзошгүй байгаа 5 аймаг дээр бид мах бэлтгэлийн компаниудтайгаа уулзалтуудыг зохион байгуулж байгаа. 

Х.Болорчулуун: Б.Бат-Эрдэнэ гишүүнд 1 минут олгоё. 

Б.Бат-Эрдэнэ: Би 1 минутаар их айхтар олон дахин авахгүй. 1 минут л байхад болно. 
Одоо бодит байдал хөдөөгүүр ингээд нэлээн явлаа л даа. Одоо энэ арилжааны банкнууд чинь зээл гаргахаа больчихсон юм байна. Малчдын, цалингийн, бусад бизнесийн зээл гаргахаа больчихсон. Энэ чинь маш хүнд байдал нөхцөл рүү оруулж байна шүү дээ. 

Тэгээд тийм учраас энэ малчдын орлогыг нэмэгдүүлэхтэй холбоотой юм нь дээр жаахан анхаарч үзээч ээ. Магадгүй энэ бол нөгөө Хөгжлийн банкны хулгай луйвартай холбоотойгоор ийм хясан боох арга хэмжээ нь банкны салбарынхан авч байгаа юм биш биз. Энэ дээр Засгийн газар анхаарч байгаа зүйл байна уу, үгүй юу? Яг бодит байдал чинь бол ийм байна. 
Сүүлд нь хэлэхэд манай Байгаль орчин, хүнс, хөдөө аж ахуйн байнгын хороо нэг анхаарах юм бол энэ уул уурхай, уран, Тамсагийн орд, энэ Архангайн Цэнхэрийн усны эх үүсвэр газар гээд энэ уул…/минут дуусав/

Х.Болорчулуун: Б.Бат-Эрдэнэ гишүүний хэлж байгаагаар үнэхээр хөдөө бол мал, махны үнэ буурчихсан. Өнгөрсөн жил адууны мах гэхэд л 10 мянга давж байсан бол одоо ердөө 4000, 4500, 5000 дотор ийм болчихлоо. Тэгээд борлуулалт муу болчихсон. Хөдөөгийн малчдын амьдрал энэ хэмжээгээр хүүхдээ сургууль соёлд өгөхөөс авхуулаад асуудал үүсээд байна гэж асуудал хаа сайгүй яригдаж байна шүү. 

Тэгэхээр энэ махныхаа экспортыг нэмэгдүүлэх, эрчимжүүлэхдээ л Засгийн газар, яам шуурхай анхаарах хэрэгтэй байна. 
Т.Аубакир гишүүн асуулт асууя.

Т.Аубакир: Та бүхэнд энэ өдрийн мэндийг хүргэе. Хоёр, гурван асуулт байна. 
Сая Б.Бат-Эрдэнэ гишүүнтэй үндсэндээ асуулт давхацлаа. Мах бэлтгэлийн асуудал, экспортын асуудал яриад энэ өвөлжилт хүндрэхээс өмнө зуншлага хүнд байсан аймгууд дээр тодорхой хэмжээний махны квот гадагшаагаа өгөөд ер нь яаравчлах нь зөв болов уу л гэж бодож байна л даа. 
Зарим улсаас бол жишээлбэл яах вэ, экспортод гарахад хүлээн авагч улсын мэдэгдэл чухал байдаг. Жишээлэх юм бол Узбекстан улсаас бид ямар нэгэн хорио цээрийн юу тавихгүйгээр мах хүлээж авъя гэсэн албан тоот энэ тэрээ хүртэл явуулсан юм байна лээ. Узбекстанаас жишээлбэл. Одоо үхрийн мах авъя, богийн мах авъя гээд. Хүлээн авагч улсын ямар нэгэн хорио цээрийн шалгуур тавихгүй байна гэдэг бол давуу тал л даа. 

Тийм учраас ингээд шинэ зах зээл бий болж байгаа улсууд руу экспортлох арга хэмжээг ер нь яаравчлаад авчихгүй бол одоо ингээд үндсэндээ сарын дараа малын тарга тэвээрэг буураад эхэлнэ. Нөгөө мал, мах бэлтгэлийн ажил маань чухам юу болох нь вэ? Энэ шинэ зах зээлийнхээ юмнууд руу судалсан юмнууд байгаа юу? Нэгдүгээрт. Мах бэлтгэл дээр. 

Хоёрдугаарт, вакцинжуулалтын асуудал гээд. Одоо бид хөдөө орон нутгаар явж байхад манай мал эмнэлгийн газрын дарга байх шиг байна. Вакцинжуулалтын асуудал зарим сумдууд дээр даже малын эмч ч байхгүй. Одоо би сая тойргоор явж байхад үндсэндээ хоёр сумаар дандаа зуслангаар малчдаар явлаа. Малын эмч байхгүй. Малын эмч байхгүй байна гэдэг чинь нөгөө бидний 70 гаруй сая малтай. Одоо дээрээс нь энэ гоц халдварт өвчин газар авч байгаа явдал энэ тэр болохын гол үндсэн нэг шалтгаан л болно л доо. Энэ чинь вакцинжуулалтын асуудал. Тухайн малын элдэв халдварт өвчин, мал ванндахаас авхуулаад зоо технологийн хувьд зөвлөгөө өгөөд байж байх ёстой малын эмчгүй байна гэдэг чинь одоо энэ юу гэсэн үг юм. Энэ мал эмнэлгийн малын эмч нарын структур тогтолцоо гэж юм ер нь юу байна аа? 
Дэлүүн сум дээр жишээлбэл яригдаж байна. Ногоонуур суман дээр жишээлбэл яригдаж байна. Энэ аймгийнхаа мал эмнэлгийн газартай холбогдоод тийшээгээ нэг хариуцсан эзэнтэй болгож өгөхгүй бол малын эмч байхгүйгээс болоод л үндсэндээ элдвийн энэ өвчин дээр гарах эх үүсвэр болж байгаа гэж үзэж байгаа юм. 

Тийм учраас энэ Мал эмнэлгийн ерөнхий газрын дарга яг энэ дээр нэг тодорхой хариулт өгөөч. 

Гуравдугаарт, үндсэндээ ургацын байдал энэ жил тун тааламжтай байгаа. Одоо газар тариалангийн бүс нутгаар тарианы болц үндсэндээ хугацаандаа болоод явж байна. 
Бид бас анхаарахгүй болохгүй нэг зүйл бол хэрвээ ингээд хур бороо үргэлжлээд байх юм бол яг ноднингийн болдог шиг чийгтэй жоохон цавуулаг буурсан улаан буудай хурааж авах магадлалтай. Үүн дээр мөн Хөдөө аж ахуйн яамны харьяа сангууд дээр хатаалгын бэлтгэл ажлыг хангах нь зөв байх. Хатаалга. Юмыг яаж мэдэх вэ. Ер нь бэлэн байх ёстой. 

Тийм учраас Хөдөө аж ахуйн яамнаас үндсэндээ улаан буудайнхаа үнийг зарлачихлаа. Гэтэл намар энэ чийгтэй байсантай холбоотой чанар буураад ороод ирэхээр нөгөө нэг хэдэн тариаланчдынхаа улаан буудайг үнийг нь буулгах гээд чийгийн ийм байсан, хогт хоригдол гэдэг ч юм уу янз бүрийн асуудал ярих байх. 

Тийм учраас яамны нэг анхаарах ёстой зүйл бол энэ сангууд дээр байгаа хатаалгын хаа тоног төхөөрөмжийн бэлэн байдлыг хангаад явах нь зөв байх гэсэн ийм саналууд байна. 

Сая Б.Бат-Эрдэнэ гишүүн бас хэллээ. Үндсэндээ энэ 3 хувийн зээл явсангүй дээ. Аргагүй арилжааны банкны шалгуурууд өндөр. Тэр шалгуурыг тэр болгон даваад байдаг нарийн ногоо тариалагчид. 

Тийм учраас үүнийхээ нэг уян хатан бодлогыг нь үнэхээр дэмжлэг үзүүлэх гэж байгаа бол арилжааны банкан дээр очоод л үндсэндээ гацаж байна. Хөдөө орон нутгаар явж байхад газар тариалангийн бүс нутгаар ч тэр, бусад аймгууд дээр ч тэр бид энэ 3 хувийг авах гэсэн юм. Арилжааны байлданы шалгуур хангахгүй байна л гэж байна л даа. Одоо үүнийг ямар байдлаар уян хатан зохицуулж өгөх ёстой юм. Хэдүүлээ сая Ерөнхийлөгчийн гаргасан хүнсний хангамж…/минут дуусав/

Х.Болорчулуун: Т.Аубакир гишүүн тэр малын өвчлөл их байна. Ялангуяа зарим сумдад бүр малын эмч ч үгүй сумд байна гэж ярьж байна. 
Тэгээд манай Байгаль орчин, хүнс, хөдөө аж ахуйн байнгын хорооны 4 сарын тогтоол байгаа. Мал эмнэлгийн салбарын хүний нөөцийг чадавхжуулах, сургалт явуулах энэ тал дээр ямархуу арга хэмжээ авсан. Тогтоол дээр бол заасан байгаа шүү дээ. 4 сарын 13-ны тогтоолоор. Тодруулж сайхан хариулаарай гэж хэлье. 
З.Мэндсайхан: Т.Аубакир гишүүний асуултад хариулъя. 

Тэгэхээр Узбекистан ч гэдэг юм уу, энэ гуравдагч зах зээл рүү гаргахад бид бүх талаар дэмжиж байгаа. Узбекистантай Засгийн газрын хэрэгжүүлэгч агентлаг Мал эмнэлэг маань мал эмнэлгийн салбарт хамтран ажиллах хэлэлцээр байгуулсан байгаа. Энэ хүрээндээ бид экспортод орж байгаа махан дээр эрүүл ахуйн дүгнэлтийг нь Мал эмнэлэг хийгээд ингээд ямар нэгэн асуудалгүйгээр гаргаж байгаа. 
Одоогийн байдлаар 10 мянган тонн адууны махыг гүн хөлдөөсөн болон боловсруулсан мах гаргахаар бид аж ахуйн нэгжүүддээ квотыг нь олгож байна. Эхний байдлаар 50 хувь нь олгогдсон. Одоо үлдсэн 50 хувь нь ирэх долоо хоногт шийдэгдээд дуусна. 
Ер нь зүгээр яах вэ, хөдөө аж ахуйн зээл дээр өнгөрсөн жил 380 тэрбум төгрөгийг Засгийн газар 3 хувийн хүүтэй гаргахаар төлөвлөснөөс одоогийн байдлаар 245 тэрбум төгрөг олгогдсон байна. Энэ дээр ноолуур бэлтгэл рүү 150 тэрбум төгрөг төлөвлөснөөс 100 тэрбум нь гараад явчихсан байна. Газар тариалан руу 100 тэрбум төгрөгөөс 71 тэрбум төгрөг гарсан. Төмс, хүнсний ногоо бол бүр харьцангуй өндөр гарсан. Энэ жил 50 тэрбум төгрөг төгрөг төлснөөс 27 тэрбум төгрөг ногоочид рүү гарсан байна. Ноос бэлтгэл рүү 6.5 тэрбум. Гурил тэжээл, ургамлын тосны үйлдвэрүүд рүү 40 тэрбум төгрөг хавар гаргаснаас одоо гүйцэтгэлээрээ 38 тэрбум төгрөгийн зээл олгогдсон. 
Зээл дээр мэдээж арилжааны банкнууд дээр хүндрэл байгаа. Би сая бас газар тариалангийн бүс нутаг дээр явж байхад. Энэ нь үр тарианы компаниуд гэхээсээ илүүтэй ногоочид байна. 

Тэгэхээр ногоочдын хувьд ерөнхий нэг онцлог нь нийтдээ 17 орчим мянган ногоочин байна. Энэ чинь ихэнх нь өрхийн үйлдвэрлэл яваад байгаа юм. Тэгэхээр өмнөх арилжааны банкнууд дээр очоод ямар нэгэн түүх, дата бүрдээгүй байдаг. 

Тэгэхээр энэ жилийн хувьд намрын ургац хураалтын дүн дээр үндэслээд бид 10 нэр төрлийн хүнсний ногоон дээр урамшуулал олгох гэж байгаа. Үүний цахим бүртгэлийн программыг бид хийж сургалтуудыг 7 ажлын хэсэг гараад бүх тариаланчид ногоочидтой уулзаж энэ сургалтуудаа хийсэн байгаа. 
Энэ бүртгэлийн хүрээнд урамшуулал олгогдоод явна гэдэг бол ирэх жилийн энэ хөдөө аж ахуйн салбарын зээл дээр ногоочид маань авахад одоо бас нэг том түүх нь болж, баталгаа нь болж өгнө гэж харж байгаа. Ногоочид маань ихэвчлэн тариад шууд дундын зууч нар худалдчихдаг учраас баримт, ногоо тарьсан газраас өөр юмгүй болчхоод байдаг. 

Тэгэхээр энэ боломж нь энэ жил бүрдээд явна. Харин энэ жилийн хувьд зарим сум, аймгууд дээр арилжааны банкнуудын одоо энэ Монголбанкны бодлогын хүү өссөнтэйгөөр зээл энэ хүрээд үүнээс цаашаа 380-аас 248 нь гараад ерөнхийдөө зогссон. 
Харин үр тариа болоод энэ төмс, хүнсний ногоо руу, ноолуур бэлтгэл рүү энэ зээлүүд төлөвлөсөн хэмжээгээр гарсан. 
Мал эмнэлгийн талаар Мал эмнэлгийн ерөнхий газрын дарга хариулчих.

Х.Болорчулуун: 4 номер. Мал эмнэлгийн дарга хариулъя.

Д.Батчулуун: Т.Аубакир гишүүний асуултад хариулъя. 
Өнгөрсөн 7 сарын 26-аас 08 сарын 02-ны хугацаанд Ховд, Баян-Өлгий аймагт ажилласан. Тэр дундаа Толбо, Баяннуур, Алтанцөгц сумдад ажиллаад ирлээ. 
Хүний нөөцийн тухайд Баян-Өлгий аймаг бусад аймгуудыг харьцуулбал харьцангуй хүний нөөц маш ихтэй. Боломжтой. 14 сумын мал эмнэлгийн тасгууд дээрээ бүгд бүрэн орон тоотой ажиллаж байгаа. 
Хүний нөөц багатай аймгууд байна. Ялангуяа Дундговь аймаг, говийн бүсийн аймгуудад нэгдүгээрт хүний нөөц дутмаг байна.

Хоёрдугаарт, ажиллаж байгаа малын эмч нарын маань насны байдал бас харьцангуй өндөр болчихсон ийм байдалтай байгаа. Энэ чиглэлээр 03 сард мал эмнэлгийн сургуультай, Хөдөө аж ахуйн их сургуультай холбогдох хүмүүстэй бас судалгаа хийж үзсэн. Яг одоогоор нийтдээ Монгол Улсын хэмжээнд 1133 хувийн мал эмнэлэг ажиллаж байна. Дээр нь улсын мал эмнэлэг, дээр нь сумдын тасгуудтай нийлээд 1270 гээд ингээд нийтдээ улсын хэмжээнд 2800 орчим малын эмч идэвхтэй үйл ажиллагаа явуулж байна. 
Малын эмч нарын орон тоо, хангамжийг нэмэгдүүлэх тал дээр бас хэд хэдэн зүйл шаардлагатай байгаа. Энэ тал дээр яг мал эмнэлгийн сургуультай ярьсан. Бодлогоор бэлтгэх асуудлууд. Дээр нь залуу боловсон хүчнийг аймаг орон нутагт ажиллуулах нийгмийн болон эдийн засгийн хөшүүргүүд гэх мэтийн зүйлүүд дээр бид судалгаа хийчихсэн. Цаашдаа хэрэгжүүлээд явахаар Мал эмнэлгийн сургуультай ажил зохион байгуулаад явж байна. 
Х.Болорчулуун: Мал эмнэлгийн дарга Д.Батчулуун дарга. Би түрүүнд хэлсэн. 
04 сард ярьсан Байнгын хорооны тогтоолоор чиглэл өгсөн байгаа. Мал, амьтны эрүүл мэндийн тухай хуулийн хэрэгжилтийг хангах гээд. Үүгээр малын эмч нарын сургалтад хамруулж чадавхжуулах гэсэн байгаа. Энэ тал дээр арга хэмжээ таны үгээс үүнээс авагдсан юм байхгүй. Ярьж байгаа, судалгаа хийгдсэн гэсэн л юм яриад байна уу даа. Нэмж хариулъя. 4 номер. Д.Батчулуун даргын.

Д.Батчулуун: Өнгөрсөн хоёр жилийн хугацаанд КОВИД-оос болж төгсөлтийн дараах боловсрол, орон нутагт ажиллаж байгаа малын эмч нарын мэдлэг боловсролыг сайжруулах, үргэлжилж сургалтад хамруулах энэ асуудал орхигдсон.

Байнгын хорооны тогтоолын дагуу Мал эмнэлгийн ерөнхий газрын даргын тушаалаар сургалтын комиссыг байгуулан ажиллаж байна. Сургалтууд эхлээд сургалтын төлөвлөгөөний дагуу сургалтууд эхлээд явж байна. 

Дээр нь төгсөлтийн дараах боловсролыг кредитийн системд шилжүүлэх ажлууд өнгөрсөн долоо хоногт хийгдээд одоо 9 сарын 01-нээс эхлээд аймаг, орон нутагт ажиллаж байгаа. Ялангуяа анхан шатны нэгжүүд, тасгууд дээр ажиллаж байгаа малын цэрэг сургах, үргэлжилсэн сургалтууд. Дээр нь кредитийн тогтолцоотой ийм сургалтуудын хөтөлбөрүүдийг бид бэлэн болгосон явж байна. 
Х.Болорчулуун: Ойлголоо. Бэлэн болгосон явж байгаа юм байна. Зун болоод л тэгээд л найр наадам, амралт гээд л ер нь хийгдээгүй л юм байна л даа. Одоо л эхэлж байгаа юм байна. Ойлголоо.

Т.Аубакир гишүүн нэмж асуулт асууя. 
Т.Аубакир: Д.Батчулуун дарга аа. Сая Х.Болорчулуун дарга бас тодорхой л хэллээ л дээ. Энэ тогтоолтой холбоотой 7, 8 дээр үндсэндээ давтан сургах, бэлтгэх, малын эмч нарыг бэлтгэх, давтан сургах энэ тэр гээд асуултууд орчихсон байгаа. 
Энэ бол их чухал шүү Д.Батчулуун дарга аа. Тийм ээ. Хөдөө аж ахуйн яамны хувьд үндсэндээ газар тариалан, хүнсний ногооны асуудал энэ тэр бол ахицтай явж байгаа. 
Үнэхээрийн Д.Батчулуун дарга аа, таныг одоо магтах гээд ч юм уу, эсвэл мал эмнэлгийн салбарыг муулах гээд байх шаардлага алга. Тодорхой байна шүү дээ. Энэ улсын хэмжээнд гоц халдварт өвчин, шүлхий, мялзан ч одоо хаа сайгүй л гарчихсан нь бүх хүнд мэдэгдэж байгаа.

Тийм учраас энэ эргээд таны ажлын үзүүлэлт. Энэ дээр маш дорвитой, бүр серьёзный. Та магадгүй орон нутгаар очсон байх. Аймаг дээр байгаа мал эмнэлгийн газрын дарга нар чинь таныг очихоор дарга ирэхээр яадаг билээ. Одоо тэгсгээд л өнгөрүүлээд байгаа юм биш биз дээ. Бид бол одоо яг малчид дээр, сумдуудаар дотор нь явж байгаа учраас бид малчин иргэдийн буюу одоо мал бүхий…/минут дуусав/

Х.Болорчулуун: Н.Наранбаатар гишүүн асуулт асууя.

Н.Наранбаатар: Мэдээлэлтэй танилцаж байна. Тэгээд энэ эрсдэлийн үнэлгээг цахимаар Онцгой байдлын ерөнхий газартай хамтарч хийсэн. Тэгээд баруун таван аймаг маш их. Өмнөговь аймаг бол түүний дараа их гэдэгт л орж байгаа юм байна. 

Ер нь бодит байдал дээр үнэхээр энэ зун хур бороогүй, ган гачгийн байдалтай. Одоо ингээд зудтай золгож байгаа. Отор нүүдэл хийж байгаа ийм л бодит нөхцөл байдал газар дээрээ байгаад байгаа юм. 

Тийм учраас энэ үнэлгээ энэ юмнуудаа ер нь яаж хийгээд байгаа юм. Очиж газар дээр нь ажиллаж байгаа юм уу? Аль эсвэл албан тасалгаанд суугаад аймгуудаас авсан тайлан мэдээг нь үндэслээд цахимаар үнэлгээ хийгээд байгаа юм уу? Би бол одоо энэ үнэлгээ бас бодит байдалтай нийцэхгүй байна гэж л хэлмээр байгаад байгаа юм. 

Тийм учраас энэ эрсдэлийн үнэлгээгээ чухам яаж хийгээд байгаа юм? Эрсдэлийн үнэлгээ дахиж хийгдэх үү? Ялангуяа говийн бүс нутаг, тэр дундаа Өмнөговь аймгийн нутгаар очиж та бүхэн ажиллах уу? Тийм төлөвлөгөө байна уу, үгүй юу? Миний бодлоор тодорхой ажлын хэсэг гаргаад, газар дээр нь биеэр очиж ажиллаад, ингээд бодитой үнэлгээ, судалгаа, тооцоо, анализ хийж ажиллах нь цаашдаа бодитой болох байх л гэж ингэж бодоод байгаа юм. 
Тэгээд манай аймгийн хувьд яг өнөөдрийн байдлаар 900 гаруй малчин өрхийн 500, 600 гаруй мянган мал отор нүүдлийн байдалтай явлаа. Ер нь энэ зун бол ер нь Цогтцэций, Манлайгаас бусад нь буюу нийт нутгийн 95 хувь нь гантай ийм л болчихлоо. 
Дээрээс нь нэмээд энэ малын гоц халдварт өвчин, шүлхий, мялзан өвчин гарчихлаа. Ингээд байдал нөхцөл маш хүнд болчихлоо. Тийм учраас зайлшгүй энэ бүс нутаг руу та бүхэн анхаарах шаардлагатай байна. 
Отор хийгээд явж байгаа малчдыг бусад аймаг, сумдын малчид, орон нутгийн удирдлагууд нь хөөх, төлбөр хураамж нэхэх ийм асуудлууд гараад эхэлчихлээ. Малчдын дунд маш хүндрэлтэй байдал бий болж байна. Хэрүүл маргаан бий болж байна. Энэ отор нүүдлийн аймаг дундын бүсийг тодорхой болгоод тодорхой квот тогтоомоор байна. Энэ хилийн бүс нутаг, тусгай хамгаалалтын бүс нутаг руу очиж өвөлжих бололцоо нөхцөлийг нь та бүхэн зохицуулж өгөхгүй бол болохгүй байна. Худаг ус гаргах ажлыг нь дэмжиж өгөхгүй бол бас болохгүй байна. Гэх мэтчилэн гэрээ хэлцэл энэ сум, аймгуудын дарга нар, сумдын дарга нарын хооронд нь зохион байгуулж хийж өгөхгүй бол хоорондоо ойлголцохгүй юмнууд бас гарч ирж байна. 

Тийм учраас яам энэ дээр онцгой анхаарахгүй болохгүй байна. 
Дараагийн нэг асуудал ер нь борлуулалтын асуудал. Мал, мах борлуулах боломж алга байна. Тийм учраас энэ дээр өнөөдөр Засгийн газрын хурлаар тодорхой бус шийдвэрүүд гарах байх гэж найдаж байна. Ялангуяа ямаа борлуулах асуудал туйлын чухал асуудал. Манай аймгийн хувьд хоёр хилийн боомтоор нүүрс, зэс л гараад байдаг. 

Тэгэхээр энэ хилийн боомтуудаар цаашдаа мал, мах экспортлох ажлыг судалж шийдэх ийм зайлшгүй шаардлага байж байна. 
Нөгөө талаасаа өвс тэжээл бэлтгэх асуудал хүндрэлтэй. Говийн бүс нутагт хадлан бэлтгэх ийм боломж байдаггүй учраас бусад аймгуудаас хадлан бэлтгэнэ. Үүн дээр нь тусалж дэмжих, тээврийн зардал, бусад зардал дээр нь дэмжих шаардлага байна. Хил залгаа аймгуудтай аймгууд гэрээ хэлцэл хийгээд өвс тэжээл оруулж ирэх, зээл тусламжаар оруулж ирэх ийм боломжийг судалдаг. Энэ дээр нь хил боомтын нэвтрэх асуудал. Мөн энэ татвар, гаалийн асуудал дээр нь дэмжлэг үзүүлэх. Мөн энэ малын гоц халдварт өвчин, шүлхийн вакцинаар хангах ийм асуудлууд дээр та бүхэн ямар ажлууд хийж байна вэ гээд. 
Х.Болорчулуун: Н.Наранбаатар гишүүний асуултад сайд хариулъя. 
З.Мэндсайхан: Н.Наранбаатар гишүүний асуултад хариулъя. 

Тэгэхээр урьдчилсан байдлаар Улсын онцгой комиссоос үнэлгээ хийж гаргасан байгаа. Энэ бол нөгөө цахимаар мэдээлэл аваад гаргачхаж байгаа асуудал биш ээ. Сансрын зураглалаар бид энэ жилийн зуншлага, цаг уурын нөхцөл байдал ямар байгааг Цаг уур, орчны газартай хамтарч зураглалаар гаргаж ирсэн. Газар дээр нь очиж ажиллаж байгаа. Баруун таван аймагт очоод ажиллаад ирсэн. 
Одоо бид Улсын онцгой комисс, Онцгой байдлын ерөнхий газар, Гамшгаас хамгаалах газартай хамтраад эрсдэлийн үнэлгээ хийнэ. Бүх газрууд дээр очиж бид сум, орон нутаг дээр зуншлага, намаржилтын үед ямар байгаа юм бэ. Өвөлжилтийн хувьд ямар эрсдэл гарах юм бэ гэдгээрээ эрсдэлийн дүгнэлт гаргана. Үүнтэй холбоотойгоор бид арга хэмжээнүүд авна. 
Нөгөө талдаа бид Ерөнхий сайдын өвөлжилт, хаваржилтын бэлтгэл ажлыг хангах албан даалгаврын хүрээнд Хүнс, хөдөө аж ахуйн сайдын албан даалгавар гарсан байгаа. Энэ дээр таны асууж байгаа энэ отрын бүс рүү орох, хилийн зурвас руу орж өвөлжих асуудлуудыг бүрэн тусгасан. Бусад аймгуудад хадлан, тэжээлийг илүү талбай дээр бэлдүүлэх. Мөн отроор нүүдлэх хүрээнд мал эмнэлгийн хяналтын доор хэрхэн зохион байгуулах гэж байна. Бүх чиглэлүүд гарсан. 
Одоо харин үүнийхээ хэрэгжилтийг аймаг, орон нутгийн удирдлагуудтай Мал эмнэлэг болон Хөдөө аж ахуйн газар Засаг дарга нартай хамтарч хэрэгжүүлэхээр ажиллаж байна. Энэ хүрээндээ Шадар сайдтай хамтарсан 21 аймгийн Засаг дарга, Хөдөө аж ахуйн газрын дарга, Мал эмнэлгийн дарга нартай хамтарсан уулзалтуудыг бид зохион байгуулж үүрэг, даалгавруудыг өгсөн байгаа. Одоо хэрэгжилтийг хангах чиглэл дээр нь бид тал талд нь одоо анхаарч ажиллаж байна. 

Сая асуусан асуудлууд бүгд албан даалгавруудаар аймгуудад хүргэгдсэн байгаа. 
Мал, махны экспортын хувьд өнөөдөр бид Засгийн газартаа тодорхой дулааны аргаар боловсруулсан махан дээр шийдвэрээ гаргачих байх. Би одоо танилцуулаагүй. Шийдвэр гараагүй болохоор өнөөдрийн хуралд танилцуулахаар оролцсон байна. 
Мал, мах болон энэ хөдөө аж ахуйн гаралтай бүтээгдэхүүний экспортыг энэ жил онцгойлон анхаарахгүй бол бид нарын хувьд хуримтлагдсан гурилын ч, тэжээлийн ч гэсэн нөөц хангалттай байгаа. Мөн өнгөрсөн жил өвөлжилт харьцангуй гайгүй болсон учраас хур тэжээл, ногоон тэжээл гэсэн ийм хуримтлагдсан тэжээлийн нөөц ч бас бидэнд байгаа. 
Тэгээд энэ асуудлуудыг бид экспортод гаргах, дотоодын энэ өвөлжилт эрсдэлтэй байгаа аймгууд руу хуваарилах чиглэл дээр онцгойлон анхаарч ажиллаж байна.
Х.Болорчулуун: Малын өвчлөл бол урьд урьдын байгаагүйгээр өссөнийг та бүхэн мэдэж байгаа. Энэ бол малыг эрүүлжүүлэх тэр тарилга, вакцины хэмнэлт гаргасантай тодорхой хэмжээгээр гол холбоотой гэж үзэж байгаа. 
Тэгээд одоо энэ 04 сард гаргасан манай Байнгын хорооны тогтоолоор 145 тэрбум шаардлагатай гэж тогтоол дээр дурдсан байгаа. Хүнсний хангамж, аюулгүй байдлын талаар авах арга хэмжээ. Нөгөө Ерөнхийлөгчийн санаачлан тогтоолоор бол 180 тэрбумыг 2023, 2024 онд 90, 90 тэрбумыг. Нийт 180 тэрбумыг тавихаар ингээд санхүүжилтийг нь тусгасан байгаа. 

Тэгэхээр 2023 оны санхүүжилт дээр яам төсөв дээр тэр хэмжээний мөнгө тавихаар төсөвлөж байгаа биз дээ гэж асуумаар байна. Сайд хариулъя.

З.Мэндсайхан: Гишүүний асуултад хариулъя.

Аймгууд дээр бид шүлхийн вакцин дээр 50, 50 мянган тун бэлэн байдалд бүрдүүлчихсэн байгаа. Энэ жилийн хувьд. Тэгээд НҮБ-ын Хүнс, хөдөө аж ахуйн газартай хамтраад бас 5 сая тун шүлхийн вакциныг энэ онд багтаагаад нэмэлтээр татаж авахаар бид эрсдэлээс урьдчилан сэргийлэх чиглэлээр бэлтгэлээ хангаж байна. 
Хүнсний аюулгүй байдал, хангамжийн үндэсний хөдөлгөөний хүрээнд л энэ хөтөлбөрийн хавсралт дээр малаа эрүүлжүүлэх чиглэлээр 180 тэрбум төгрөгийг үе шаттай тавиад явахаар тусгасан. Энэ саналаа Сангийн яаманд хүргүүлсэн байгаа. 
Ер нь малын өвчлөл өнгөрсөн 2021 онд нэлээн газар авсан. Өнгөрсөн жилийн вакцинжуулалтын үр дүнд бид шүлхий өвчин, гоц халдварт өвчнөө ерөнхийдөө хумиад авчихсан. Одоо энэ амжилтыг цааш нь баталгаажуулж малаа эрүүлжүүлэх чиглэлд энэ хөтөлбөрийг төсөвт саналаа хүргүүлсэн. Одоо Сангийн яам дээрээс төсөв өргөн баригдахад энэ асуудал Улсын Их Хурлаар хэлэлцэгдээд явах байх. 
Х.Болорчулуун: Н.Наранбаатар гишүүн тодруулъя. 1 минут.

Н.Наранбаатар: Энэ мал, мах борлуулалт, экспорт дээр орон нутгийн аж ахуйн нэгжүүд бас сонирхолтой байгаад байдаг юм байна. 

Тийм учраас эдгээрт квот өгөх ийм боломж байгаа юу, үгүй юу гэж нэг асуулт тодруулъя. 
Бас энэ гурилын үйлдвэрүүд дээр байгаа хивгийг дундын ченж оруулахгүйгээр шууд өгөх ажлыг зохион байгуулах боломж байгаа юу гэж асуугаад байгаа. Тэгээд дээрээс нь тэр вакцины хангалтыг асуусан. 
Тэгээд Өмнөговийн бүс нутаг ялангуяа уул уурхайн бүс нутаг. Тэгээд мал аж ахуйтайгаа зөрчилддөг, бэлчээр нутгийг нь хомсдуулдаг, хуурайшдаг, бороо орохоо байдаг гээд. Нөгөө талдаа улсын төсөв бүрдүүлдэг нэг ийм асуудал байгаа учраас Өмнөговь аймаг руу одоо энэ өвөлжилт рүү нь та бүхэн тодорхой анхаараач ээ. Тодорхой ажлын хэсэг явуулж ажиллаач ээ. Хөрөнгө төсөв дээр нь тодорхой дэмжлэг үзүүлээч ээ л гэсэн ийм хүсэлт байна. 
Х.Болорчулуун: Санал хэллээ. О.Цогтгэрэл гишүүн байхгүй. Хэн хариулах юм. Сайд хариулъя. 2 номер. 
З.Мэндсайхан: Н.Наранбаатар гишүүний асуултад хариулъя. 

Тэгэхээр махны экспорт дээр орон нутгийн аж ахуйн нэгжүүд оролцох сонирхолтой байдаг. Гэхдээ энэ бол нөгөө зөвшөөрөл бүхий аж ахуйн нэгжүүдэд квот олгогддог. Зөвшөөрлийг манайд л биш. Хятадын Гаалийн ерөнхий газраас олгогддог. 
Энд бид нар нийтдээ хүсэлт тавьсан Монголын 57 аж ахуйн нэгжийн нэр, хүсэлтийг хүргүүлсэн. Энэ дээр Хятад Улсад сууж байгаа манай Элчин сайд Т.Бадрал нэлээн хөөцөлдөж байгаа. Энэ дээр энэ жил тодорхой ахиц гарах болов уу. Нэмж зөвшөөрөл бүхий аж ахуйн нэгжүүдтэй нэмэгдүүлэх боломж гарна гэсэн ийм хүлээлттэй байна. 
Зүгээр тэжээл дээр бол сая аймгийн Засаг дарга нартай уулзахад өвөлжилтийн хүндрэлтэй аймгууд. Бид бас Гурилын холбоотойгоо ч бас уулзсан. Гурилын холбоо болон гурил үйлдвэрлэгч аж ахуйн нэгжүүдтэй уулзаад байгаа тэжээлийн нөөцийг нь энэ эрсдэл бүхий аймгууд руу урьдчилгаа төлбөртэйгөөр шууд олгоё гээд ингээд аймгууд маань энэ жилийнхээ өвөлжилтийг давж гаргах хэмжээний тэжээлийнхээ нөөцийн судалгааг бид нарт ирүүлж байгаа. Ингээд эргэж хоёр талаасаа уулзаж урьдчилгаа төлбөр өгье. Үлдэгдэл төлбөрийг нь ирэх оныхоо төсөв дээр аймаг, орон нутгийн өөрөө шийдээд явъя гэдэг…/минут дуусав/

Х.Болорчулуун: О.Цогтгэрэл гишүүн байхгүй байна. 

Ц.Туваан гишүүн асуултаа асууя. 

Ц.Туваан: Та бүхэнд энэ өдрийн мэнд дэвшүүлье. 
Өвөлжилтийн асуудал орж ирж байна. Зайлшгүй. Тэгээд энэ өвөл ер нь хөгшчүүдийн яриагаар, ер нь байгаа нөхцөл байдал ч гэсэн ер нь хүндхэн өвөл болох ийм төлөвтэй байгаа. Энэ эрт хүйтрэлт, хур тунадасны байдал, тэгээд энэ бэлчээрт ч гэсэн ер нь цагаан цэцэг их ургасан энэ тэр гээд их харангын дохио өгч байгаа. 

Тэгэхээр энэ дээр онцгой анхаарал хандуулах ёстой. Танилцуулгыг харлаа. Тэгээд энэ малчдын орлого дээр гишүүд, манай Байнгын хорооны гишүүд ялангуяа санаа зовж яриад байна шүү дээ. Энэ арга байхгүй. Яагаад гэхээр энэ дээр чинь малчдын орлого нэмэгдсэн гээд байна. Энэ бодитоор нэмэгдээгүй шүү. Энэ нөгөө инфляц чинь орчихсон л ингээд л байж байгаа юм. Сая Байнгын хорооны дарга хүртэл махны үнэ ярьж байна шүү дээ. Ам.доллартай харьцуулах юм бүр нэг доллар гарантай л болчихсон явж байгаа, махны үнэ. 
Тэгэхээр энэ танилцуулгаа жоохон бодож хиймээр байгаа юм. Тэгээд дөрвөн чиглэл дээр асуулт асууя. 
Мал аж ахуй дээр гишүүд махны борлуулалт дээр нэлээн ярьчихсан учраас үүнийг яриад яах вэ. Тэгэхдээ малчид маань ганцхан мах бэлддэггүй. Ноос, ноолуур, арьс, шир, бэлддэг. Нөгөө арьс, ширийг боловсруулах үйлдвэрийн асуудал чинь юу болж байна? 

Хоёрдугаарт, тэр бичилт хийгээд яваад байгаа энэ урамшууллуудаа асуудлыг яаж шийдэж байгаа вэ? Нэг ноосны урамшуулал дээр, арьс, ширний урамшуулал дээр 50 хувь өгсөн гээд байсан. Энэ чинь бас орлогод орно шүү. Энэ дээр тодорхой хариулт авъя. 
Газар тариалангийн салбар дээр яах вэ, одоо ингээд энэ жил бас яг газар тариалангийн бүс нутгуудаар зуншлага сайн байгаа учраас энэ тариа, ногоогоо одоо хэдүүлээ хурааж авах асуудал. Урьдчилсан баланс өнөөдөр засгаар орох юм шиг байна. Тэгээд га-гийн баланс ер нь хэдтэй байгаа юм? 
Түрүүн Ж.Батжаргал гишүүн сүрэл боох гээд чухал л асуудал явсан. 

Тэгэхээр энэ дээр хэдүүлээ нөгөө юутай, хур бороо их ороод ингээд байвал ургацал хүндрэх, ялангуяа эрт цас орох ийм төлөвтэй үед дээр энэ ангилан хадалт дээр ямар бодлого барихаар байна. Ангилангаа жоохон явуулах бодол байна уу? Энэ ангилангийн жатк энэ тэрийн хүрэлцээ хангамж ямар байна вэ гэдэг нэг ийм асуулт байна. 
Дараагаар нь, энэ жил тэр стратегийн нөөцөө заавал бүрдүүлээрэй. Энэ чинь тэр газар тариалангийн компаниудын худалдан авалтыг бас хөөрхөн дэмжээд өгчихнө шүү. Энэ нөгөө л борлуулалт дээр босдог асуудлууд ч энэ дээр гарна шүү. Тэгэхээр үүнийг энэ жил хийчхээрэй. 
Түлшний асуудлыг хөндөөд ярьчихсан учраас орхиё. 
Энэ ногоочдыг манай Байнгын хорооноос бид бүр ярьж байгаад хүнсний ногооны урамшуулал тавьсан. Энэ бодитой үр дүнгээ өгч байгаа юм байна гэж ингэж харлаа. 10 гаруй хувиар тариалалт нэмэгдсэн байна. 
Яг энэ дээр нь урамшууллыг нь олгоорой. Тавьж байгаад. Одоо айгаад байх юм байхгүй. Энэ намрын төсөв дээр Хөдөө аж ахуйн сайд багцдаа тэр 66-д бариулаад байлгүй нэмж оруулж ирээд энэ урамшууллуудаа өгөөрэй. 
Энэ хүнд нөхцөл дээр энэ ард иргэд юм бүтээж байгаа улсуудынхаа гарыг нь тэнийлгэх, бас энэ орлогыг нь нэмэгдүүлчих тал дээр бодлогоо сайн явуулаарай гэсэн ийм зүйл байгаа. 
Мал эмнэлгийн ерөнхий газар дээр асуудлууд байгаа байгаа. Тэгээд сая Т.Аубакир гишүүн маш чухал асуудал, боловсон хүчний асуудлыг хөндлөө. Энэ дээр чинь Төрийн албаны зөвлөлийн хууль чинь ярьдаг л юм билээ. Тэгэхээр энэ дээр хүмүүсээ оруулж тэр эзэмшүүлэхгүй бол энэ шүлхий тарсан чинь ер нь яг энэ салбарын ерөнхий газар энэ тэр чинь өөрсдөө тодорхой хэмжээний зохицуулалтаа хийхгүй байж байгаад хорионоос малын эмч нараа гаргаж чадахгүй байж байгаад л алдчихсан шүү дээ. Ер нь бас. Энэ бол нөлөөлсөн. 
Тэгэхээр иймэрхүү яг энэ салбар салбарынхаа ажлуудаа санаачилгатай хийхгүй бол…/минут дуусав/

Х.Болорчулуун: Асуултад хариулъя. Ц.Туваан гишүүнийн асуултад хариулъя. Сайд. 2 номер.

З.Мэндсайхан: Ц.Туваан гишүүний асуултад хариулъя. 

Тэгэхээр энэ жил га-гийн дундаж ургацын хэмжээ 13.4-өөр урьдчилсан байдлаар гарч ирж байгаа. 

Тэгэхээр энэ бол бас боломжийн үзүүлэлттэй гэж бид харж байгаа. Энэ жилийн хувьд одоо яах вэ, 620 ширхэг жатк, төмс, хүнсний ногоо. Энэ бол одоо дамрын ургац хураалтад бэлтгэл ажлыг анх шаар шаардагдах ийм 620 ширхэг жатка бэлэн болсон байгаа. 
Ер нь энэ жилийн хувьд хур бороо ихтэй байгаа учраас ангилан хойшлоод ер нь шууд хураалт руу л орох ийм төлөв харагдаж байна. Сая би бас газар тариалангийн нутгаар явж байхад хоёр, гурав хоногийн дараа ангилан хийнэ гэж байсан аж ахуйн нэгжүүд тиймэрхүү шийдэл рүү орсон гэдгээ хэлж байна лээ. 
Төмс, хүнсний ногоо болон хүнсний ногоо энэ жил төмсний ногоогоороо бид 100 хувь хангана. Хүнсний ногоон дээр 10-аас 12 хувийн өсөлт гарна гэж байгаа. Энэ бол яг Засгийн газрын авч хэрэгжүүлсэн энэ хүнсний ногооны урамшуулал, хөнгөлөлттэй зээлийн үр дүн шууд харагдаж байна гэж бид ойлгож байгаа. 
Урамшууллын хувьд арьс, шир дээр 11.8 тэрбум төгрөгийн өглөг байсан. Үүнийг бүрэн малчдадаа олгосон байгаа. Ноосон дээр одоо нэг 2020 оны. Ноосон дээр 28 тэрбум төгрөгийн өглөгөөс 50 хувь буюу 14 тэрбум төгрөгийг нь олгосон. 10 сард бид энэ төсвийн гүйцэтгэлээ харж байгаад ирэх жилийн нөөцийн махны бэлтгэл, энэ намрын үр тарианыхаа, хүнсний ногооны урамшуулаа харж байгаад ноосны урамшууллыг 10 сард багтаагаад өгөх ийм төлөвлөгөөтэй ажиллаж байна. 
Мал эмнэлгийн боловсон хүчний тал дээр бид тэр дараагийн сургалт болон явцын сургалтаас гадна гол асуудал бол би энэ Хөдөө аж ахуйн сургуулийнхантай ч ярьсан, Боловсролын сайдтай ярьсан. Ер нь залуу үе маань мал, энэ хөдөө аж ахуйн чиглэлээр сурах тэр хөшүүргийг бид бий болгох зайлшгүй шаардлагатай юм байна. Шинээр оюутан залуучууд болох залуучууд энэ чиглэлийг олгож, мал, мал аж ахуйн салбарын энэ эдийн засгийнх нь үр ашгийг ойлгуулж, малчид мал эмнэлгийн салбарыг цаашид залгамж халааг бэлтгэх чиглэл рүү урьдчилан дунд боловсролын сурагчдад энэ чиглэлээр, төгс ангийн сурагчдад мэдээлэл хүргэх нь илүү үр дүнтэй байхгүй бол энэ мэргэжлийг чинь сонгох сонгогдож байгаа оюутны тоо эрс цөөрөөд байна. Үүнтэй холбоотой. Одоо нэг мал эмнэлгийн эмчид 35-аас 40 мянган тонн толгой мал ноогдож байна шүү дээ. 

Тэгэхээр тэр чинь хүн хүчний хүрэлцээ эндээс тодорхой харагдаж байгаа байх л гэж бодож байна. Баярлалаа. 
Х.Болорчулуун: Тэр стратегийн нөөцөө бүрдүүлээч гэж асуусан. Энэ талаар ямар бодлоготой ажиллаж байна уу гэж асуусан даа. Улаанбуудайн стратегийн нөөц. Сайд 2 номер. 
З.Мэндсайхан: Манай Хөдөө аж ахуйн дэмжих сан дээр 184 мянган тонн улаанбуудай хүлээн авах хүчин чадал бүхий сав байна. 
Бид ариутгал болон одоо улаанбуудай хүлээж авах бэлтгэл ажлаа бүрэн хангасан байгаа. 
Хууль дээрээ бид 100 мянгаас доошгүй стратегийн нөөц бүрдүүлнэ гэсэн. Харамлалтай нөгөө төсвийг нь тавьж өгч чадаагүй. Гэхдээ бид 100 мянгаас дээшийг бүрдүүлнэ гэсэн төлөвлөгөөтэй байгаа. Мөн технологийн нөөцөө бүрдүүлэх чиглэлд нь илүү онцгой анхаарна. Ирэх жилийн тариалалтад бид өрийн дутагдалд орж болохгүй. 
Х.Болорчулуун:  Хөдөө аж ахуйн сан дээр 47 мянган тонн улаан буудай байгаа мэдээ байна. Гурилын үйлдвэрүүдэд 80 мянган тонн. Нийт 130 мянган тонн байгаа юм байна шүү дээ. 
Ер нь цаашдаа гурилын үйлдвэрийн складанд хадгалахыг нөөц бүрдүүлсэн гэж үзэхгүй. Зөвхөн улс нөөц бүрдүүлэлтээр л хангаж ажиллах ёстой юм биш үү. Тийм. 
Ц.Туваан тодруулъя.

Ц.Туваан: Өнгөрсөн жил хадлан, ногоон тэжээл илүүдэлтэй сайхан жил болсон. Орсон. Үүний үлдэгдлийн судалгаа байна уу? Одоо бид энэ жил хадлан их муутай байгаа үе дээр үүнийгээ өвсөн дээр бас нэг өнжмөл өвс гээд хавар бас нэг аргагүйд хэрэглэчихдэг. Энэ дээр судалгаа байна уу?

Дээрээс нь энэ Ерөнхийлөгчийн боловсруулсан хүнсний хангамж, аюулгүй байдалтай холбоотой асуудал дээр бид 1.7 их наядын асуудал ярьсан. Яг үүнээс өнөөдөр мөнгөн дүнгээр хэрэгжчихсэн юм хэд байна? Хэрэгжихээр яригдаж байгаа дүн хэд байна? Тэгээд дээрээс нь нөгөө “мартсанаас мал мэндүү” гэдэг шиг нөгөө Беларусийн үхэр чинь ер нь яасан бэ? Тэгээд ярьсаар байгаад л өнгөрч байгаа юу. 

Хоёрдугаарт, энэ Байнгын хорооны хаврын гаргасан тогтоолын хэрэгжилтийг удахгүй Байнгын хорооны дарга хэдүүлээ нэг сонссон нь дээр байх. Энэ дээр эрэлтэд суурилсан нийлүүлэлтийн бодлогыг 03 сарын 15-нд гаргаад бид нарт танилцуулна гэсэн. Энэ бодлого одоо ер нь зуны хоолны ард дээр хэзээ танилцуулагдах вэ гэсэн ийм нэмэлт асуулт. 
Х.Болорчулуун: Нээрээ тэр “мартсанаас мал”. Беларусь үхэр гээд л. Хавраас ирнэ гэсэн байхгүй. Орж ирээгүй л байна. Одоо тэр асуудал нь ямар шатанд явна вэ? Тийм. Сайд хариулъя. 

З.Мэндсайхан: Беларусь ийм болсон. Нөгөө Европын Холбоо мөнгөний бодлогын хүүгээ бас нэмсэн. Түүнтэй холбоотойгоор нөгөө нэн хөнгөлөлттэй зээлийн ангиллаас арилжааны зээлийн ангилал руу орчихсон. Хүү нь. 

Тэгэхээр бид ахиж Их Хурлаар танилцуулахгүй бол энэ чинь бидний гадаад зээлийн бодлого чинь ерөнхийдөө нэн хөнгөлөлттэй ангилал дээр л зээл авах ийм хуультай шүү дээ. Тэгэхээр энэ асуудлыг Сангийн яамтай бид ахиад арилжааны зээл олгохоор. 
Зүгээр бид ямар хэлбэрээр зохион байгуулахаар харж байна вэ гэхээр нэгэнт Их Хурал руу орж хугацаа алдах уу, эсвэл мэргэжлийн диллер компанид нь зээлийг нь шилжүүлээд, аж ахуйн нэгж өөрөө Беларусаас арилжааны зээлээ аваад тоног төхөөрөмжийг нь, малаа нийлүүлээд явах уу гэдэг энэ шийдэл дээр нь Беларусийн тал руу саналаа тавьчихсан байгаа. Аж ахуйн нэгжүүд дээрээ явах уу гэдэг дээр.

Х.Болорчулуун: Тийм шалтгаантай юм байна. Т.Энхтүвшин гишүүн. Төмөртогоогийн Энхтүвшин. 

Т.Энхтүвшин: Баярлалаа. Хэд хэдэн асуулт байна. 

Нэгдүгээрт, энэ цэцэг өвчин, мялзан өвчин гээд нэлээдгүй өвчнүүд гарч байгаа юм байна. Цэцэг өвчин дээр вакцины татан авалт хэвийн түвшинд явж байна гэж энэ тайлангаас харагдаж байна. Мялзан өвчний вакцины татан авалт ямархуу хэмжээнд байгаа юм бэ? Манай Дорноговь аймаг 1 сая 750 вакцин авъя гэдэг ийм захиалга өгсөн юм байна. Одоогийн байдлаар 105 мянган вакцин очсон. Бусдыг нь нэгдүгээрт өгч чадаагүй байгаа юм байна. 

Хоёрдугаарт, энэ хорио цээрийн дэглэмд ажиллаж байгаа ажилчдын урамшуулал, томилолтын зардал, холбогдох зардлуудыг хэзээ гаргаж өгөх юм бэ? Үүнийг төсвөөс өгөх ёстой. Одоо хүртэл мялзангийн энэ хорио цээрийн дэглэмд ажиллаж байгаа иргэд маань цалин хөлс урамшууллаа авч чадаагүй байна шүү гэдгийг хэлмээр байна. Энэ дээр нэг хариулт хэлээд өгөөч ээ гэдэг.

Ихэнх гишүүд маань ярьж байна. Малчдын орлогыг нэмэгдүүлье. Нэмэгдүүлэхийн тулд тодорхой ажлуудыг та хэдийг бас зохион байгуулаач ээ гэдэг ийм асуудлыг тавьж байна. 
Энэ Дарханы арьс, ширний үйлдвэр чинь ер нь хэзээ ашиглалтад орох юм бэ? Хэрвээ орохгүй бол энэ арьс, шир бусад малын гаралтай бүтээгдэхүүнээ түүхийгээр нь борлуулах ийм ажлыг яаравчлан хийгээч ээ. Түүхийгээр нь. Би сая Эмээлт захын түүхий эдийн ханшийг үзлээ. Ямааны арьс мянган төгрөг. 
Ер нь түүхий эдийн ханш чинь бараг үнэгүй болчихсон байна шүү дээ. Тэгээд үүнээс эхлүүлээд л малчдын орлогыг нэмэгдүүлэх ажлаа хийгээч ээ гэдгийг хэлмээр байна. 
Энэ дулааны аргаар боловсруулсан мах чинь цаашдаа гарах юм уу? Энэ дээр нэг тодорхой хариулт хэлээд өгөөч. Гарахгүй бол эртхэн шиг энэ дулааны аргаар боловсруулсан махыг гаргахгүй гэдэг асуудлаа энэ гадаад, дотоодын компаниуддаа хэлээч ээ. Хэлээч. Энэ малын гоц халдварт өвчин гараад л байна. Цэцэг, шүлхий гээд янз янзын өвчин гараад. Арга ядаад л одоо энэ дулааны аргаар боловсруулаад л гадагшаагаа экспортлох энэ ажлыг л зохион байгуулж байгаа шүү дээ. Би Замын-Үүдээс одоо асууж байна. Энэ мэдээ байж байна. Энэ Замын-Үүдийн боомтоор гадагшаа экспортолсон махны хэмжээ бараг байхгүй байгаа шүү. Сая 19-нд 5 тонн ноолуур гарсан байна лээ. Нүүрс гарч байна. Замын-Үүд боомтоор шүү дээ. 

Тийм учраас та хэд энэ дулааны аргаар боловсруулсан махаа экспортлох энэ ажлаа хийгээч ээ. Тэр дотоодын хэрэгцээнд зарах гээд байна ч гэдэг юм уу, дотоодын хэрэгцээнд хэрэглэх гээд байна гэж хардаж сэрдэж байгаа бол тэр Эмээлт захаас нь хатуу хяналттайгаар Замын-Үүд рүү хүргэж өгөөд тэгээд цаашаа гаргах ажлыг зохион байгуулаач ээ. Тэр Хятадын тал нь аваад устгана уу, оруулна уу гэдэг асуудал цаад талын асуудал шүү дээ. 
Мах бэлтгэлийн цаг боллоо. 10 сар гээд үндсэндээ махаа бэлдээд эхэлнэ. Энэ компаниуд чинь гадагшаа экспорт хийж байж валютын орлого олж, татвар төлөөсөө нэмж орлогоо нэмэгдүүлсний дараа л одоо юу гэдэг юм энэ мах бэлтгэлийн ажлыг л хийнэ шүү дээ. Тэгээд энэ дээр надад нэг тодорхой хариултыг хэлж өгөөч ээ. 

Цаашдаа энэ дулааны аргаар боловсруулсан энэ махаа явуулахгүй хэрэггүй гэж байгаа бол одоо эртхэн шиг хэлээд ингээд шийдээд явах хэрэгтэй гэдгийг хэлмээр байж байна. 
Түрүүн Ц.Туваан гишүүн бас ярьсан. Энэ малаа эрүүлжүүлье, эрүүл аюулгүй орчинд маллах үйл ажиллагаа явуулъя гээд зөндөө л ярьж байгаа. Доод шатанд…/минут дуусав/

Х.Болорчулуун: Т.Энхтүвшин гишүүн санал хэллээ. Асуултад нь хариулъя. Тийм. 2 номер. 
З.Мэндсайхан: Т.Энхтүвшин гишүүний асуултад хариулъя. 

Тэгэхээр Т.Энхтүвшин гишүүн ээ, өнөөдрийн засгийн хуралдаанаар гол махны экспорттой холбоотой асуудлаар шийдвэр гаргах гээд байгаа нь энэ дулааны аргаар боловсруулсан махыг экспортод гаргах шийдвэрийг гаргахаар Засгийн газрын хуралдаанд оруулсан байгаа. Би энэ хурлын дараа ороод асуудлаа танилцуулаад шийдвэр гарах байх. Бид дулааны аргаар боловсруулсан махаа гаргана. Гол Засгийн газрын тавьж байгаа шаардлага бол эрүүл ахуй, хүний аюулгүй ажиллагааг хангасан, эрүүл ахуйн стандарт хангасан махаа л гаргая гэж байгаа юм. Түүнээс биш экспортыг хорино, хаана гэсэн ойлголт байхгүй. 
Дарханы арьс, ширний цогцолборын хүрээнд бид өнгөрсөн хугацаанд төрийн өмчит компани байгууллаа. Техник, эдийн засгийн үндэслэлээ бүрэн боловсруулж дууслаа. Одоо ямартай ч гэсэн барьж авах ТЭЗҮ-тэй болсон. Нөгөө талдаа бид барилга угсралтын ажлын тендер зарлаад энэ жил зургийн ажлууд нь барилгын компаниуд дээр сонгон шалгаруулалт дуусаад хийгдэж байна. Энэ 9 сард зураг төсөв бэлэн болно. Үйлдвэрийн. Байгаль орчны нарийвчилсан үнэлгээг олон улсын стандартын дагуу хийгээд энэ 9 сард хүлээж авна. Ингээд бид шаардагдах бичиг баримтууд бүрэн дуусаж байгаа. 
Италийн талтай хамтарч байгаа гэж өмнө нь мэдэгдэж байсан. Энэ хүрээндээ тоног төхөөрөмжийнхөө сонголтыг хийгээд авчихсан. Нөгөө талдаа бид барилга байгууламжийнхаа зураг төсөв дуусахад үйлдвэрлэлийн барилга байгууламжаа барих эх үүсвэрээ шийдчихсэн 50 тэрбум төгрөгийг Засгийн газар шийдчихсэн. 

Тэгэхээр энэ ажлууд маань одоо энэ 9 сард нэлээн урагшилна гэж харж байгаа. Яг олон улсын стандартын дагуу техник, эдийн засгийн үндэслэл, байгаль орчны үнэлгээ, зураг төсвөө хийгээд дуусаж байгаа юм. 

Ц.Туваан гишүүний нэг асуусан асуулт нь нөгөө Ерөнхийлөгчийн дэвшүүлсэн үндэсний хүнсний хангамж аюулгүй байдлын хөтөлбөрийн хүрээнд Монголбанктай хамтраад бид таван жилийн хугацаатай, бага хүүтэй 1 их наяд төгрөгийн зээлийг гаргах асуудлыг бид судалж байгаа. Одоо эцсийн байдлаар. Би зүгээр шийдээгүй учраас хэлж болохгүй байна. Ерөнхийдөө хоёр шийдэл гаргаад явж байгаа. Засгийн хуралдаан дээр танилцуулаад энэ шийдвэр маань одоо албажих юм бол цааш нь зарлаад хэрэгжүүлээд явах боломжтой болж байгаа юм. 
Х.Болорчулуун: Т.Энхтүвшин гишүүн хорио цээрийн бүсэд ажилласан төрийн албан хаагчийн цалин, урамшууллыг хэрхэн шийдэх юм? Мал эмнэлгийн дарга Д.Батчулуун хариулъя. 4 номер. 
Д.Батчулуун: Т.Энхтүвшин гишүүний асуултад хариулъя. 
Өнөөдрийн байдлаар хонины цэцэг өвчний гаралт, тархалт байхгүй. Монгол Улсын хэмжээнд эрүүл байгаа. 7 сарын 01-ээс хойш улсын хэмжээнд гарал, тархалт бүртгэгдээгүй. 
Мялзан мөчний тухай Дорноговь аймгийн Улаанбадрах суманд хамгийн сүүлд тохиолдол илэрсэн. Бог малын мялзан өвчинтэй тэмцэх, урьдчилан сэргийлэх вакциныг Оросын Холбооны Улсаас авч байгаа. Энэ дархлаа вакцины ажлын хүрээнд Дорноговь аймгийн Мал эмнэлгийн газартай яриад вакцинжуулах шаардлагатай эрсдэл бүхий сумын өөрсдийнх нь гаргасан тооцоон дээр үндэслээд бид шаардлагатай вакциныг нь хүргүүлчихсэн. Одоо дархлаажуулалтын ажил үргэлжлээд явж байна. 
Голомтод ажиллаж байгаа мэргэжилтэн, албан хаагчийн томилолтыг хууль дээрээ тухайн ажлын хэсгийг томилсон эрх бүхий албан тушаалтан буюу аймгийн Засаг дарга, аймгийн онцгой комиссоос шийдвэрлэх ийм хуулийн гаргалгаа байгаа. 

Ер нь 02 сард ажил хүлээж авахад мал эмнэлгийн салбар нэлээн хүнд байсан. Нийтдээ 20 аймгийн 200 орчим сум шүлхийтэй. Бас асуудал нэлээн хүнд байсан. Ажил авсны дараа шүлхийтэй тэмцэх стратеги, тактикийг маш богино хугацаанд өөрчилж, энэ масс дархлаажуулалт, тодорхой арга хэмжээг хэрэгжүүлсний үндсэн дээр өнөөдрийн байдлаар улс орны хэмжээнд шүлхий өвчин сүүлийн 5 хоногт илэрсэнгүй. 5 аймгийн 5 орчим суманд хорио цээрийнхээ хугацааг хүлээж байгаа. Яагаад гэхээр сүүлчийн шинж тэмдэг илэрснээс хойш 21 хоногийн дараа хорио цээрийн дэглэм буурдаг учраас энэ дэглэм би бууруулснаар улсын хэмжээнд шүлхий өвчний гаралт тархалтыг хумьж чадлаа гэж ингэж хэлмээр байна. 
Энэ стратеги, тактикийг цаашдаа хоёр жил орчим үргэлжлүүлнэ. Энэ хугацаанд улсын хэмжээнд ганцхан шүлхий биш бусад экспортод нөлөөлдөг олон улсын худалдааны хорио цээртэй өвчнүүдийг хяналтад авахаар Мал эмнэлгийн ерөнхий газар, Хүнс, хөдөө аж ахуй үйлдвэрийн яам ажлуудыг хийгээд явж байна гэж хариулмаар байна. 
Х.Болорчулуун: Т.Энхтүвшин гишүүн нэмж асууя. 
Т.Энхтүвшин: Энэ боловсон хүчний асуудал дээрээ Д.Батчулуун дарга анхаараарай. Аймаг орон нутаг дээр малын их эмчийн анги төгссөн зоотехникч гээд хүүхдүүд байгаад байгаа юм. 

Тэгэхээр та бодлогын хэмжээнд Төрийн албаны зөвлөлтэй яриад энэ хүмүүсийг одоо юу гэдэг юм шалгалтгүйгээр оруулах ийм зохион байгуулалтын арга хэмжээг авч ажиллаач ээ. Энэ бодлогын түвшинд л ярих асуудал шүү дээ. 
Хоёр дахь асуудал бол энэ мялзан өвчний асуудлыг би түрүүн ярьсан. Цалин хөлстэй холбоотой, тэр томилолттой холбоотой асуудал чинь төсвөөс шийддэг юм шүү. Орон нутаг хариуцдаггүй юм. Би урьд нь Засаг дарга байсан. 

Тийм учраас энэ асуудлаа яаравчлан шийдээрэй. Тэгээд дулааны аргаар боловсруулсан мах, ер нь махыг амьдаар нь гаргах энэ ажил цаашдаа үргэлжлээд явахгүй бол дэлхий нийтээрээ одоо юу гэдэг юм энэ гоц халдварт өвчний үед түүхий мах авна гэдэг асуудал үндсэндээ зогсож байгаа юм байна лээ шүү. Урд.

Х.Болорчулуун: Т.Энхтүвшин гишүүн тэр Дарханы арьс, ширгэний цогцолбор ямархуу байдалтай явж байна аа? Ажлын явц, байдлын талаар гэсэн. Тэрийг тодруулж хариулах хэрэгтэй байна. 
Монгол Улсын Засгийн газрын 2023 оны төлөвлөгөөнд 107 тэрбумыг арьс, ширний цогцолборт зарцуулна гэж төлөвлөсөн байна. Сайдын энэ талаар нэмж хариулдаа. Ямар шатандаа. Зураг төсөв нь дууссан биз дээ. 
З.Мэндсайхан: Х.Болорчулуун даргын асуултад хариулъя. 
ТЭЗҮ хийгээд дууссан. Одоо бид ямартай ч гэсэн Дарханы ТЭЗҮ бүрэн дуусгасан. Зураг төсвийг нь барилгын зургийнхаа ажлыг тендерийн зарлаад сонгон шалгаруулалтад дууссан. Одоо 9 сард аж ахуйн нэгжүүд нь барилгын зургийн ажлыг хүлээлгэж өгнө. Байгаль орчны нарийвчилсан үнэлгээг олон улсын стандартын дагуу хийлгээд одоо 9 сард хүлээж авахаар гэрээтэй ажиллаж байгаа. 
Ингээд бид бичиг баримтын хувьд ТЭЗҮ, байгаль орчны үнэлгээ, барилгын зургаа шийдчихсэн. Ингээд нөгөө үйлдвэрийн барилгынхаа төсвийг шийдчихсэн. 50 тэрбум төгрөг. Үйлдвэрлэлийн тоног төхөөрөмжөө нарийвчилсан сонголтоо хийчихсэн. Одоо харин үүнийг хууль эрх зүйн хүрээнд нээлттэй сонгон шалгаруулах юм уу, одоо нөгөө ТЭЗҮ, нарийвчилсан үнэлгээг бид Италийн нөгөө ЭКСИМ банканд хүргүүлэх юм. САЧЕ /Servizi Assicurativi del Commercio Estero (SACE)/ даатгалын компанид. Тэр ажил нь 9 сар хэрэгжээд явчихна.

Х.Болорчулуун: Ер нь бас хэдэн сарын хоцрогдолтой л яваад байна. Энэ ажил. Уг нь ажлаа шуурхайлаад 2024 оны хавар гэхэд үйлдвэр ашиглалтад орчихно гэж тооцож байсан шүү дээ. Энэ энэ байдлаар аягүй орохгүй нь байна даа. Явцынх нь байдал. 
Ер нь энэ арьс, ширний цогцолбор ашиглалтад орж байж малын түүхий эдийн үнэ цаашдаа өснө дөө. Үүнийгээ л одоо яаравчлах дээр анхаарч ажиллах ёстой доо. 
С.Бямбацогт гишүүн асуулт асууя. 
С.Бямбацогт: Сая яах вэ тэр арьс, шир ярьсан дээр баруун бүсийн аймгуудын малын гаралтай түүхий эд боловсруулах үйлдвэрийн асуудал яригдаж байгаа. Тэрийг анхааралдаа авчхаарай. Тэр үйлдвэр, технологийн парк байгуулах ажил явж байгаа шүү. Тэрийг анхааралдаа авчихаарай гэдгийг хэлье. 
Гол асуудал баруун аймгууд, түүн дундаа Ховд аймаг, энэ өвөл өвөлжилт маш хүнд болохоор байгаа. Энэ Онцгой байдлын ерөнхий газартай гамшгийн эрсдэлийн үнэлгээ хийсэн гэж байгаа юм. Энэ бол Ховд аймаг маш их. Өмнөговь, Дорноговь, Дундговь, Өвөрхангай, Баянхонгор, Завхан аймаг их гэсэн үнэлгээ хийгдсэн байна л даа. Ховд аймаг маш их нь үнэн. Баруун аймгууд бүгд нэлэнхүүдээ ер нь маш хүнд байгаа. 

Тэгэхээр энэ үнэлгээ чинь хэр бодитой гарсан юм оо? Тийм болохоор нэгэнтээ өвөл хүндрэх нь тодорхой болчихсон. Энэ жил өвс ногоо ургаагүй. Мал тарга тээвэр аваагүй. Дээрээс нь хадлан тэжээл бэлтгэх гээд тэгэхээр өнгөрсөн жилээс хадлан тэжээл бэлдэхэд хадлангийн гарц нь хоёр дахин бага гарцтай байгаа. Тэгэхээр хадлангаа сайн бэлдэж чадахгүй гэсэн үг.

Ерөнхийдөө үндсэндээ өвөл нэлээн хүндрэх нь тодорхой болчихсон. 2010 онд 9 сар, 10 сард бороо ороод, тэр нь хөлдөөд л зуд болж байсан. Одоо 9 сард бас л Ховдод цас ороод 9 сарын 20-доор. Тэгээд л ерөнхийдөө хөлдөөд л бас зуд болох л нөхцөл байдал бүрдчихээд байгаа. 
Тийм болохоор зуд болохоос өмнө нэгэнтээ тодорхой болчхоод байхад нь одоо юу гэдэг юм болсоных нь дараа малчдадаа тусалъя гээд л аян өрнүүлээд л, хандив мөнгө гуйгаад л. Одоо Засгийн газраас Онцгой комиссоос анхаараад л өвс тэжээл, тусламж гээд ингээд л бөөн зардал чирэгдэл болдог. 
Тийм болохоор нэгэнтээ болох нь ойлгомжтой болчхоод байгаа юм чинь урьдчилаад нэг жоохон анхаарах ажил хиймээр байгаа юм. Энэ тал дээр З.Мэндсайхан сайд 8 сард Ховд аймагт баруун аймгийнхантай уулзсан. Яриа хийсэн. Миний хувьд ч гэсэн бас албан бичиг явуулаад тодорхой чиглэл үүрэг даалгавар өгсөн. Ингээд хараад байхад нэг тийм тоож байгаа шинж, хөдөлж байгаа байдал орон нутагт харагдахгүй байгаад байна. Аргаа барчихаад би бүр малчдаа өвлийг өнтэй давъя уралдаан зарлаж байна. Сумуудын, багуудын дунд, малчдын дунд. Нийтдээ 150 сая төгрөгийн төсөвт хөрөнгө гаргаад уралдаан зарлаад өвлийг өнтэй давах бэлтгэлээ одооноос хангая. Хадлан тэжээлээ бэлдье, хашаа хороогоо дулаалъя. Малаа борлуулъя. Отор нүүдлээ сайн хийе ээ гээд. 
Тэгээд энэ дээр Хөдөө аж ахуйхан бидэнтэй хамтарч ажиллаач ээ. Энэ дээр тодорхой дэмжлэг үзүүлээч ээ. Энэ тал дээр орон нутаг руу нэлээн анхаарахгүй бол дараад нь тэртээ тэргүй одоо бидэндээ л хандана. Төр, засагтаа л хандана. Туслаач ээ, дэмжээч ээ, одоо зуд турхан боллоо. Үнэхээр мал маань дууслаа, барагдлаа гээд.

Тэгэхээр энэ тал дээр л та бүхнийг илүү онцгой анхаарч ажиллахыг хүсэж байна. Малчид бол одоо яг дээшээ тэнгэр хол, доошоо газар хатуу. Нүүеэ, тийм үү. Завхан гантай, Говь-Алтай гантай, Увс гантай, Баян-Өлгий гантай. Отор нүүдэл хийгээд хийгээд хаашаа нүүх юм. Ийм болчхоод байж байгаа юм. Хадлан бэлдье, хадлан бэлдэх газар тариалан гарц нь бага болчихсон. Тэгээд одооноос төвийн бүсдээ ургасан хадлан тэжээлийг тийш нь яаж дөхүүлэх вэ, мал, махыг нь яаж борлуулах вэ. Өөр ямар тодорхой зохицуулалтууд байх вэ. Энэ тал дээр л нэлээд бид анхаарахгүй бол болохгүй нь байна шүү. 
Энэ уралдаан зарласан байгаа. энд гарах зардал, мөнгө юу гэдэг юм цаашдаа энэ өвлийг өнтэй давах, үүнтэй холбоотой зуд турхан болохоос урьдчилан сэргийлэх энэ талдаа илүү жоохон анхаарч илүү төсөв мөнгө, зардал, Ховд аймаг руу хуваарилах тал дээр Хөдөө аж ахуй яамнаас анхаарч ажиллаасай л гэдэг үгийг хэлье дээ. Асуулт алга. 
Х.Болорчулуун: Санал хэллээ. Өвөлжилтийн бэлтгэлтэй холбоотой. Ш.Адьшаа гишүүн асуулт асууя. Ш.Адьшаа гишүүний микрофон., Ховд аймгаас сонгогдсон гишүүд манай Байнгын хорооны гишүүн биш ч гэсэн бас өвөлжилтийн талаар санаа зовоод ирж асууж, саналаа хэлж байна. 
Ш.Адьшаа: Өнөөдөр мал аж ахуй, газар тариалангийн асуудлаар цаг үеийн мэдээллийг сонсож байна. Тэгээд энд би Малын эмнэлгийн газрын даргаас хоёр, гурван зүйлийг асууя. 
Өнөөдөр энэ шүлхий болон бусад малын гоц халдварт өвчин хоёр, гурван жил дамнаж Монгол Улсын бүх нутгаар тархлаа. Энэ Мал эмнэлгийн газрын даргын хариуцлагагүй байдалтай холбоотой асуудал гэж би ойлгож байгаа. 
Энэ хугацаанд шүлхий өвчин, гоц халдварт өвчин тараасан, үүрэгт ажилдаа хариуцлагагүй хандсан, энэ асуудлыг цалгардуулсан хэдэн хүнд ямар хариуцлага та агентлагийн даргын хувьд авсан бэ? Зүгээр ингээд л найз нь дундаа байдаг юм уу? Нөгөө “жингэр нохой хуцаж л байна, жингийн цуваа явж л байна” гэдэг шиг ингээд тэр долоо хоногт гарлаа, гарахгүй гээд л нэг дүн мэдээ тавиад л. Өнөөдрийн Монгол Улс чинь ийм болчхоод байна. Ялангуяа энэ мал эмнэлгийн салбарт сахилга, хариуцлага гэж юм байхгүй. Доороо ч тэр, дээрээ ч тэр. 
Монгол Улс энэ гоц халдварт шүлхий өвчинтэй тэмцээд дараад ирсэн ийм туршлагатай шүү дээ. 60-аад оноос хойш. Энэ корона гэдэг нэг том асуудлаас болоод л энэ чинь дарагдаад л, тэгээд л өнгөрөөд өнөөдөр ингээд үргэлжилснээс болж Монгол Улсын мах, махан бүтээгдэхүүний экспорт бүрэн зогссон. Мянга шийдвэр гаргаад гаднын зах зээл авахгүй. 
Тэгээд энд мал, мах гаргах талаар энэ Эмээлт дээр нэг бөөн сошиал болоод л, тэгээд улам энэ байгаад яагаад өнөөдөр махны экспортыг хаасан юм бэ? Дулааны аргаар. Одоо яагаад сэргээж байгаа юм. Энэ талаар тайлбар авъя. 
Дээр нь мал, махыг борлуулах, худалдан авах талаар 9 дүгээр сард ялангуяа өвөлжилт хүндэрсэн баруун аймгуудад энэ асуудлыг зохион байгуулах шаардлагатай байна. Ийм хөрөнгө мөнгө төр, засгийн бодлого гаргах боломж байгаа юу? 
Энэ өвс, тэжээлийн хангалтын асуудал. Одоо ингээд зуд болох нь тодорхой. Малын хорогдол гарах нь тодорхой. Тэгтэл одоо ингээд 9 сар боллоо. Түүнээс өмнө хэдий хэмжээний хөрөнгө мөнгө төвлөрүүлж байна вэ? Хүн хүчний ямар зохион байгуулалт хийж байна? Өвс, тэжээлийн тээврийн зардалд Засгийн газрын нөөцөөс ямар хэмжээний хөрөнгө мөнгө төвлөрүүлж, энд ямар бэлтгэлийг хангаж байна гэдэг талаар тодорхой мэдээллийг авъя. 
Тэгээд ялангуяа өнөөдрийн вакцины асуудал дээр Байнгын хороо, Улсын Их Хурал, Засгийн газар энд тодорхой мөнгө төгрөгийг төвлөрүүлмээр байна. Вакцин чинь үр дүнтэй гэдгийг энэ коронагийн юунаас харсан шүү дээ. Энэ малаа бид яагаад вакцинжуулж болдоггүй юм. Мал төрийн хамгаалалтад байна гэдэг Үндсэн хуулийн чинь зарчим яагаад энд хэрэгждэггүй юм бэ? 
Бид өнөөдөр малаа вакцинжуулж эрүүлжүүлж байж эдийн засгаа сэргээнэ. Малчдынхаа амьдралыг дээшлүүлнэ. Энэ дээр тодорхой бодлогыг ойрын хугацаанд Засгийн газраас Улсын Их Хуралд оруулж, одоо энэ төсвийн хөрөнгө мөнгө шийдэх энэ үед зайлшгүй анхаарах шаардлагатай байна гэдэг ийм…/минут дуусав/

Х.Болорчулуун: 4 номер Д.Батчулуун дарга хариулъя. Мал эмнэлгийн газрын дарга.

Д.Батчулуун: Ш.Адьшаа гишүүний асуултад хариулъя.

Тийм ээ, тантай санал нэг байна. Миний бие 2022 оны 02 сарын 16-нд ажлаа хүлээж авсан. Салбар маань нэн хүнд байсан. Өнгөрсөн хугацаанд 3 сард шүлхийтэй тэмцэх, бог малын мялзана тэмцэх богино хугацааны тактик боловсруулж батлуулсан. Дээр нь 2028 он хүртэлх эдгээр өвчинтэй тэмцэх стратегиэ шинэчилж батлуулсан. Энэ ажлын хүрээндээ дорвитой ажлуудыг хийж өнөөдрийн байдлаар шүлхий өвчнийг богино хугацаанд хумьж авсан байгаа. 
Цэцэг өвчин хяналтад орчихсон. Одоо говийн бүсийн аймаг, ялангуяа Дундговь, Өмнөговь, Дорноговь гэсэн эдгээр аймгууд цөөхөн сумдад бог малын мялзангийн асуудал байгаа. Эдгээр өдрүүдэд 2.3 сая бог малыг дархлаажуулах ажил хийгдэж байна. Энэ хүрээндээ бог малын мялзан өвчнийг хяналтад авах бүрэн боломжтой. 
Ажил авснаас хойш нийтдээ 5 аймгийн Мал эмнэлгийн газрын дарга нарт хариуцлага тооцож өөрчилсөн байж байгаа. 
Дээр нь Мал эмнэлгийн ерөнхий газрын одоогийн бүтэц, тогтолцоог өөрчлөхөөр Төрийн албаны зөвлөлөөс бүтцийн өөрчлөлтөө батлуулчихсан. Энэ долоо хоногт өөрчлөлт хийгдэхээр төлөвлөж байна. Үүний хүрээнд хариуцлага алдсан, ажлаа хийгээгүй энэ нөхдүүдтэй хариуцлага ярихаар одоо ингээд бүтцийн өөрчлөлт хийхээр явж байна. 
Х.Болорчулуун: Гишүүд асуулт асуулаа. Би хоёр асуулт асууя. 
Сайдын мэдээлэлтэй холбогдуулан энэ хүнсний ногооны ургац прогноз өнгөрсөн жилийнхээс 10-аад хувиар нэмэгдлээ гэж байна. Энэ сайн мэдээ байна. Энд засаг, төрийн бодлого, шийдвэрлэсэн нөлөөлж байгаа нь дамжиггүй. Тэгэхээр ногоо яах вэ, ургуулж болно. Борлуулах гэдэг чинь хамгийн чухал асуудал. 

Тэгэхээр нийслэлд 9 дүүргийн 31 байранд ногоо борлуулах цэгийг төлөвлөөд байгаа гэж байна. Би бол энэ багадаж байна гэж бодож байна. Сайд аа. Ш.Адьшаа чи хүлээж бай.

Ер нь ногоо борлуулахдаа намар зүгээр хэдэн тодорхой газар товлох биш, хороолол дунд, хотхон дунд, бүр байшин болгоны үүдэнд ч борлуулах эрхийг нь олгох ёстой шүү дээ. Гадаад оронд тийм л байдаг шүү дээ. Харин тэр борлуулах эрх бүхий тэр сертикат бичиг юуг нь бол хяналтаар өгнө. Түүнээс биш хэтэрхий ногоо борлуулах цэг нь бага байгаагийн улмаас энэ борлуулалтад нөлөөлнө шүү гэдгийг анхаарч ажил гэж хэлмээр байна. 

Хоёрдугаарт, тэр мэдээлэлд оготнын хорыг хавар 250 га-д, намар 300 га-д цацна гэж байна. Энд ямар нэртэй бодис хэрэглэж байгаа вэ? Үүнийг асууя. Тэгээд дараа нь нэмж асууна. Сайд хариулъя.

З.Мэндсайхан: Х.Болорчулуун даргын асуултад хариулъя. 
Нийслэлийн 30 том төвлөрсөн цэг дээр бид худалдааг зохион байгуулъя гэж байгаа юм. Энэ дээр ямар нэгэн төлбөр хураамж байхгүй. Төв цэнгэлдэх дээр 9 сарын 05-наас эхлүүлэх гэсэн төлөвлөгөөт ажлуудтай гээд 9 сарын 17-ноос эхлэх байх. Энэ дээр гарах зардлыг нь яам, нийслэл хоёр хамтарч гаргах ийм Засгийн газрын тэмдэглэл гарсан байгаа. 
Таны хэлж байгаа юу бол бид Улаанбаатар хотын захирагчийн тушаалаар нийтэд задгай худалдаа эрхлэхийг зөвшөөрсөн байгаа. Ямар нэгэн хориглолт байхгүй. Саяынх бол бид төвлөрсөн зам тээвэр, дэд бүтцийн хувьд боломжтой иргэдийн маань ажлаа дараад ороод гараад явчих энэ том, одоо Ялалтын талбай гэдэг юм уу, Төв цэнгэлдэх гэдэг юм уу ийм том төвлөрсөн газрууддаа 30 газрыг зохицуулалт хийж гаргаж байгаа. 
Тэр орц, орон сууц, дүүрэг дотор зарах эрх нь нээлттэй байгаа. Ямар нэгэн хуулийн цагдаад хөөгдөх, эрүүл ахуйн юу гэх асуудал байхгүй. Харин тавих ганцхан шаардлага бол та эндээ худалдаа эрхэлж байгаа газрынхаа хогийг л өөрөө хариуцах ёстой. Ийм л юу тавьж байгаа. 
Тэр үлийн цагаан оготнотой асуудаар хэн хариулаарай. Д.Есөн-Эрдэнэ дарга хариулчих.

Х.Болорчулуун: 3 номер. Д.Есөн-Эрдэнэ хариулъя. Газар тариалангийн бодлогын хэрэгжилтийг зохицуулах газрын дарга. 
Д.Есөн-Эрдэнэ: Х.Болорчулуун гишүүний асуултад нэмж хариулъя. 
Бэлчээрийн мэрэгчтэй тэмцэх арга хэмжээнд гурван сайдын хамтарсан тушаалаар батлагдсан бодисыг хэрэглэдэг. Энэ нь биологийн гаралтай бромадиолон гээд бодисыг хэрэглэдэг байх. 
Х.Болорчулуун: Би ч тэр бромадиолон[Bromadiolone]-ыг хэрэглэж байгаа болов уу гэж бодож байсан юм. 
Тэгэхдээ олон улсын конвенцоор энэ бромадиолоныг чинь ил задгай талбайд хэрэглэхийг хориглочихсон шүү дээ. Хориглочихсон. Үүнийг зөвхөн хашаалсан талбайд тодорхой тунгаар хэрэглэх. Тэгээд мал сүргийг тодорхой хугацааны дараа оруулахаар бүр нарийн заасан байдаг. 
Манайх энэ олон улсын конвенцын гишүүн юм билээ. Хэрвээ манайх шиг ийм ил талбайд, бэлчээрт хэрэглээд байвал энэ чинь нэгд одоо тэр сар шувуу гээд ашигтай үлийн цагаан оготно устгадаг шувуунд нөлөөлж байгаа юм. 
Хоёрт, мал сүргээр дамжаад, ургамлаар малаар дамжаад хүнд нөлөөлөх ийм хортой байхгүй юу. 
Үүнийг ингээд л ил задгай талбайд ингэж хавар намаргүй цацаад байгаа энэ явдлыг би бол болохгүй асуудал гэж боддог юм. Олон улсын конвенцоор хориглочихсон. Нэгдсэн Үндэсний Байгууллагын тэр эрүүл мэндийн юугаар хориглочихсон. Олон улсын эрүүл мэндийн байгууллагаас энэ бромадиолоныг хүнд аюултай, хортой нэгдэл гэж бүр хориглочихсон жагсаалтад орчихсон юм билээ шүү дээ. Тэгээд үүнийг хэрэглээд л байгаа. Гайхаж байна. Энэ талаар нэмж хариулт авъя. 

3 номер. 
Д.Есөн-Эрдэнэ: Энэ дээр алдаа гарсан. Би Газар тариалангийн газарт энэ дээр яг хяналттай талбайдаа үүнийг хэрэглээд ингээд явж байгаа. Хяналттай талбайд.

Бэлчээрт бол энгийн механик аргуудыг хэрэглэж байгаа. Мөн микробиологийн бэлдмэлүүдийг хэрэглэж байгаа юм. 
Х.Болорчулуун: Сайд мэдээллээ хийчхээд гар. Тийм. Дууслаа. Гишүүд асуулт, саналыг цуг хэлчихлээ дээ. Үндсэндээ. Тийм. 
Хоёрдугаар асуудал. Сайд Засгийн газар дээр. Тэгье. Асуудал оруулах гээд яараад байх шиг байна. 
Хоёр.“Хүнсний хангамж, аюулгүй байдлыг хангах талаар авах зарим арга хэмжээний тухай” Монгол Улсын Их Хурлын 2022 оны 06 дугаар сарын 17-ны өдрийн 36 дугаар тогтоолын хэрэгжилтийн талаар Хүнс, хөдөө аж ахуй, хөнгөн үйлдвэрийн сайдын мэдээллийг сонсох

Хүнсний хангамж, аюулгүй байдлыг хангах талаар авах зарим арга хэмжээний тухай Улсын Их Хурлын 2022 оны 36 дугаар тогтоолын хэрэгжилтийн талаарх мэдээллийг Хүнс, хөдөө аж ахуй, хөнгөн үйлдвэрийн сайд Загджавын Мэндсайхан танилцуулна. 

Ажлын хэсэг хэвээрээ. 

З.Мэндсайхан: Эрхэм Байнгын хорооны дарга, Их Хурлын гишүүд ээ, 

Улсын Их Хурлын 2012 оны 06 дугаар сарын 17-ны өдрийн “Хүнсний хангамж, аюулгүй байдлыг хангах талаар авах зарим арга хэмжээний тухай” 36 дугаар тогтоолын хэрэгжилтийн талаар танилцуулга хийе. 

Хүнс, хөдөө аж ахуй, хөнгөн үйлдвэрийн салбарын эрх зүйн орчныг сайжруулах чиглэлээр шинээр 3 хуулийн төсөл, 1 хуулийн шинэчилсэн найруулгын төсөл, 6 хууль, 1 тогтоолын төсөлд нэмэлт, өөрчлөлт оруулах тухай хуулийн төслийг Улсын Их Хуралд өргөн мэдүүлэх, холбогдох 7 дүрэм, журмыг боловсруулахаар төлөвлөсөн. 

Энэхүү ажлын хүрээнд шинээр боловсруулах, зохицуулах үйлчлэлтэй Хүнсний тухай хуулийн төслийг эцэслэн боловсруулж Улсын Их Хуралд өргөн барьсан ба Хөдөө аж ахуйн тухай хууль, Тариалангийн даатгалын тухай хуулийн төслийг боловсруулах ажлын хэсгийг байгуулан ажиллаж, хуулийн төслийг боловсруулаад байна. 
Нэмэлт, өөрчлөлт оруулах Хүнсний тухай, Ерөнхий боловсролын сургуулийн хоол үйлдвэрлэл, үйлчилгээний тухай хуульд нэмэлт, өөрчлөлт оруулах тухай, Гол мөрний урсац бүрэлдэх, эх усны сан бүхий газрын хамгаалалтын бүс, ойн сан бүхий газар, ашигт малтмал анх ашиглахыг хориглох тухай хуулийг дагаж мөрдөх журмын тухай, Стандартчил техникийн зохицуулалт, тохирлын үнэлгээний итгэмжлэлийн тухай хууль, Төрийн хяналт шалгалтын тухай хуулийн хэрэгжилтийн үр дагаврын үнэлгээ хийх, эдгээр хуульд нэмэлт, өөрчлөлт оруулах тухай хуулийн төсөл, үзэл баримтлал, хуулийн төсөл, хуулийн төслийг дагалдан гаргах хууль тогтоомжийн төслийг боловсруулах ажлыг зохион байгуулахаар Төрийн нарийн бичгийн даргын А/363 дугаар тушаалын дагуу Хууль зүйн хүрээлэнтэй хамтарч ажиллаж байна. 

Мөн Ургамал хамгааллын тухай хуулийн шинэчилсэн найруулгын төсөл, Хүнсний үйлдвэрлэлийн нөөц бүрдүүлэх, зарцуулах журмын төслийг боловсруулж, Ургамал, түүний гаралтай хүнсний бүтээгдэхүүн, эд бүтээгдэхүүний ул мөрийг мөрдөх, тогтоох, бүртгэлийн журмыг Хүнс, хөдөө аж ахуйн сайдын А/196 дугаар тушаалаар батлууллаа. 
Удирдлага, зохион байгуулалтын чиглэлээр тогтоолын хавсралтаар батлагдсан хэрэгжүүлэх арга хэмжээний нарийвчилсан төлөвлөгөөг боловсруулан төлөвлөгөөний дагуу холбогдох ажлыг зохион байгуулан ажиллаж байна. 
Нарийвчилсан дүнг төлөвлөгөөний дагуу 2023 онд хийхээр төлөвлөсөн хүнсний үйлдвэр, худалдаа үйлчилгээний салбарын 15, мал аж ахуйн салбарын 10, мал эмнэлгийн урьдчилан сэргийлэх арга хэмжээний 3, газар тариалангийн салбарын 28, хөнгөн үйлдвэрийн 2, жижиг, дунд үйлдвэр, үйлчилгээ, хоршооны салбарын 4, хөдөө аж ахуй, газар тариалан, аж үйлдвэрийн судалгаа шинжилгээний 5, нийт 67 арга хэмжээг хэрэгжүүлэхэд 523.1 тэрбум төгрөг шаардлагатай байгаагаас урсгал зардлаас 192.8 тэрбум төгрөг, хөрөнгө оруулалтаас 151 тэрбум төгрөг, гадаадын зээл, тусламжаас 190 тэрбум төгрөгийг тус тус санхүүжүүлэхээр төлөвлөж, 2023 оны төсөвт тусгуулахаар Сангийн яаманд хүргүүлээд байна. 
Тогтоолын төслийн хэрэгжилтийг бодитой бүтээн байгуулалтыг эрчимжүүлэх зорилгоор Монголбанктай хамтарсан уулзалтыг зохион байгуулан 1 их наядын Засгийн газрын бонд гаргах ажлыг одоогийн байдлаар ажлын хэсэг гарган судалж байна. 
Хүнсний хангамж, аюулгүй байдлыг хангахад оролцогч талуудын оролцоог идэвхжүүлэх зорилгоор 13 яам, агентлаг, гадаадын байгууллага төсөл, хөтөлбөртэй хамтран ажиллахаар холбогдох уулзалтыг зохион байгуулан хамтран ажиллах чиглэл, арга хэмжээг тодотголоо. 
Мөн 21 аймаг, нийслэлийн төрийн болон төрийн бус байгууллага, иргэдийн оролцоог нэмэгдүүлэх зорилгоор орон нутагт бүсчилсэн танилцуулга, сургалтыг зохион байгуулахаар төлөвлөн ажиллаж байна. Танилцуулга дууслаа. 
Х.Болорчулуун: Хоёрдугаар асуудалтай холбоотой асуулт асуух гишүүд нэрсээ өгнө үү. Н.Наранбаатар гишүүнээр тасаллаа. Т.Аубакир гишүүн.

Т.Аубакир: Баярлалаа. Ерөнхийлөгчийн санаачилсан Хүнсний хангамж, аюулгүй байдлыг хангах талаар авах зарим арга арга хэмжээ гээд. Энэ бол маш ач холбогдлоо өгөх, мөн хүнс хөдөө аж ахуйн салбарт дэвшил авчрахуйц ийм чухал арга хэмжээ. Энд бид маш серьёзный хандах ёстой. Үүн дээр яах вэ, сайдын танилцуулга дотор үндсэндээ хууль эрх зүйн хүрээнд удирдлага, зохион байгуулалтын чиглэлээр л асуудлууд орсон байна л даа. 
Удахгүй улсын төсөв хэлэлцээд эхэлнэ. Бид ирэх жилийнхээ хүнсний хангамжийг сайжруулахын тулд энэ жилийн энэ намрын энэ төсвийн асуудал дээр анхаарлаа хандуулах ёстой. Сая 8 сарын 15-аар дуусгавар болсон төсвийн санал авах үйл ажиллагаан дээр гишүүд үндсэндээ саналуудаа өгсөн байх. Үүн дээр явж байгаа нэг чухал асуудал бол энэ Булган аймаг, Төв аймаг энэ тэр дээр амжилттай хэрэгжээд явж байгаа энэ “Шинэ хөдөө” төслийг ерөнхийдөө бүх аймгууд үндсэндээ хэрэгжүүлж эхэлж байгаа. Улсыг хүнсээр хангах асуудал бол эхлээд сум, аймгаа хүнсээр хангах ёстой асуудал байгаа. 

Тийм учраас ирэх жилийн улсын төсөв дээр, мөн яамны зүгээс дэмжлэг үзүүлээд “Шинэ хөдөө” төсөл дээр ахицтай яг дорвитой дэмжлэг үзүүлээд явмаар байна. Яамны зүгээс арга технологийн хувьд авах ёстой тусламжууд байгаа. 
Энэ нь юутай холбоотой вэ гэхээр мэдээж хэрэг хүнсний хангамж гэхээр хамгийн түрүүнд мэдээжийн хэрэг “саалиа бэлдэхээр саваа бэлд” гэдэг. Савны асуудал байгаа. Аймгууд дээр зоорины асуудал гэсэн үг. 
Танай яам дээр очиход эртээд Багануур дээр гэсэн байх. Зоорины асуудал явж байгаа юм байна лээ шүү дээ. Багануур дээр нэг зоорь хийх гээд байгаа юм уу? Танайхан. Нэг тийм зураг яваа юм байна. Энэ Гацуурт хувьцаат компани дээр байдаг газар дээр ил байдаг ангаран хадгалалтын асуудал. Энэ бол хямд өртгөөр зоорины асуудлыг шийдчих бололцоотой аягүй тийм дэвшилттэй технологи байна лээ шүү дээ. Үндсэндээ ангар нь бол Хятадаас оруулж ирээд дулаалгын асуудалтайгаа. Доторх нөгөө агааржуулалт, дулааны асуудлыг нь Солонгосын технологиор шийдсэн нэг ийм зоорь байгаад байгаа юм. 
Яг үүний энэ бэлэн зургийг нь хэрвээ бэлдээд өгчих юм бол одоо улсын төсөв ярихад бид бэлэн зурагтай, зоорины асуудал шийдчих бололцоо байгаа юм. 
“Саалиа бэлдэхээр саваа бэлд” гэж бидэнд хамгийн түрүүнд хэрэгтэй зүйл бол савны асуудал. Сая мөн Х.Болорчулуун дарга хэлсэн. Хүнсний ногоочид маань ногоогоо тарьчхаад байгаа. Борлуулалт дээр асуудал үүснэ. Хамгийн түрүүнд хадгалах савны асуудал байдаг учраас хэрвээ яамны зүгээс тийм бэлэн зураг өгчих юм бол энэ улсын төсөв дээр юугаа тусгаад явчих ийм бололцоо байгаа юм байна лээ шүү гэж. Хууль эрх зүйн орчин гэхээсээ өмнө бид бас нэг яг обьектив шийдчих бололцоотой асуудлуудаа түрүүлээд ярих нь зөв байх. 
Мөн л одоо нөгөө мал эмнэлгийн юутай холбоотой асуудал байна аа? Бас л хүнсний хангамж гэхээр мэдээж хэрэг мал эмнэлгийн асуудал яригдана. Малын эрүүл мэнд гэдэг бол зөвхөн вакцин хийгээд хаячих асуудал биш шүү дээ. Боловсон хүчнээ тогтвортой, чанартай бэлтгэх асуудал л байгаа. Бэлтгэгдээгүй боловсон хүчин ямар вакцин юунд үйлчилдэгийг нь мэдэхгүй малын эмч юу хийх вэ дээ. 

Тийм учраас энэ мал эмнэлгийн мал, малын эмч нарыг бэлтгэх асуудал дээр яамны зүгээс яам маань энэ Мал эмнэлгийнхээ ерөнхий газарт төсөв, санхүүг нь хангалттай хуваарилж өгөөд энэ семинар, сургалтын асуудлыг тасралтгүй явуулах ёстой. Тэр боловсон хүчнийг тасралтгүй бэлдэж байх ёстой. 
Семинар гэхээрээ л хотод ирээд нэг баахан хүн авчраад л, зардал мөнгө гэхээсээ илүү орон нутаг дээр нь очоод тэр сум сумаар нь цуглуулж байгаад малын эмч нараар арга технологиор хангаж өгөх асуудал, мэдлэг боловсролыг нь дээшлүүлэх асуудал.

Энэ хүнсний хангамжтай салшгүй холбоотой зүйл учраас бид зөвхөн мал гээд ярихаар л бид дотооддоо гурван сая гаруй хүний идэх махны асуудал яриад байдаг биш. Бид үүнийг эдийн засгийн эргэлтэд оруулаад экспорт гаднаас валют хосрох чиглэл рүү явуулах ёстой шүү дээ. 
Түрүүн Ц.Туваан гишүүн хэлсэн. Малчид зөвхөн мах бэлтгэдэг хүмүүс биш. Ноос, ноолуурын асуудал, арьс, ширний асуудал. Малын тоо, толгойн татварын.

Дарга аа, би 1 минутаа нэмээд авчихья. Нэг мөсөн дуусгачихья. Санал шүү. 
Мал эмнэлгийн ерөнхий газар бас нэг ашиглах ёстой зүйл бол улсын хэмжээнд малын тоо толгойн татвар аваад явж байгаа. Зарим сумдууд дээр бол мэдэгдэхүйц хэмжээний орлого орж байгаа юм байна лээ шүү дээ. Энэ малын тоо толгойн татвараар бүрдсэн орлогыг эргээд мал руу нь чиглүүлэх ажил дээр та нар мөн сумын удирдлагуудыг арга технологиор хангаж өгөх ёстой. Малын ванны асуудлыг тэр мөнгөөр шийдэж болж байна. Хадлангийн хашаажуулалтын асуудлыг шийдэж болж байна. 

Тийм учраас үүнийгээ тэр татвараас орж ирж байгаа мөнгөтэй нь уяад одоо малыг ванндах нь ямар ач холбогдолтойг та бид сайн мэдэж байгаа. Малын тарга тэвээрэг сайжирна. Намар таргалсан мал хамуурах, элдэв өвчин празитаас сална. Арьсны чанар сайжирна. Тарга тэвээрэг сайн авна. 

Тийм учраас Д.Батчулуун дарга аа, та энэ малын тоо толгойн татварынхаа асуудлыг судалж үзээд сум сумаар нь гаргаад, тэр мөнгөө та нар. Зөвхөн хуулийн концепц нь өөрөө тийм. Малын эрүүл мэндэд л зориулах л ёстой л юмнууд байгаа шүү дээ. Д.Батчулуун дарга аа. Энэ дээр нэг холбож ингээд ажиллаарай гэж хэлье. Санал дарга аа. 

Х.Болорчулуун: Санал хэлчихэв үү дээ. Үндсэндээ. Б.Бейсен гишүүн асуултаа асууя.

Б.Бейсен: Би саналаа бас давхар хэлчихье. Түрүүн нэгдүгээр асуудалтай холбоотой. 
Энэ жил ер нь хадлан бэлчээр муу байгаатай холбоотой малчдын амьдрал нэлээн хүнд байна. Махны экспортын асуудал байж байна.

Малчид хүүхдүүдээ сургаж чадахгүй байна. Тийм учраас энэ асуудалд эртхэн анхаараад сая гишүүдийн саналыг хүлээж авч махны экспортын асуудлыг эртхэн шийдэх шаардлагатай байна. Энэ санал хэлчихье. 

Хоёрдугаарт, Ерөнхийлөгчийн санаачилсан үндэсний аюулгүй байдлыг хангах талаар авах арга хэмжээний тухай Улсын Их Хурлын тогтоол гарсан. Би сая хавар чуулган завсарлахаас өмнө Хүнс, хөдөө аж ахуйн сайдад бас сануулж анхааруулж байсан. Одоо хөдөө тэр гантай холбоотой хүнсний ногооны тариалалт муу байна. Энэ жил ер нь түрүүчийн Ерөнхийлөгч санаачлахад ч гэсэн Их Хурал дээр ч гэсэн урд хөршийн КОВИД, хойд хөршид маань дайн болж байгаатай холбоотой эх орны хөрсөнд ургасан хүнсний ногоогоор ард иргэдээ хангая гээд байцаа, төмс, лууван, сонгино гэх мэт. Гэтэл жинхэнэ нөгөө жижиг, дундын зээл чинь эзэд нь хүрээгүй. 
Сая би Баяннуур сумаараа явсан. Их хэмжээгээр ногоо тариалдаг улсууд тэр зээлийг нь авч чадаагүй. Энэ жил ер нь хэчнээн га тариалсан юм? Одоо хэчнээн тонныг дотоодыг хангах боломж байна вэ? Ер нь тэр талаар асууя. 
Импортоор хэчнээн төрлийн жимс, ногоо авч байна? Энэ талаар мэдээлэл авъя. 
Гуравдугаарт мал эмнэлгийн асуудлын талаар. Ер нь сумдын мал эмнэлгийг хувьчилсан шүү дээ. Түрүүн гишүүд бас ярьж байна. Вакцин дутагдалтай байна. Эмч нар нь дутагдалтай байна. Мал эмнэлгийг ер нь төрийн мэдэлд авч болдоггүй юм уу? Буцаагаад. Зарим газарт нь тэр мал эмнэлгийн хуучин байрыг зарчихсан байна шүү дээ. Ерөөсөө. 
Тийм учраас энэ дээр онцгой анхаараад төрийн мэдэлд авахгүй бол 80-аад сая малтай байдаг. Хувийн хэвшилтэй байж байгаа нь зохимжгүй юм шиг санагдаад байх юм. Жишээлбэл, Алтанцөгч, Баяннуур суманд энэ хавар гарсан шүлхий өвчнийг 20 хоногийн дотор бид ингээд яачихлаа. Хөл хориог нь цуцалчихсан. Дараа нь дахиж мал шүлхийдэж байна гээд аймгийн онцгой комисс мэдээлсэн чинь нуун дарагдуулсан. Үүнийг. Дахиж Баяннуур суманд дэгдээд ингээд ийм байдал гарч байна шүү дээ. 

Тийм учраас зарим улсууд нь хариуцлага тооцож байхгүй бол. Хохирлыг нь тэд нараар төлүүлэх юм уу. Ийм хэмжээний асуудлууд байж байна. Энэ талаар ямар мэдээлэлтэй байна. Бас тэр малын шүлхий өвчин. Тэр улсын мэдэлд авах тал дээр та нар санал бодол ямар байна? Энэ хоёр асуудал дээр асууя. 
Х.Болорчулуун: 1 номер. Ц.Болорчулуун дарга хариулъя.

Ц.Болорчулуун: Б.Бейсен гишүүний асуултад хариулъя. 

Тэгэхээр Монгол Улсын Ерөнхийлөгчийн санаачилсан хөдөлгөөнийг хэрэгжүүлэх хүрээнд хөтөлбөр батлагдсан. Хөтөлбөрийн хэрэгжилтийн хүрээнд бид тодорхой хэмжээний ажлуудыг хийгээд хамгийн чухал асуудлаас 2023 оны төсөвтэй холбоотойгоор хөрөнгө мөнгөө тусгаад энэ хөтөлбөрийг хэрэгжүүлэх чухал асуудал байгаа. Энэ дээр энэ жилийн батлагдсан хөтөлбөрийн хүрээнд төсвүүдээ ингээд Сангийн яаманд хүргүүлээд ажиллаж байгаа. 
Хүнсний ногооны тариалалт өнгөрсөн жилийнхээс бид бас нэмэгдүүлэх чиглэлээр 1500 га-гаар нийт тариалалтыг нэмэгдүүлсэн. Ингээд энэ жилийн тухайд нийтдээ 11 мянган га-д тариалалт хийгээд 125 мянган тонн хүнсний ногоо хурааж авах ийм урьдчилсан баланс гараад байгаа. 

Тэгэхээр мэдээж хүнсний ногоо хураах хураалтын ажил эхэлж байгаа хэдий боловч цаг агаарын нөхцөл байдал тааламжтай байх юм бол бид төлөвлөсөн хугацаа хурааж авахад бэлэн байна гэж ингэж үзэж байгаа. 
Зээлийн асуудал бол бид түрүүн бас сайд мэдээлэлдээ хэлсэн байгаа. Ногоочид маань үнэхээр бүртгэлжүүлэлтийн асуудал түвэгтэй байдаг учраас банк дээр зээлийн түүх байхгүй. 
Ингээд тогтвортой үйл ажиллагаа явуулж байгааг батлах нотлох баримт байдаггүй учраас зээл олгоход банкны асуудал нэлээд хүндрэлтэй байсан. Сүүлийн гурван жил дараалж Монгол Улсын Засгийн газраас хөнгөлөлттэй зээлийг гаргаад сүүлийн хоёр жилд нь хүнсний ногоочдод зээлийн эх үүсвэрийг шийдэж өгснөөр энэ жилийн тухайд нийт шийдсэн 50 тэрбум төгрөгөөс 27 тэрбум төгрөгийн зээлийг ногоочид маань гар дээрээ авсан нь тодорхой хэмжээний дэвшил гарч байгаа гэж үзэж байгаа. 
Ингээд цаашдаа бид энэ жилийн тухайд энэ нэр бүхий 10 төрлийн хүнсний ногоонд урамшуулал олгосноор ногоочдыг бүртгэлжүүлэх ийм бүрэн боломж үүсэж байгаа. Үүн дээр үндэслээд цаашдаа зээлийн түүх үүсэж ногоочдод бид тодорхой хэмжээний дэмжлэг олгох ажил цаашдаа уламжлал болоод ингээд үргэлжлээд явах байх гэж ингэж үзэж байгаа. 
Мэдээж орон нутагт ажиллаж байгаа ногоочид, тэр дундаа баруун аймагт байгаа ногоочид бол зээлийн түүх байхгүй. Арилжааны банкан дээр барьцаа хөрөнгийн асуудал шаардагддаг. Банкны шаардлага нэлээд өндрөөр тавигдаж байгаа учраас ийм зээл авах асуудал дээр тодорхой хэмжээний хүндрэл болоод гарч байсан. Тодорхой хэмжээнд ахиц дэвшил гарч байна гэж ингэж харж байгаа. 
Х.Болорчулуун: Энэ ногоочдын ногооны урамшуулалтай холбоотой харин Хүнс, хөдөө аж ахуйн яам бол бас ногоочдыг цахим бүртгэлд хамрагдуулж бүртгэлжүүлэх ажлыг нэлээн сайн хийж байгаа. Аймаг болгонд хуваагдаад ингэж группэлж гараад ажлаад дууссан уу? Одоо. Сайн байна. 
4 номер нэмж хариулъя дээ. Тийм. Д.Батчулуун дарга.

Д.Батчулуун: Б.Бейсен гишүүний асуултад хариулъя.

Мал амьтны эрүүл мэндийн тухай хууль 2018 оны 6 сараас хэрэгжиж эхэлсэн. Энэ хуулийн гол концепц нь олон улсын жишигт нийцсэн мал эмнэлгийн тогтолцоог Монгол Улсад бүрдүүлсэн ийм маш сайн хууль болсон. 
Гол нь хуулийн хэрэгжилтийг эрчимжүүлэх, дээд шатнаас анхан шатны нэгж хүртэл энэ хуулийн тогтолцоог мөрдүүлэх, хэрэгжилтийг хангах энэ ажлууд маань дутуу, бас санасанд хүртэл явагдахгүй байгаа учраас буцаад энэ гоц халдварт өвчин гарч байгаа үед нэгжүүдийг, мал эмнэлгийн тасгуудыг, мал эмнэлгийн нэгжүүдийг улсад авах гэсэн ийм асуудлуудыг сумдаас, аймгуудаас нэлээн тавьж байгаа. Бид Мал эмнэлгийн мэргэжлийн зөвлөл, бас мал эмнэлгийн чиглэлийн судлаач, эрдэмтэн докторуудын хүрээнд бид нар яамны асуудлыг богино хугацаанд ярихаар шийдвэрлэж байгаа. Шийдсэн явж байгаа. 

Хоёрдугаар нэг асуудал. Түрүүн би бас Та бүхэнд хэлж байсан. Энэ шүлхий өвчинтэй тэмцэх богино хугацааны тактик, стратегиа шинэчилсэн учраас аймгуудын мал эмнэлэг, сумдын мал эмнэлгүүдтэй байнгын цахим уулзалтуудыг хийж байна. Гол анхаарах зүйл бол ерөөсөө өвчнөө битгий нуугаач. Богино хугацаанд мэдээлж байгаа ч гэдэг ийм асуудал тавьж байгаа. 
7 сарын 28-нд би яг Алтанцөгц, Баяннуур суман дээр өөрөө очиж ажилласан. Баяннуур сумын тэр Олон нуур, Эрэгт гэсэн энэ багууд дээр би очиж ажилласан. Яг өөрөө үзлэг хийсэн. Тэнд шүлхийгээр шинж тэмдэг үзүүлсэн бог мал байсан. Аймгийн нөөцөд байсан вакцинуудыг бүгдийг нь гаргасан. Эндээс Завхан аймгийн нөөцөд байгаа вакцинуудыг явуулаад Баяннуур, Алтанцөгц, Толбот сумын мал амьтдыг бүгдийг нь 8 сарын 01-ээс 8 сарын 05-ны хооронд дархлаажуулчихлаа явж байгаа. 
Одоо мал эмнэлгийн байгууллагууд, шат шатны хүмүүс дахин дахин хэлж байгаа зүйл өвчнийг ерөөсөө огт нууж болохгүй. Бидний боловсруулсан хэрэгжүүлж байгаа богино хугацааны тактикийн хүрээнд бид богино хугацаанд, ялангуяа ирэх жил гэхэд гоц халдварт өвчнийг, шүлхий өвчнийг улс орон даяар хумьж авах ийм л зорилт тавин ажиллаж байна. Энэ хүрээндээ бид маш их ажил хийгээд явж байна. 
Гол нь малын эмчээ сургах, бэлтгэх, мэдлэгжүүлэх ажил маань тодорхой хугацаанд хоцрогдоод явж байгаа. Одоо зайны сургалтаар кредитийн системд шилжүүлчихсэн шинэлэг ийм төгсөлтийн дараах боловсролын хөтөлбөр боловсруулсан ажилд оруулахаар бэлэн болоод байж байна. 

Х.Болорчулуун: Ц.Туваан гишүүн асуулт асууя.

Ц.Туваан: Энэ чухал хөтөлбөр. Тэгээд Монгол Улсын Ерөнхийлөгч У.Хүрэлсүх санаачлаад, чухал шийдвэрийг Их Хурал гаргасан. Манай дээр нөгөө цаасны асуудал болчихдог. Хэрэгжилтийн асуудал дээр удаашраад. Тэгж тэгж байгаад сүүлдээ нөгөө Беларусийн үхэр шиг болоод алга болдог л доо. 

Тэгэхээр энэ нөхцөл байдал давтагдах вий гэж санаа зовж байна. Тэгээд түрүүн 1.7 их наядаас ямар хэмжээний асуудал нь энэ онд шийдэгдсэн бэ гэдэг асуултыг асуусан. Тэгээд энэ дээр салбаруудаа яриад 523 тэрбум төгрөг шаардлагатай гээд. Энэ мэдээлэл чинь уг нь 1.7 гээд гарсан. Тэгээд мэдэхгүй. Энэ жилээс юм уу, эсвэл 2023 оны төсөвт гээд ингээд харахаар ирээдүйд юм шиг ингэж харагдаж байгаа юм. 

Тэгэхээр энэ дээрээ нэмээд Монголбанкны 1 их наядаа тавьчихсан яваад байгаа юм уу? Ингээд жоохон таамаг маягтай. Энэ танилцуулга тийм байна шүү. 

Хоёрдугаарт, Монголбанкийг ашигла гэдэг саналыг би маш олон удаа хэлсэн. Ажлын хэсэг дээр. Тэгээд энэ зуны сар чинь дуусаж байна. Энэ оны төгсгөл рүү орлоо. Бүгдээрээ 9 сарын 01-ний бүх хүмүүсийн энэ сэрэлт, эргэн эрэлттэй адилхан л манай яам бас энэ зуны хугацаанд энэ ажлаа сайн явуулчих л байж дээ. Одоо ингээд ярьж байна гэдэг юм яримааргүй л байгаа юм. Уг нь мөнгийг нь шийдчихээд гарчихсан. Тэрийг хэрвээ ярьж байгаа бол тэр чинь боломж байгаа л гэсэн үг шүү дээ. 

Тэгэхээр энэ асуудлаа одоо маш яаравчлаарай. Тэгэхгүй бол энэ тоо чинь ингээд явахгүй. Тэгээд энэ чинь хоосон цаас болчихвол хайран ажил хөдөлмөр юм даа. Тэгээд энэ дээр гаднын тээвэр ложистик, дайн байлдаантай холбоотой асуудлууд дээр бид нэлээн яригдаж байгаа энэ цаг үед нөхцөл байдал чинь гадаад талаасаа сайжрахгүй. 

Тэгэхээр бид дотоодынхоо энэ асуудлаа л илүү сайжруулъя гэж сайн хөтөлбөр цаасан дээр баталсан. Хэрэгжилтийг нь сайн хангаарай гэж хэлье. 
Тэр хүнсний ногооны урамшуулал дээр гол нь 19 нэр төрлийн түншлэлээр 100 хувь хангах гэдэг дээр чинь хүнсний ногоонууд чинь орчихсон явж байгаа. 

Тэгэхээр үүний гол хөшүүрэг ч нь бид нар бас л Байнгын хороо нэлээн зовж байж, ажиллаж байж, ногоочидтой уулзаж байж, гишүүд орон нутгаар ажиллаж байж үүнийг чинь гаргаж ирсэн. Үүний л үр дүн шүү дээ. 

Тэгэхээр үүнийгээ одоо энэ хүнсний ногооны урамшууллаа сайн сурталчлах ажлаа сая дууссан л тэгж байна. Харин хаа очиж энэ яаманд энэ салбараа мэддэг Д.Есөн-Эрдэнэ, Д.Баянбат гээд сайн газрын дарга нар байгаа юм байна. Эд нарыгаа яамдын удирдлагууд нь сайн дэмжээд ажлыг нь сайн хийлгээрэй.

Телевизээр цаг аваад, ялангуяа Үндэсний олон нийтийн телевизээр цаг аваад энэ хүнсний урамшууллынхаа тэр схемийг маш хялбарчилсан байдлаар нэг хоёр удаа, гурван удаа тайлбарлачих. 
Сүүний урамшуулал дээр бараг математикийн нарийн мэргэжлийн математик ч ойлгохооргүй схем зурж байгаад зургаа, долоон жил алдаж байсан шүү. Тэрийгээ болиод маш энгийн ногоочид шууд ойлгохоор схемээ энэ сошиал фэйсбүүк юм хумаар тавь. Тэгэхгүй бол ингээд энэ жилийн юмыг нөгөө урамшаад ногоогоо тариад ирж байгаа ногоочдынхоо урмыг хугалалгүй энэ юманд нь хамруулаад ингээд туслаад ингээд явчих. Сая тэр сургалтууд явсан байна лээ. Тэгэхдээ бас зарим манай Төв аймгийн сумдууд дээр тэр ирээгүй, хамрагдаагүй гэсэн ногоочид нэлээн л ярьж байна лээ. Тэгэхээр энэ асуудлуудаа анхаараарай гэж хэлье. 
Тэгээд түрүүн тэр газар тариалангийн нийлүүлэлтийн бодлогоо хариулаагүй. Тэгэхээр энэ эд нарыг нэмээд дараа нь ч юм уу, бичгээр ч юм өгөөрэй.
Х.Болорчулуун: Гишүүд асуулт дээр асуултаа яг товч тодорхой асууя. Үг дээрээ саналаа хэлье гэдгийг хэлэх байна. Одоо бол асуулт, санал тусдаа. 1 номер. Ц.Болорчулуун дарга хариулъя. 

Ц.Болорчулуун: Ц.Туваан гишүүний асуултад хариулъя. 

Тэгэхээр Монгол Улсын Ерөнхийлөгчийн санаачилсан хөтөлбөрийн хэрэгжилтийг бид одоо явж байгаа ажлуудаа бас энэ хөтөлбөрт тодорхой хэмжээгээр тусгасан байгаа. 

Тэгэхээр энэ явж байгаа ажлуудын үр дүнгээр 2022 онд хэрэгжүүлэх ажлууд тодорхой төсөвтэйгөөр явж байгаа. Үүнийгээ дүгнээд тооцоо судалгааг нь гаргаад явж байгаа. Үүнийгээ та бүгдэд тодорхой дахиад танилцуулах боломжтой гэж үзэж байгаа. Нийт 523 тэрбум төгрөгийг 2023 оны төсөв дээр тусгаж байгаа юм. 
Бид 1.7 их наяд төгрөгийг ирэх 4 жилд хэрэгжүүлнэ гээд ирэх дөрвөн жилд 2023 онд нийтдээ 410 тэрбум төгрөгийг санхүүжүүлэхээр төлөвлөсөн. Үүнээсээ гадаадын зээл, тусламжаа оруулаад 523 тэрбум төгрөгийг 2023 оны төсөв дээр тусгаад явж байгаа. 
Үүний зэрэгцээ ер нь энэ жилийн тухайд Монгол Улсын Засгийн газраас бас 930 тэрбум төгрөгийн зээлийн эх үүсвэрийг шийдсэн. Энэ бол хуультай холбоотойгоор, мах, гурилын хомсдолтой холбоотойгоор мах, гурил дээр 230 тэрбум төгрөг, хөдөө аж ахуйн салбарт 380 тэрбум төгрөг, мөн импортлогч аж ахуйн нэгжүүд хүнсний хангамжийг бүрдүүлэх зорилгоор 320 тэрбум гээд ингээд 930 тэрбум төгрөг шийдсэн. 
230 тэрбум төгрөгийн ажил түрүүн сайдын тайлбарласнаар мах, гурилынхаа ажлыг Монголбанкан дээр вексель бичих буюу репо зээлийн санхүүжилтээр шийдэхээр явж байгаа. 
380 тэрбум төгрөгөөс нийтдээ 243 тэрбумын зээлийн эх үүсвэр хөдөө аж ахуйг дэмжих зээл гараад нийтдээ 63 орчим хувьтай хэрэгжээд явж байгаа. 
320 тэрбум төгрөгийн зээлийн эх үүсвэр хараахан хэрэгжээгүй. Энэ бол мэдээж арилжааны банкууд Монголбанкны бодлогын хүү нэмэгдсэнтэй холбоотойгоор зээлийн хүүд өөрчлөлт оруулах саналыг ирүүлснээр ингээд 9 сарын 01 хүртэл арилжааны банкнууд зээлээ түр зогсоосон шалтгаанаар хэрэгжээгүй байгаа. 
Үүнтэй холбоотойгоор бид Монголбанктай удаа дараагийн уулзалтыг хийж, ер нь хөтөлбөрийг хэрэгжүүлэх, энэ хэрэгжээгүй байгаа зээлүүдийг нэгмөсөн хэрэгжүүлэх зорилгоор 1 их наядын Засгийн газрын бондыг гаргая. Сангийн яам. Тэгээд үүнийг нь Монголбанк санхүүжүүлээд явах ийм зориулалтаар энэ ажлуудыг ингээд хийгээд явж байгаа гэдгийг тайлбарламаар байгаа юм. 
Энэ хавар манай Байгаль орчны байнгын хороо хоёр, гурван асуудлаар тодорхой ажлын хэсгүүдийг байгуулж орон нутагт ажилласан. Үүний үр дүнд Байнгын хорооноос манай салбарын бүх чиглэлд өгсөн тодорхой заалтууд бүхий тогтоолууд гарч энэ тогтоолынхоо хэрэгжилтийг хангах зорилгоор Ерөнхийлөгчийн санаачилсан хөтөлбөрийн тодорхой ажлуудыг нь тусгаад ингээд явж байгаа. 
Үүнтэй холбоогтойгоор хүнсний ногооны урамшууллын асуудал бас Байнгын хорооноос гаргасан тогтоолын шийдвэрийн үндсэн дээр ингээд хэрэгжүүлэхээр явж байгаа. Бид түрүүн хэлсэн орон нутагт энэ хүнсний ногоочдыг бүртгэлжүүлэх, урамшууллыг хэрхэн хэрхэн олгох тал дээр ажлын хэсгүүд тал талд гарч ажиллаад тодорхой хэмжээнд нийт 8 мянга орчим ногоочдыг өнөөдрийн байдлаар бүртгэлд хамруулаад байна. 
Үүнийг сурталчлах ажил дээр хүнсний ногооны урамшуулалд хэрхэн хамрагдах талаар шторкыг бэлдсэн байгаа. 
Тантай санал нэг байна. Үүнийг орон нутагт хэвлэл мэдээллийн хэрэгслээр сурталчлах тал дээр тодорхой ажлыг зохион байгуулж ажиллая гэдгийг хэлмээр байна. 
Ер нь эрэлтэд суурилсан нийлүүлэлт гэдэг дээр тодорхой хэмжээний төлөвлөгөөнүүдийг гаргасан. Энэ хүрээнд хаврын тариалалтууд явж байгаа. Үүнийг танд албан ёсоор бичгээр хүргүүлье гэдгийг хэлмээр байна. 

Х.Болорчулуун: Ц.Туваан гишүүн нэмж тодруулж асууя. 1 минут Ц.Туваан гишүүн дээр. 

Ц.Туваан: Тэр сүүний эрчимжсэн аж ахуйг нөгөө зээл шилжилт бага хувийн хүүтэй зээл оруулах салбарт оруулсан уу гэдэг тодорхой асуулт дээр тодорхой хариулт авъя. 

Хоёрдугаарт, тэр саяын Монголбанкны урьдны гаргасан тэр 3 хувийн хүүтэй зээлүүдээ битгий энэ 1 их наядтайгаа холиорой. Нэмж юм яриарай. Юу яриад тэр. Сая репо санхүүжилтээр явж байгаа юун дээр Монголбанкны бодлогын хүү нэмэгдсэнтэй холбогдуулаад гээд. Тийм юм байдаггүй шүү дээ. Репо дээр чинь тухайн дараа нь бодлогын хүү нэмэгдсэн хасагдсанаас үл хамаарч энэ асуудал чинь явдаг шүү дээ. 

Тэгэхээр иймэрхүү асуудлуудаа ялгаж яваарай. Тэгээд нэг хойд хормойгоо авч урд хормойгоо нөхнө гэдэг шиг урд хийсэн ажлаа энэ юм руу оруулж, тоо руу оруулж яривал энэ ажлын чинь бодит үр дүн гарахгүй шүү гэж хэлье. 
Х.Болорчулуун: Сүүн дээр тодруулж хариулъя. Сүүний талаар. 1 номер. 
Ц.Болорчулуун: Сүүн дээр эрчимжсэн мал аж ахуй эрхлэгч дэмжлэг олгох зээлээ энэ Засгийн газрын гаргасан 320 тэрбум төгрөгийн зээлд хамрагдсан. Тэгэхдээ энэ зээл бол явж эхлээгүй байгаа. 

Тэгэхээр эхлээгүй гэсэн үг. Зүгээр хуулиар батлагдсан мах, гурилын 230 тэрбум төгрөг бол энэ хуультай учраас энэ Монголбанкаар дамжаад явдгаараа явна гэдгийг хэлнэ. 1 их наяд бол үүнээс тусдаа байгаа гэдгийг хэлье. 
Х.Болорчулуун: Ж.Батжаргал гишүүн асуулт асууя. Төв аймгийн.

Ж.Батжаргал: Эхний асуудалтай холбогдоод гурван санал байгаад байгаа юм. 

Нэгдүгээрт, цаг агаарын төлөвийг чинь харахаар зэрэг 9 сарын хоёрдугаар арав хоног нэлээн тийм хур тунадастай байх нь. Үүнээс болоод ургац хураалтын ажил жаахан хойшлоод, тэгээд хүйтэнтэйгээ дараагийнхаа юмтай залгачих гээд байна. 

Тийм учраас технологийн хувьд нэлээн сайн цаг хугацаагаа шахаж ажиллахгүй бол болохгүй болчхоод байна. Дан дамаа Төв аймаг бол Монголын хүнсний ногоо, малын тэжээлийн ургамал, төмсний үйлдвэрлэлийн дийлэнхийг хангадаг. Энд өнөө ажиллах хүчин их шаарддаг ийм үйл явц учраас цэргийн албан хаагчдыг татан ажиллуулах тал дээр бүр онцгой анхаарал хандуулмаар байна. 9 сарын 03-наас эхлээд ургац хураалтад оръё гэж байгаа. 
Одоогийн байдлаар надад ирчхээд байгаа саналаараа 3 мянга орчим ажиллах хүч шаардлагатай байна. Нэмж гаднаас гэдэг ийм санал ирээд байгаа. Үүнийг яам онцгой анхаарч өгөөч гэж ингэж хэлэх байна гэж. 
Хоёр дахь зүйл. Бодлогыг нь тогтвортой хийгээд тодорхой байдал нь чухал байгаад байна. Энэ мах үйлдвэрлэл, экспортын асуудал дээр янз бүрийн бодлого гаргаад байгаа явдал явж явж энэ салбар үйлдвэрлэлийг өөрийг нь унагаад болж өгөхгүй байгаа юм.

Тийм учраас энэ дулааны аргаараа байна уу, ямар технологиороо байна мах бэлтгэлийнхээ ажлыг хийгээд тогтвортой экспортод гардаг энэ арга хэмжээгээ ч тогтвортой авч хэрэгжүүлмээр байгаад байгаа юм. Одоо энэ жилийн энэ үнэгүйдэл үүсэж байгаа тэр явдал энэ ийг тогтворгүй бодлогын үр дүн байхгүй юу. Одоо үр дагавар. Үүнээс үүдэлтэй ийм гарч ирж байна шүү. 

Тийм учраас энэ мах экспортынхоо асуудлыг онцгой анхаарал хандуулж шийдмээр байна. Үүгээрээ дамжуулж энэ хөдөө аж ахуйн салбарын өрсөлдөх чадварыг нэмэгдүүлэх бололцоо боломж бий болох юм гэж ингэж харж байгаа. 
Гурав дахь хэлмээр байгаа зүйл бол стратегийн нөөц 100 мянган тонн, технологийн нөөц 18 мянган тонноос доошгүй байхаар ингэж бид тооцож байгаа. Ингээд тооцох юм бол 120 орчим тэрбум төгрөг давын өмнө шаардлагатай болж байгаа юм. Үүнийг шийдэх ёстой бид. Тэгэхдээ мэдээж 2022 оны төсөв дээр суугаагүй нь үнэн. Ямарваа нэгэн байдлаар нөөц бүрдүүлэлтээ хийгээд 2023 оны төсөвтөө суулгаж мөнгөнийх нь асуудлыг шийднэ гэж тооцож яам хийх юм бол тариалчдынхаа бүтээгдэхүүний борлуулалтад нэлээн том дэмжлэг болно. Нөгөө талдаа аюулгүйн нөөц хийгээд, технологийн нөөцөө ямар ч асуудалгүй бүрдүүлээд авах ийм нөхцөл хангагдана. Энэ дээрээ маш зоригтой, хатуу байж энэ асуудлаа шийдэх ёстой шүү гэдгийг хэлье. 
Сайд сая буруу ойлгочихсон. Бид тариаланчдад өгөх өглөгөө дуусгачихсан гэж ингэж ярьж байна лээ. 4.5 тэрбум төгрөг дутуу байгаа. Тэрийгээ дуусгах хэрэгтэй байна. Нэг. 

Хоёрдугаарт, хүмүүст дизель түлш аваад урьдчилгаа мөнгөө тушаачихсан тэр мөнгийг нь аваачаад будааны үнэ өгчихсөн байхгүй юу. Сая. Тэр чинь 6.7 тэрбум төгрөг байгаа. Одоо бид намрын ургац хураалтын шатахууныхаа асуудлыг шатахуун нийлүүлэгч нараасаа яриад эхлэнгүүт өмнөх мөнгөө өг гэдэг ийм асуудал яригдана. Үүнээс чинь болоод цаг хугацаа алдаж, гэрээ хэлцэл чинь хойшлогдоно шүү. 

Тийм учраас өнөө маргаашгүй энэ шатахууны урьдчилгааг будаанд өгчихсөн энэ мөнгөнийхөө асуудлыг зөв зохистой шийдэж, намрын ургац хураалтын бэлтгэлээ бүрэн хангах ёстой шүү гэдгийг зориуд хэлмээр байна. Ингэж байж энэ асуудал шийдэгдэх ёстой гэж хэлье.

Хэлэлцэж байгаа хоёр дахь асуудалтай холбогдуулаад хоёр гуравхан тодорхой санал байгаад байгаа юм. 

Нэгдүгээрт…/минут дуусав/

Х.Болорчулуун: Санал дээр хэлчихгүй юу. Саналаа. Асуултад хариулъя. 1 номер. 

Ц.Болорчулуун: Ж.Батжаргал гишүүний асуултад хариулъя. 

Тэгэхээр таны хэлж байгаатай санал нэг байгаа юм. 2023 оны стратегийн нөөц бүрдүүлэх 100 мянган тонн, технологийн нөөц бүрдүүлэх 18 мянган тонн гэдэг дээр бид ер нь явж ирсэн уламжлалаар энэ намрын ургацаас нөөцөө бүрдүүлдэг. Бүрдүүлэлт, тооцоогоо нийлээд дуусахад оны төгсгөл болдог. 

Тийм учраас ирэх оны төсөв дээр энэ хөрөнгийг төсөвлөж тавьж явдаг учраас энэ төсвөө бид ирэх оны төсөв дээр тавиад явж байгаа. Төсөв батлагдахаар бид нөөцөө бүрдүүлсэн хэмжээгээрээ он гарангуут цагаан сараас өмнө амжуулаад энэ хөрөнгийнх нь асуудлыг шийддэг байгаа. Тэгэхээр энэ асуудал ингээд явж байгаа гэж ойлгож болно. 
Яг өнөөдрийн байдлаар өнгөрсөн 2022 оны тариаланчдаас авсан будааны үлдэгдэл 4.5 тэрбум төгрөг байгаа. Тэгээд сан өчигдөр дансанд нь мөнгө орж ирсэн байгаа. Тэгээд өнөөдөр үүнийг төлбөрийг бүрэн барагдуулна гэдэг утгаар сайд хийсэн байх. Үүнийг хийчихнэ. Мэдээж шатахууны компани буюу тухайлах юм бол “МТ” компанид 3.1 тэрбум, “НИК”-д 552 сая төгрөгийн өрийн асуудал байгаа. Энэ сан мөнгөтэй болж байгаа учраас бид үүнийгээ хийж байж дараагийн гэрээ хэлцэлдээ орохоороо тохиролцсон байж байгаа. 
Тэгэхээр сангийн будаа тодорхой хэмжээнд борлуулагдаад мөнгөтэй болсон учраас энэ асуудлуудаа шийдэхэд бүрэн бололцоотой болсон байгаа. 
Х.Болорчулуун: Тийм. Ургац хураалт дээр оюутан цэргүүд ажиллуулах хүний нөөцийн талаар асуусан уу? 2 номер. Д.Есөн-Эрдэнэ.

Д.Есөн-Эрдэнэ: Энэ жил ургац хураалтад оюутан, цэргийн албан хаагч нарыг ажиллуулах талаар холбогдох ажлуудыг зохион байгуулж байгаа. Аймгуудаас нийтдээ захиалга авсан. 4773 хүнийг ургац хураалтын ажилд нэмэлтээр авъя гэдэг ийм захиалга ирсэн. 2399 нь оюутан, 2377 цэргийн албан хаагч нар байгаа. 
Эхнээсээ Дотоод хэргийн их сургуулийн оюутнууд цэргийн зохион байгуулалттай байдаг учраас Дотоод хэргийн их сургуулийн оюутнуудад захиалга өгсөн. Эд нар бүх оюутнуудаа гаргая гэсэн. 1400 сонсогч оюутнууд байгаа. Ургац хураалтын ажилд гараад байгаа. 
Цэргийн юун дээр бол Жанжин штабтай бас ярьж байгаа. Тэгээд энэ жил бас бүтээн байгуулалтын ажлууд дээр зам болон бусад төмөр зам гээд ажиллаж байгаа гэсэн. Тэгээд энэ дээр бас бид өчигдөр ургацын комиссын хурал дээр ингээд ярилцсан. Энэ дээр цэргийн албан хаагчийг ойрын хугацаанд гаргах талаар холбогдох ажлуудыг зохион байгуулж байгаа. 
Х.Болорчулуун: Ж.Батжаргал гишүүн дэмжиж асууя. 1 минут.

Ж.Батжаргал: Тийм. Тэр хүнсний хангамж, аюулгүй байдлын асуудал дээр бид энэ зорилтот түвшингүүдээ хангах асуудлыг л онцгой анхаарал хандуулмаар байгаа юм. Олон том зорилтууд бид дэвшүүлчихсэн. Түүнийг хангах ёстой. Энд удирдлага зохион байгуулалтынх нь хүрээнд шуурхай авч хэрэгжүүлмээр олон ажлууд байгаад байгаа шүү гэдгийг зориуд хэлье. 
Эрчимжсэн аж ахуйн хөгжлийн асуудал дээр гаднын ганц нэг төслүүд яриад тэд дэндүү цаг алдаж байгаа удаж байгаа юмнууд байгаа. Дотоод нөөц бололцоогоо бид дайчилмаар байна. 

Тийм учраас “Монбиллиард” гэдэг юм уу, “Алатау” гэдэг юм уу, “Хар тарлан” гэдэг юм уу энэ үхрүүдийнхээ гуньж бойжуулалтын яаж хийж гаднаас оруулж ирэх гээд байгаа үхрээ нөхөх вэ гэдэг юмаа бодох хэрэгтэй. Одоо худлаа нэг ганц улсын нэр яриад суугаад баймгүй байна л даа. Энэ чинь. Байж байгаа нөөцөө тооцож үзэж түүнээсээ бүрдүүлэлтээ хийх талын арга хэмжээг бид шуурхай авах хэрэгтэй байна. 
Дээр нь малын удмын сан дээрээ…/минут дуусав/

Х.Болорчулуун: Д.Өнөрболор гишүүн асуултаа асууя. 
Д.Өнөрболор: Баярлалаа. Монгол Улсын хэмжээнд энэ тариалалтын эргэлтийн талбай 860 мянган га байдаг бол энэ жил 570 мянган га-д энэ жил тариалсан байгаа юм байна. 
Тэгээд өнөөдөр Монгол Улсын Ерөнхийлөгч хүнсний хангамж, аюулгүй байдалд онцгой анхаарч Улсын Их Хурлын 36 тоот тогтоолыг баталсан байгаа. 
Тэгээд 860 мянган га эргэлтийн талбайг 2026 он хүртэл сая 100 га хүртэл нэмэгдүүлж экспортын таримал төрлийг нэмэгдүүлэх тал дээр тодорхой заалт болгон тусгасан байж байгаа. 
Гэтэл сая сайд танилцуулахдаа зөвхөн өртөг шингэсэн гурилыг л экспортлох бодлого яам барьж байгаа гэж тайлбарлаж байх шиг байна. 
Тэгэхээр би сайн ойлгосонгүй л дээ. Ерөнхийлөгчийн санаачилгын эсрэг шийдвэрийг яам гаргаж байна гэж ойлгох юм уу? Тариаланчид энэ экспортын урсгалыг нэмэгдүүлэх тал дээр маш их онцгой хүлээлттэй байгаа гэдгийг би энэ яамныханд онцгойлон хэлэх нь зүйтэй гэж бодож байна. 
Дараагийн нэг асуудал нь энэ салбарын бодлого зохицуулалттай холбоотойгоор энэ хэрэгжилт дээрээ бүх асуудлууд унадаг юм билээ. Энэ дээр 2022 оны байдлаар 2021 онтой харьцуулахад улаан буудайн тариалалт 50 мянган га талбайгаар буурсан байгаа юм. Энэ юутай холбоотойгоор ингэж буурсан байх вэ? 
У.Хүрэлсүх Ерөнхийлөгч Ерөнхий сайд байхдаа Атрын IV аяныг 2019 оны 12 дугаар сард зарлаж байсан. Тэгэхээр тариалалтын талбай яг тэр үед 100 мянган гаагаар нэмэгдэж байсан ийм үзүүлэлттэй байдаг юм байна лээ. Тэгээд яагаад энэ тогтоолын хэрэгжилт ийм шаардлага хангахгүй, бодлогын зохицуулалт нь өөрөө хэрэгжилт дээр очоод унаж байгаа ийм асуудал байна вэ гэдэг тал дээр би асууя.

Яамны өөрийнх нь албан ёсны сайт дээр 50 мянган га гэж хэлээд байгаа юм. Мэргэжлийн хяналтын сайт дээр бол 80 мянган га гээд байгаа юм. Тэгээд манай Сэлэнгийн хувьд гэх юм бол улаан буудайн тариалалтын талбай 20 мянган гагаар буурчихсан. Нийт улаан буудайн тариалалт 25 хувиар талбай бууралттай байна. Энэ бодлогын алдаа юу гэж би асуумаар байна. 
Нөгөөтэйгүүр энэ хэрэгжилттэй холбоотойгоор ер нь манай Байнгын хороон дээр тогтоол гарах ёстой юу? Дарга аа. Ер нь хэд хэдэн маш ноцтой бөгөөд чухал. Одоо өнөөдөр цаг хугацааг өрсөж шийдвэрлэхгүй бол болохгүй гурав, дөрвөн асуудал байна. 
Сая өмнө нь энэ нэгдүгээрх асуудал дээр би хөндөж хэлж байсан. Экспортын зах зээлийг нэмэгдүүлэх асуудал. Ерөнхийлөгчийн санаачилсан аяны хүрээнд гарсан тогтоолд импортыг багасгах, экспортыг нэмэгдүүлнэ гэсэн байгаа боловч бодлогын яам үүн дээр огт анхаарал хандуулахгүй байна гэж тариаланчид маш их бухимдалтай байна. 
Энэ нь юугаараа харагдаж байна вэ гэхээр сая тэр рапсын 35 мянган тонн. Тийм ээ. Өнгөрсөн жилийн хураалтаар. Энэ жилийн хураалтаар 60 мянган тонн. Нийтдээ 100 мянган тонн. Энэ нь 250 тэрбум төгрөг буюу түүнтэй дүйцэх хэмжээний валютын урсгал өнөөдөр ингээд бодлогын алдаанаас болж саарчихаад байгаа ийм нөхцөл байдал дээр тариаланчид маш их бухимдалтай байна. Энэ дээр Байнгын хороо анхаарах ёстой гэж бодож байна. 
Нөгөө нэг асуудал нь жилээс жилд манай улс шиг тарих үрээ хойш тавьчихаад тэгээд энэ чанартай чанаргүй янз бүрийн сортын үр импортолдог ийм бодлогогүй улс орон байхгүй гэдгийг хэлж байна. 
Тэгээд сайд сая чанаргүй, стандартын шаардлага хангаагүй нийцээгүй, будаа тариаланчдын үтрэм дээр байгаа гэж тайлбарлаж байна. Тариаланчид юу гэж тайлбарлаад байна вэ гэхээр яамны бодлогогүй асуудлаас болоод чанаргүй сортын үр импортолсонтой холбоотойгоор ийм үр дагавар үүсэж байна гэдэг асуудал ярьж байгаа. 
Тэгэхээр үүн дээр маш тодорхой үр дүнгүүдийг…/минут дуусав/

Х.Болорчулуун: Д.Өнөрболор гишүүн асууж байна. Аль ч улс түүхий эдээ экспортлохыг боддоггүй л дээ. Тэр бол улсын бодлого. Тийм ч учраас сайд түрүүн хэлсэн. Гурил үйлдвэрлээд гурилаа экспортод гаргах. Хивэг нь хүртэл Монголдоо мал аж ахуйдаа хэрэгтэй үлдэх ийм бодлогын үүднээс л яамны бодлого байгаа гэдгийг хэлж байгаа. 

Хариулъя. 1 номер.

Ц.Болорчулуун: Д.Өнөрболор гишүүний асуултад хариулъя. 
Таны хэлсэнчлэн ер нь нийтдээ өнөөдөр Монгол Улсын хэмжээнд 880 мянган га эргэлтийн талбай байна. Үүний үрийн тариалалтыг 570 гаруй мянган га-д нийт тариалалтыг гүйцэтгэсэн. Үлдэж байгаа талбайдаа бид ирэх жилийн тариалалтын бэлтгэл буюу уриншийг бэлтгэж байгаа. Тэгээд одоо ашиглаж байгаа талбайгаа сэлгээтэйгээ холбоотойгоор бид бүрэн ашиглалтад оруулж байгаа. 
Монгол Улсын Ерөнхийлөгчийн санаачилсан хөдөлгөөний хүрээнд хэрэгжүүлэх хөтөлбөр дээр бид нийтдээ 200 мянган га-гаар атар газрыг нэмэгдүүлье гэсэн ийм төлөвлөлтийг тусгасан байгаа. Энэ бол бид аймаг орон нутгаас авсан судалгаан дээр үндэслээд бүх 21 аймгийг хамарсан үр тариа, улаан буудай, төмс, хүнсний ногоо тариалах талбайгаа оролцуулаад нийт 200 мянган га-гаар нэмэгдүүлье гэж байгаа. 
Ер нь социализмын үед гарсан судалгаагаар Монгол Улсын хэмжээнд 1 сая 250 га газрыг газар тариалангийн үйлдвэрлэлд ашиглах боломжтой гэсэн судалгаа байдаг. Тэгээд бид энэ хүрээнд 200 мянган га-гаар нэмэгдүүлнэ. Үүнээс цааш улсын газрыг тариалангийн зориулалтаар нэмэгдүүлэх ийм боломж байхгүй. 

Тэгэхээр энэ хэрэгжүүлж байгаа төлөвлөгөөнийхөө хүрээнд бид 200 мянган га-д хүргэж эргэлтийн талбайгаа нэмэгдүүлнэ. Энэ дээр орон нутгууд бас тодорхой хэмжээнд судалгаа гаргаж байна. Үүнийг Газрын харилцаа, геодези, зураг зүйн газартай бид хамтраад хэрэгжүүлэхээр ингээд төлөвлөгөөндөө тусгаад ажиллаж байгаа юм. 
Улаан буудайн тариалалт өнгөрсөн жилийн түвшинд. Ер нь тариалалтын төлөвлөгөөг бид өнгөрсөн жил нь бэлтгэсэн уриншиндаа тулгуурлаж тариалалтаа хийдэг. Дээрээс нь бэлтгэсэн урин. Тэгээд хэдий хэмжээний ургац хурааж авах. Түүнтэйгээ уялдуулж бид ингээд хаврын тариалалтынхаа төлөвлөгөөг хийдэг. 
Энэ дээр ямар нэгэн тийм бодлогын алдаа гэхээсээ илүү бид тариаланчид энэ жилийн тухайд тухайлбал Сэлэнгэ аймаг 20 мянган агаар тариалалт буурч байгаа нь үүсэж байгаа нөхцөл байдал, цаг агаарын нөхцөл байдалтай холбоотойгоор. Бид хэдийгээр энэ жилийн тариалалт 4, 5 дугаар сард тааламжтай нөхцөлтэй бай, 4 дүгээр сарын сүүлээр тааламжтай нөхцөл байсан ч 5 дугаар сард цаг агаарын нөхцөл байдал хүндхэн байсан учраас аж ахуйн нэгжүүд маань улаан буудайн тариалалт дээр тодорхой хэмжээгээр багассан. Тэгэхдээ бид өнгөрсөн жилийн бэлтгэсэн уриншаас давж тариалалтыг хийсэн байгаа. 
Тэгээд га-гийн ургацаараа тооцохоор энэ жилийн урьдчилсан балансаар бид шаардлагатай ургацаа авах ийм тооцоо судалгаа гарч байгаа. 
2021 оны тариалалт яагаад нэмэгдэж тариалж байсан бэ гэхээр цаг агаарын нөхцөл байдал харьцангуй сайн байсан учраас бэлтгэсэн уриншаас гадна гуурсны тариалалт тодорхой хэмжээгээр нэмэгдэж байсан учраас ингэж тариалалт нэмэгдэж байсан. 
Таны Монгол Улсын Ерөнхий сайд У.Хүрэлсүх сайдын Атрын IV аян биш. Энэ Атрын III аяны хэрэгжүүлэх хугацаанд нийт тариалалтын хэмжээ 100 мянган га-гаар нэмэгдэж тариалж байсан. 
Үрийн нөөц бүрдүүлэх тал дээр бид жилдээ 50-иас 60 мянга орчим тонн үр шаардлагатай байдаг. Аж ахуйн нэгжүүд маань жилдээ 40 гаруй мянган тонн үрийн нөөцийг бүрдүүлж байна. Манай Хөдөө аж ахуйг дэмжих сангаар дамжуулж технологийн нөөцийг тодорхой хэмжээнд бүрдүүлдэг. Тэгэхдээ бид яамны зүгээс боломжийг нь бүрдүүлж хөрөнгө мөнгийг нь төсөвлөдөг. Ямар сортын үр, ямар чанартай үр авчрахыг мэргэжлийн байгууллага буюу Мэргэжлийн хяналтын ерөнхий газрын хяналт доор байцаагчдыг өөрсдийг нь авах гэж байгаа газар дээрээ ажиллуулж энэ үрийг импортоор тодорхой хэмжээнд оруулж ирдэг. 
Дотоодын үйлдвэрийн үйлдвэрлэл маань төдий хэмжээнд, тодорхой хэмжээнд бага байгаа учраас Монгол оронд нутагшсан сортын үрийг, нутагших ирээдүйтэй сортын үрүүдийг бид импортоор тодорхой хэмжээнд авах жилүүд байдаг. Ийм байдлаар үрийн шинэчлэлтээ зохих түвшинд хийж явдаг. Цаашдаа бодлого бол Дарханы ургамал, газар тариалангийн хүрээлэнгийн дотоодод үйлдвэрлэж байгаа…/минут дуусав/

Х.Болорчулуун: Д.Өнөрболор гишүүн тэр улаан буудайг экспортод гаргах асуудлыг хөндөж байна. Тийм ээ. 
Ер нь тэгээд манай улс чинь сүүлийн жилүүдэд, сүүлийн гэж ер нь энэ зах зээлийн нийгэмд шилжсэн хорин хэдэн жилд дотоодоосоо 100 хувь улаан буудайгаар хангасан жил тоотойхон шүү дээ. Дандаа импортын улаан буудай Оросоос авч байж ингэж дутагдлаа нөхөж ирж байгаа болохоор өнөөдөр улаан буудай гадагш экспортлох асуудал байж болохооргүй л байгаа юм л даа. 
Цаашдаа харин чанаржуулагч улаан буудай Оросын Холбооны Улсаас авч бас Монгол будаатайгаа хольж гурил болгож гаргах асуудлыг яамны бодлогын түвшинд яригдаж байгаа юм л даа. 
Д.Өнөрболор гишүүн нэмж асууя.

Д.Өнөрболор: Тийм. Тэр улаан буудай бол стратегийн үндсэн түүхий эд агуулгаараа бүхэлд нь гаргах гэдэг асуудлыг би хөндөөгүй л дээ. 

Ер нь гурилын стандартаас хасагдчихаад байгаа тэр будаа байгаа шүү дээ. Тийм ээ. Тэжээлийн будаа байж байна. Рапс байж байна. Бусад өөр. Тийм ээ. Тэр 200 мянган га-гаар нэмэгдэж байгаа тэр эргэлтийн талбай дээр экспортын зах зээл дээр гарч валют бий болгох хэмжээний энэ таримал төрлүүдийг л ингээд нэмэгдүүлэх тал дээр яам бодлогоо боловсруулж тийм ээ, төлөвлөгөөтэй ажиллах ёстой юм биш үү гэдэг асуудлыг л би яриад байгаа байхгүй юу. 
Тэгэхийн тулд тодорхой хэмжээний арга аргачлал байгаа юм шиг байна л даа. Яамнаас тодорхой зохицуулалт хийх. Тийм үү. Үндэсний аюулгүй байдлын зөвлөлд ч байдаг юм уу, тодорхой саналуудыг тодорхойлох. Тэр стандартаас хасагдчихаад байгаа будаа, бүтээгдэхүүн…/минут дуусав/

Х.Болорчулуун: Нэмж хариулна. 1 номер. Ц.Болорчулуун дарга.

Ц.Болорчулуун: Тийм. Таны хэлж байгаатай санал нэг байгаа юм. 
Ер нь Монгол Улсын Ерөнхийлөгч хүнс экспортлогч орон болно гээд зарлачихсан. Энэ хүрээндээ ч энэ хөдөлгөөнийг санаачилж, хөтөлбөрийг батлуулж, ингээд хэрэгжилтийг хангаж ажиллахаар ажиллаж байгаа. 

Тэгэхээр бид экспортын чиг баримжаатай бүтээгдэхүүний тариалалтыг нэмэгдүүлэх тал дээр тодорхой хийгдсэн судалгаанууд байдаг. Үүн дээр үндэслээд хамгийн нэгдүгээрт дотоодын хангамжаа бүрдүүлэх хамгийн чухал асуудал. Ингээд цаашлаад экспортлох. Тухайлах юм бол гурилыг экспортлох нөхцөлийг өнгөрсөн оны төгсгөл, 2021 оны 12 сарын 20, 24-ний өдөр Бүгд Найрамдах Хятад Ард Улсын Хорио цээрийн газраас нэр бүхий 13 үйлдвэрт зөвшөөрөл олгосон. 
Энэ зөвшөөрөл ирнэ гэдэг экспортлох боломж бүрдэнэ. Нөгөө талдаа тариаланчид маань зөвхөн дотоодын хэрэгцээнд зориулж буудай тариалах биш экспортлох боломж бүрдэж байгаа учраас тариалалтынхаа хэмжээг нэмэгдүүлэх боломж нь бүрдэж санхүүгийн боломж нь дээшлэх ийм нөхцөл бололцоо харж байгаа. Тэгээд бид үе шаттайгаар энэ экспортлох боломжтой бүтээгдэхүүнийхээ тариалалтыг явуулах төлөвлөгөөг гаргаж энэ хөтөлбөрт тодорхой хэмжээний саналуудыг тусгаад ажиллаж байгаа гэж хэлье. 
Х.Болорчулуун: Би асуулт асууя. Хоёр гурван асуулт. Энэ хүнсний аюулгүй байдал, хангамжийн талаар 36 дугаар тогтоол гарсан. Энэ яагаад гарсан юм бэ? Яагаад гэвэл Монгол Улс хүнсээрээ үндсэндээ гаднын хараат байгаа байхгүй юу. Үйлдвэрлэгч орон биш, хэрэглэгч орон болчихсон. Өмнө нь хүнсээ хангаж байсан шүү дээ. Бараг социализмын үед. Нэр төрөл нь цөөхөн ч гэсэн. 

Тийм учраас үйлдвэрлэлийг дэмжих бодлого, үндэсний үйлдвэрлэлээ хамгаалах бодлого зайлшгүй шаардлагатай байгаа юм. Нэг талаасаа энд ганцхан мөнгө төгрөг өгөөд үндэсний үйлдвэрлэлээ нэмэгдүүлчих биш ээ. Ижил нэр төрлийн бид хийж чадах, хийж чадаж байсан зүйлээ гаднын тэр нэмүү өртөг шингэсэн бүтээгдэхүүнээс хамгаалах ийм бодлого төрийн бодлогын хэмжээнд явж байгаа. 

Тийм учраас импортын гаалийн татварыг нэмэгдүүлэх асуудал юу юунаас чухал. Зөвхөн 19 нэр төрлөөр тогтохгүй. Цаашдаа бид хийж чадах, хийж чадаж байсан зүйлээ импортын гаалийн татвараар нэмэгдүүлж, хамгаалах ёстой. 
Хэдэн нэр төрлийн бүтээгдэхүүн дээр хүнсний үйлдвэрлэлийн бүтээгдэхүүн дээр импортын татвар нэмэх вэ. Яаж хэрхэн нэмэх вэ. Энэ асуудлыг намрын чуулганаар оруулах ёстой. 2024 оны 01 сарын 01-нээс хэрэгжих ёстой. 

Тэгэхээр энэ дээр Хүнс, хөдөө аж ахуйн яам ямар шийдвэр гараад, энэ асуудал ямар түвшинд явж байна вэ гэдгийг хариулж өгөөч. 
Ер нь гаалийн импортын татвар багадаа 20, дээш 30 хувиар нэмэгдүүлэх ер нь шаардлагатай. Тэгж байж хамгаалах. 30 хувь хүрч байж хамгаалагдана шүү. Түүнээс биш хамгаалагдахгүй. Яах вэ, Дэлхийн худалдааны байгууллагад элсэхдээ Монгол Улс 20 хүртэл хувь гэж орсон байгаа. Хөдөө аж ахуйн зарим зүйл дээр 30 хувь өгч байгаа. Гэхдээ тухайн орны ажилгүйдэл, ядуурал, үйлдвэрлэлд нөлөөлсөн бол хамгаалалтын тариф гэж бий. Тэр нь болохоор өсөх боломжтой. 

Тэгэхээр бид өсөх боломжтой юм биш үү. Хэтэрхий 20 хувьд баригдаж болохгүй шүү гэдгийг хэлмээр байна. 

Хоёрт, хоёр хөрш маань хоёулаа өндөр татвартай байгаа. 40, 50, 65 хувь хүртэл татвартай байгаа байх. 
Тэгээд энэ дээр ямар бодлого, хэдэн нэр төрлийн бүтээгдэхүүн дээр хэдэн жилийн хугацаанд үечилж нэмэгдүүлээд хэдэн хувийн татвар тавихаар шийдээд байна. Энэ тал дээр энэ хуульд өөрчлөлт оруулах бэлтгэл ажил ямархуу шатанд байгаа. Тэрийг хэлээрэй гэдгийг хэлэх байна.

Хоёрдугаарт, тэр малын өвчлөлийн талаар их ярилаа. Ялангуяа товруу өвчин гэж сүүлийн жилүүдэд манай улсад гараагүй өвчин өнгөрсөн жилээс Дорнод аймгаас эхлээд гарсан. Малын товруу өвчнийхөө тэр нөхөн төлбөрийг устгалд оруулсан товруутан малыг төрөөс нөхөн төлбөрийг энэ жил хүртэл өгч чадаагүй байгаа. Өгөхгүйн улмаас хүмүүс үүнийг дарах, өөрсдөө эмчлэх гэж оролдох ийм байдлаас болж цаашаа улам халдварлах, бусад аймаг, сумдад энэ товруу хүчин тархах нөхцөл бүрдэж байна гэж Дорнод аймгийн мал эмнэлгийн удирдлагаас надад мэдээллээ. Сая тойрогт ажиллаж байхад. Тэгэхээр энэ товруу өвчний нөхөн төлбөрийн асуудал 2023 оны төсөв дээр хэрхэн тусгахаар шийдэж явж байгааг энэ талаар нэмж асууя. 

Мөн Байнгын хороон дээр жигнэмэг, өрөмцөрийн үйлдвэрлэл доор хаяад 20 хувийн импортын татвар тавьж өгөөч ээ. Бид тэгвэл яг энэ төрлийн бүтээгдэхүүнээ 80 хувь хангана гэсэн албан бичгийг ирүүлчхээд байж байна. Дамжуулаад Хүнс, хөдөө аж ахуйн яаманд бичгийг илгээсэн байгаа. Тийм байна даа. Энэ асуултад хариулъя. 1 номер. 
Ц.Болорчулуун: Х.Болорчулуун даргын асуултад хариулъя. 

Тэгэхээр яг хөтөлбөр батлуулах явцад бид гаалийн болон нэмэгдсэн өртгийн албан татвартай холбоотой энэ хуульд нэмэлт, өөрчлөлт оруулах энэ саналыг хүргэсэн. Одоо энэ хөтөлбөрт тусгаад явж байсан. Мэдээж ажлын хэсэг, дэд ажлын хэсэг, том ажлын хэсэг дээр энэ асуудлуудыг яриад энэ гаалийн албан татвартай холбоотой зохицуулалт хийх эрхийг Засгийн газарт тодорхой хэмжээнд өгчихсөн байж байгаа. 

Тийм учраас Сангийн яаман дээр энэ татвартай холбоотой асуудлаа багцаар нь шийдэж явъя гэдэг байдлаар хөтөлбөрт тусгагдсан хууль эрх зүйн орчинд татварын асуудал ороогүй. Сангийн яаман дээр Засгийн газар дээр зохицуулалт хийх боломж нь байгаа учраас бид шаардлагатай нэмэх бүтээгдэхүүнийхээ татварын тарифын зохицуулалтаар хийх бүтээгдэхүүний жагсаалтыг Сангийн яаманд хүргүүлээд ажиллаж байгаа. 
Тэгэхдээ энэ жилийн тухайд намрын ургацынхаа баланс, ургац хураалтынхаа дүнг харж байгаад тодорхой хэмжээний зохицуулалтыг хийе гэдэг байдлаар ажиллаж байгаа. 
Х.Болорчулуун: Зохицуулалт хийх биш ээ.

Ер нь би сайн санадаг юм. Тэр Р.Гончигдорж дарга Их Хурлын дарга байхад Дорнод аймагт очоод манай аймгийн ногоочид ингээд бид манжин, лууван, ингээд сонгино илүүдэлтэй байна, борлуулж чадахгүй байна гэхэд Р.Гончигдорж тэр үед хэлж байсан юм. Үгүй ээ, та нар судалгаагаар бол бүрэн хангахгүй байна. 100 хувь хангачих. Тэгвэл импортын татварыг чинь тавиад өгье. Хамгаалаад өгье гэж байсан. Тийм байж болохгүй байхгүй юу. Эхэлж бид тэр тарьж ургуулах, борлуулах нөхцөлийг нь тавих ёстой. Хуулиараа. Тэгж байж энэ үйлдвэр хөгждөг жамтай. Аль ч улс орон үндэсний үйлдвэрлэлээ, дотоодын үйлдвэрлэлээ импортын татвараар хамгаалдаг. Гаднын нэр төрлийн ижил бүтээгдэхүүнээс хамгаалж. 

Тэгэхээр бид үүнийгээ ямар нэр төрлийн. Жишээ нь, өндгөн дээрээ хэдэн хувь тавих вэ, хэзээнээс мөрдөх вэ. Үүнийг Хүнс, хөдөө аж ахуйн яам боловсруулах ёстой шүү дээ. Өндгөн дээр, ургамлын тосон дээр, энэ саяын ярьдаг жигнэмэг, өрөмцөр дээр. Энэ хуулийг чинь Их Хурлаар намрын чуулганд орно оо. Би та нарын хэлсэн үгээс энэ бол энэ талын бэлтгэл ажил, төлөвлөлт хангалтгүй явж байна л гэж ойлгож байна. Үүнийг яавч хэрэгтэй гэдгийг хэлэх байна. Тодорхой болго. Нэр төрлийг нь. 
Мал эмнэлгийн дарга Д.Батчулуун хариулъя. 
Д.Батчулуун: Байнгын хорооны даргын асуултад хариулъя. 
2021 онд Дорнод, Хэнтий, Сүхбаатар аймагт гарсан үхрийн арьс товруутах өвчний нөхөн олговор болох 3.4 тэрбум төгрөгийн зардал, түүнтэй холбоотой бичиг баримтуудыг Улсын онцгой комиссоор дамжуулж Шадар сайдад хүргүүлсэн. Шадар сайдын зүгээс тодорхой зардлыг шийдэх боломжийг 2023 оны төсөвтөө үүнийг суулгаж яв гэсэн ийм хариу өгсөн учраас Мал эмнэлгийн ерөнхий газрын 2023 оны төсөвт 2021 онд зориудаар устгасан үхрийн нөхөн төлбөр болох 3.4 тэрбум төгрөгийн зардлыг тусгуулсан явж байгаа. Энэ талаар З.Мэндсайхан сайд болон Шадар сайдад давхар мэдээлэл өгчихсөн. Шийдвэрлэж байгаа асуудлын талаар мөн н.Бадамсүрэн даргад тодорхой албан бичгээр хариу өгчихсөн ийм байдалтай явж байна. 
Х.Болорчулуун: Өнөөдрийн хоёр асуудал. Өвөлжилтийн бэлтгэл. 
Хоёрдугаарт, “Хүнсний хангамж, аюулгүй байдлын талаар авах зарим арга хэмжээний тухай” Улсын Их Хурлын тогтоолын хэрэгжилтийн талаар сайдын мэдээлэл, яамдын нөхдийн тайлбар сонслоо. 
Бас гишүүдийн санал тавьсан, асуудал гаргасан зүйлүүд дээр анхаарч ажиллаарай гэдгийг Та бүхэнд захья. 
Ингээд өнөөдрийн Байгаль орчин, хүнс, хөдөө аж ахуйн байнгын хорооны хуралдаанаар хэлэлцэх асуудал дууссан тул өнөөдрийн хуралдаан хаасныг мэдэгдье. /алх цохив/

Гишүүдэд баярлалаа. Дэд ажлын хэсгийнхэнд, яамныхандаа баярлалаа.

Бичлэгээс буулгасан:
ХУРАЛДААНЫ ТЭМДЭГЛЭЛ 
ХӨТЛӨХ АЛБАНЫ 
ШИНЖЭЭЧ

